
ቴኬማዉ ንባር  ቹዋታብልስ

እን ክንታንትካው ሜፃፍ ፍኖት ካርቲውስታ አጌር አቡቑ ክንቲ ምዛኒው ኩስጚ  ስርታስ 
2013 ም.ኣ ፄውስቱኽ ክንቲ ቴርታው ኪሲ ጉሽፃስ ቴርቱኼኽ፡፡እን ሜፃፍዳ ሲፋንኩ 
ዲብካ ትኩት እይስታኩኬኽ፡፡

1.	ክንታንትካውሳ ኻልትስ አሴብጙ፣ካሲጙ፣ዎሴንጙ፣ቱትጝጚውስታ ጋማጋምጙ 
ካሌቕትካዋ ሌጌፃንኩ ሚንች አይኔት ቴግባርካ ቱዌካ፡፡

2.	ክንታንትካውሳ ኬሌቴፍጝፃማ አንቤብጙሳ ፣ቹኒትጙሳ፣ዙሚጙሳስታ ፃፊጙሳ ካሌቕቶ 
አድርፃንኩ ሴንካስታ ታሪክካ ቱዋንታ ፄውስታ፡፡

3.	ክንቲው ዲግስጝጚ ቴግባርዳ ትኩታታ ያኼ
4.	አጌራ ዋጊ አቕትካ ታሪክካዳ፣ፅፌትካዳስታ ቴግባርካዳ ቱዌካ፡፡ 
5.	ባይሉሳ አይቶስታ አርቤንቱሳ ትክሞ እርዳትፃንኩ ታሪክካ፣ ፅፌትካስታ ግትም 

ፅንትካ ቱዌካ፡፡
6.	ክንታንትካዋ እምፕልታ ክንታንታ ፄዋንኩ ቴግባርካ ቱዌካ፡፡
7.	ክንትጝኩ ካሌቕትካዋ አድርፅጝስ ፋንቲቲ ቺፋ ሴዛ ካሌቕትካዋስታ ሳዋሳውኩሳ 

እምካዋ ክንትጝስ ቴኬማንኩ ሚንች አይኔት ሴልካ ቱዌካ፡፡
8.	ክንታንትካውሳ ፌቴርጙሳ ካሊስቶ አድርፅጝስ ቤዴርካ ኮንኬ ፌቴርካማ 

ቴኬምስታንኩ ሜንችካ እድልካ ቱዌካ፡፡
9.	ፆቲውሳ ቴርቶስታ ውላቱዌ ክንቴ ግምትዳ ሚፅጝስ ታሪክካዳ ፣ፅፌትካዳ 

፣እንፅኽካውስታ ኮንኪ ክንቲ እምካው ዴስጝጝፂዳ ትንካኪ ፄውስቴ፡፡

እን ሜፃፍ ስራስሪውሳ ኽምባ ኽይፂ ኮንኬ ቹኒትጙሳስታ ዙሚጙሳ ፣ አንቤብጙሳስታ ፃፊጙሳ 
ካሊስቶ አድርፅጝስ  ዲግኹ ኽምባ ኽይፂ ኮንኪው ክንቲ ቴርታው ቤንያኽ፡፡  ሜፃፍኪላ 
ቴርቱስ ጁፃ ፄውኽ ስራስሪ አንቤብⶓስታ ፃፊⶓ ዋትጛ ክንትጝስ ካላንኩ አኽⶓ ካንትፃንኩሳ 
ምርምርካዋስታ አውጚ ኮንኪውሳ ባይሬ ስርታ ፄዋማኽ፡፡
ክንቲኩ እምካ ፅካ ፋንቴትካስ አችትጙኼኽ፡፡ፍንቴንካ አንኩዋ ፋንቴትካ ጂሚሪ ክንቲ 
ድንቤራዳ ፣ይኩንኩ አንኩዋ ፋንቴትካ ዴሜካ ላጛንቲ ክንቲ ድንቤራዳ ዊድስታንታ 
ያኼካማ ዲጉንኩያኽ፡፡ ፋንቴትካኩ እምካ እምፕል ትኩሚስ ጎሌልስቱንኩ ሹኻ ቼፍካስ 
ዎኬልስቱንኩያኽ፡፡ጂሚሪ ቼፍ ፋንቲቴ፣ ላጛንቲ ቼፍ ሶኼቶስታ ሹኻንቲ ቼፍ ጌርኮ 
ዎኬላንኩያኽ፡፡ምሳሊስ፡-1.2.3 ናንኩ ቼፍካ 1 ፋንቲቴ፣2 ሶኼቶ 3 ጌርኮ ቤዴራሲፊስ 
ዎኬላና፡፡
እን ኽምባ ኽይፂ ኮንኪው ክንቲ ቴርታ ባንኩ ስርትኩ ጉስፅካ ሲፋንኩዌኽ፡፡ 

1.	ስራስሪ ስካውካ ካልካዋ አንቤብጝስስታ ካልካዋ ፋይስታው ፊዴልካው አችትጝጚስ 
ፃፊጝስ፣ኮንኪኩ ፊዴልካ ዎኬላንኩሳ ድምፅካዋ ክንትጝ ማንዲስቴ ፡፡ 

2.	ስራስሪ ካሊስትኹ ላካሳጊ ካልካዋ ሲፍፃማኪ ዲብቴርትካዋ አንቤብጝ እይስቴ፤ 

እኒጛ ካልካስታ ዲብቴርትካ ስራስሪ ክንቱንኩ ፊዴልካስ ሲሪስቱንኩ አኽጝ እይስቴ፡
፡

3.	ስራስሪ ፍትኔትስ፣ክችክቺስስታ ችግራጋቲታ አንቤባንታ፣ዙሚስኪ ያኻ ፁፍስ 
ክችክቺስስታ ግልፃ ያኹኽ  ኮንኪስ ጌሌፅካ ካላንታ፣አንቤብጝኩ፣ዙሚጝኩስታ 
ፃፊጝኩሳ    ዴስጝጝካዋ  ኬዉጝፃንዉላስ ሚንቾ ጊዞ ፄውጝ ማንዲስቴ፡፡

4.	ስራስሪ ስካውካ ካልካዋ ቹኒታኒስስታ አንቤባኒስ ካልካውሳ ኽዮኪላ አብርታ 
ክንትጝ ፋይስቴ፤ እን ያኹስ አንቤባኑሳ እርዳትስታና፤ጛጂሱሳ ኮንኬኪላ ዙሚስኪ 
ያኻ ፁፍስ ፋይስታው ዳድስ ቴኬምስታና፡፡

5.	ስራስሪ ሴንካዋ/ ታሪክካዋስታ እሊኩሳ ፁፍካዋ አንቤብካማ እርዳትስጝስ ካላንታ 
ሊሊትጙንኩ አንቤባማ እርዳትስትጝኩሳ ካሌቕትካዋ አድርፅጝ ማንዲስቴ፡፡

ጄርካዋ ጝናኻዳ እርዳታን!
ቹዋታብል ጄርካ አንቤብⶓስታ ፃፊⶓ ክንታንታስታ ኮንኬ ፋይስታው ዳድስ ቴኬምስትካ 
ካላንታ ጝናኻዳ እርዳትጝስ ካላንኩ ዳድካ ክቻዴስ ሲፍካማ ዲጉንኩ ቶኬምስትካ፡፡

1.	ጄርካስ ሴንካዋ አኹኪ ታሪክካዋ ድቑዋን፡፡
2.	ጄርካ ሴንካዋ አኹኪ ታሪክካዋ ድኹዋንታ ካስታን፡፡ 
3.	እንቱ አንቤብትካይቱንኩ አኹኪ ድኹቱንኩሳ ሴንካዋ /ታሪክካዋ አኹኪ ጛርካ 

ጉዳይካዋ ካንትኹስ ስራስሪ ጛውሳ ካንቶ እሊኩ ጝን አቕስ ቤንጝፃንታ ካስታን፡
፡ እንኪ  ስራስሪው አንቤባማ እርዳትስትጙስታ   ጉድጛ ዙሚጙሳ  ካሊስቶ 
አድርፃንታ እርዳቴ፡፡

4.	ኪሪስ እንት አኹኪ እሊኩ አቕ ሴንካዋ /ታሪክካዋ አንቤብትካያን፡፡ እን ጄርካ 
አንቤባኑሳ  ፁፎ እሊኩ አቕ አንቤባኒስ እንዳራ ፄጌራው አኽⶓ ቹኒታንታ ጉዶ 
ድሎ ፌቴራዬ፣ጛሬ ካሌካማ አንቤባንታኪላ ፋዮ ቺፄ፡፡ እንቲሪሊኪላ አንቤብቱኑሳ  
ፁፎ ካንትኹስ ኩስጝጛን፡፡

5.	እን ሜፃፋኻዳ ዝኩንኩሳ ፁፍካዋ አኹኪ እሊኩ ጛጂሱ አችስ ያኻንኩሳ ፁፍካዋ 
አንቤባንታ ይስጝጝፃን፡፡ አንቤብጝስ ቼጌርስታንኩሳ ካልካዋስታ ዲብቴርትካዋ 
አንቤባንታ እርዳታን፡፡

6.	ኪሪ ጛርትስ አንቤባንታ ይስጝጝፃን፡፡
7.	ኪሪ ፃፋንታ ይስጝጝፃን፡፡ ምሳሊስ ጝን አቕኩ አባልካስ አኹኪ አፄብካስ ዳብዳቤ 

አኹኪ እሌትዳ አኮሜችስቱኽ እምፕል ዲቡሳ ታክስፄ ፃፌካማ ጛጂሱሳ  
እንኩዋኽስቶ  ፁፍስ ጌሌፃንታ ይስጝጝፃን፡፡

ክንታንትካው ክንትፂ ሜፃፍ
ክንቲኩ ቤንካ (እምካ)
ቹኒትጙ ፅፌት
እን ቤን ትኩቶ እይኹ ቹኒታማ እርዳትስትጝዳኽ፡፡
 ቤናኻዳ እፃኻሪ 

•	 ክንትፃንቲስ/ክንትፃንታስ አንቤብስታውሳ ሴኖ/ ታሪኮ አኹኪ ንባሮ እያውሳ ፁፎ 
ቹኒታና፡፡

•	 ጛሬስታ ስሎ ካንትካማ ፅፌት እንዳራ ካንትኹስ ዲግኹ  አኽⶓ ጋማና /አሴባና፡፡
•	 ቹኒቱኑሳ ፅፌቶ ካንትኹስ ካስካዋ ዙርፃና፡፡
•	 ካልስ አኹኪ ፁፍስ ፅፌቶ  ካንትኹስ ጛጂሱሳ  ካንትቶ እሊኩ አቕስ  ቤንጝፃና፡፡
•	 ቹኒቱኑሳ ፅፌቶ ካንታውስ ኩስጝጛና፡፡
•	 ቤዴራ ቹኒትኩሳስታ ቹኒትዴስ ፋሌንጋኩሳ ካስካዋ ዙርፃና፡፡ 

ቹዋ ታብል ጝናኻዳ ጚሪሶ እርዳትጝስ
•	 ጄርካ ፅፌቶ ካንትኹስ ታክሳኑሳ ድኹዋንታ ካስታን፡፡

አኽጝስ እንፃኻሪ ካልካዋ አንቤባንታስታ ፋይስታው ፊዴሉ ዳሪዉ ቴርትስ ፃፋንታ እርዳታን፡
፡ 2ንቲ ቤን አችዳ እንፃኻሪ ኽይ ዝኩክ ካልካኩ  ካንትኹስ ኽስኹሳ ክንታና፡፡
ቤናኻዳ እንፃኻሪ

•	 ካልካዋ ፃምርስጝ፡- ካልካ ሲሪስቱንኩሳ ፊዴልካዋ አኹኪ ካልካኩ ኔፄልስቱንኩሳ 
ቤንካዋ  ሊላ ሊላ  አንቤባና ፤እንግራዴሜካ እምፕልሴካማ አንቤባና፡፡

•	 ካልካዋ ኔፄልጝ፡- ካልካዋ አንቤባና፡፡ ሲፍፅካማኪ ፊዴልካ አኹኪ እንፅካ ቤንካሾ 
ቤናና፡፡

እን ቤን ስራስሪ ዲብቴርትካዋ፣ዴዴጝካ ሴንካዋ/ ታሪክካዋ አኹኪ ንባሮ እያንኩሳ ፅፌትካዋ 

ቤናኻዳ እንፃኻሪ

•	 ጛርቱሳ ንባቦ አንቤባና፡፡

ላጛንቲ ቤኑ አውጚ ኮንኪ ክንቲው አላሚ ክንታንትካ ሴዛ ካሌቕትካዋ አድርፃንታኽ ። 
እኒጛ ካሌቕትካዋ አድርፅጝስ ቹዋ ሜሳሪ ዴሜካ ክንታንትካው ክንትፂ ሜፃፌኽ ። አውጚ 
ኮንኪው ክንትፂ ሜፃፍ ላንቡሳ ኺስታ ቴርታ የቓያኽ ። እንዴስ ፍና ዲጋሺኹ አማኻርጚ 
ኮንኪው ክንትፂ ሜፃፍዴስ ቶሬጌምስታማጌኽ ። እን ሜፃፍ  ጂሚሪ ጊዛስ አውጚስ 
ቴርቱኽ ሜፃፌኽ።

እን ሜፃፍ ፅካ ፋንቴትካ ዝኩኑዌኽ ። ጛራ ጛራ ፋንቴትካኪ ሹኻ ሾኼታውሳ ክንቴ እሚካ 
፡፡እምፕል ሶኼታኻዳ አንኩዋ ጌርካስ ክንቲ እይስቴ፡፡ ክንታንትካ እምፕል ሶኼታኻዳ 
ቹኒትጙሳ ፣ ዙሚጙሳ፣ አንቤብጙሳስታ ፃፊጙሳ ካሌቕቶ ክንታና ።እንዴስ ድምክና ካልካዋኪላ 
ክንታና።
እን ሜፃፍ ቴርቱስ አዊው ባይልስታ አቕት ትኩት ፄውስታ። ሜፃፍ ጂሚሪ ጊዛስ 
ቴርቱኽ አኽጝስ  ዋኽትጙኽ እስትጝስ ካላላ። አይኪ ኮንኪውሳ ልግሶ  ፋያው አቒ ካንቴ 
እይጝስ ካሌ።

ቱፂ

ፋንቲቲ ላኹ
ስይካ

1.1.እምፕላንቲ ሶኼት

 1.1.1 ቹኒትጝ፣ ካልካ፣ ኬሌቴፍጝፅጙ ንባብ

ቹኒትጝ

እማይታው ስይ

ቤዴራ ቹኒት 

        በ. ስልዴስ እንዳራ ካንቲን?	

        ከ. ጛሪዴስ እንዳራ እርዳትስቲን?

ካስካዋ ቹኒቱ ስርትስ ዙርፃን፡፡ 

        በ. እማይታ ሱክሾ ካታታ እንዳራይ ፄውቱኽ?

        ከ. እማይታ ስዮ ጄውቱኽ አሊ ታኻታይ?

       ኸ. ክንታንትካ ቹኒቱ ፅፌትዴስ እንዳራ እርዳትስቲን?

ካልካ

 ፊዴልካዋ ፃምርፂካማ አንቤፓን፡፡

            በ. ክ-ቢ-ስ      ከ. ስ-ካ-ዊ   ኸ.  ግ-ድ-ሚ     

ፋንቲቲ ላኹ
ስይካ

ጛርቱ ንባብ 

       ሜስኬልታዋሱ ስይ

አዋኻዳ አሜት ባልታዋ ሊሊትካ ባይልኩ ስይካ ሴይስታና። ምሳሊስ  ጝርጃ ፉቼ 
ዎንቼሬ፣ሊጊሲሜ ጄቴባቦ፣ድሚ ትሌቱሳ ኒፂሌ ሴያና። ኹናኹናኪ ድሚ ትሌት 
ቦግ ኑኽሳ ሲጌ ክቢሶስታ ኒፂሌ ሴያና። አልቦ ፣ ዲሬ ፣ እርባኖ ፣ጉትቼ ኪላ 
ሚፃና።

አንቤባማ እርዳትስትጝ    	

ቤዴራ ንባብ

       በ. ስልዴስ እንዳራ ካንቲን?

       ከ. ፅፌቱ ጛሪዴስ እንዳራ እርዳትስቲን?

 ሲፋንኩ ካስካዋ ፅፌቱ ስርትስ ካልስ ዙርፃን።	

       በ. ሜስኬል ባልታዋ  ሴይስታንኩ ስይካ እንዳርካ እንዳርካይ?

       ከ. ጝርጃስታ ኹናኹና ሜስኬል ባልታዋ ሴያንኩ ስይካዋ ድቖን?

       ኸ. እንታፋዳ ሜስኬልታዋ ሴይስታንኩ ስይካ እንዳርካ እንዳርካይ?

ፋንቲቲ ላኹ
ስይካ

ካልካ 

 ሲፋንኩ ፊዴልካዋ ፃምርፂካማ አንቤፓን፡፡

        በ.  ኒ -ፂ-ሊ   ከ. ጉ-ት-ቺ-    ኸ.  ባ-ይ-ል   

ፃፊጝ

ሲፋንኩ ካልካዋ ፃፊካማ አንቤፓን።

        በ. ኮግሚ     ከ. ጊኒ     ኸ. ፅምቕት     

1.1.3 ቹኒትጝ፣ ካልካ፣ኬሌቴፍጝፅጙ ንባብ

ቹኒትጝ

      እማይታው ስይ

ሲፋንኩ ካስካዋ ቹኒቱ ስርትስ ዙርፃን፡፡ 

         በ. እማይታ ጌቤላ ካታታ እንዳራይ ፄውቱኽ?

         ከ. እማይታ ስዮ ጄውቱኽ አሊ ታኻታይ?

         ኸ. ክንታንትካ ቹኒቱ ፅፌትዴስ እንዳራ እርዳትስቲን?

 ካልካ

ሲፋንኩሳ ፊደልካዋ ፃምርፂካማ አንቤፓን፡፡

      በ. ኒ-ፂ-ሊ              ከ. ት-ሌ-ት       ኸ. ጉ-ት- ቺ             

ፋንቲቲ ላኹ
ስይካ

                                                                                                                                                      
ጛርቱ ንባባ

          አጋሉው ስይ

እምፕላቺ አጋሉ ክንቲ ጝና ካሱኻ፡፡ ክንትፃንታ «አጋሉ ስዮ ቑፂያሱ እንዳርማይ?»ኒኾ 
፡፡ አጋሉኪ ኪንክናማ «አን ቑፃ ካላላ አቓታኽ እትዬ» ንኾ፡፡ «እንት ቑፅጘø ካሊምባ 
ኺታ ጝን አቖ ቑፅካያንታ ካሲያላማ?» ኒኾ፡፡አጋሉኪ ዜኔካታጉ ይታላ ቑፃያው 
እሺኾ ንኾ፡፡

1.1.4 አንቤባማ ርዳትስትጝ፣ካልካ፣ፃፊጝ

ቤዳራ ንባብ  

    በ. ስዩሳ ፃንኩቶ ማንዴኑ ዋትጛይ?

    ከ. ስዮ ቑፄኑላስ ቲጉኒ እንዳር ታምቤ?

ፅፌቱ ስርትስ ካልስ ዙርፃን፡፡

    በ. ፃሚኹሳ ስዮ ሴዩኽ አይ?

    ከ. አጋሉውሳ ስዮ ቑፃይኹ አይ?	

   ኸ. ፃሜ ስዮ ሴይጝ ፋይፄማ ፋይፃላይ? ዋ?

ካልካ

ሲፋንኩ ፊደልካዋ ፃምርፂካማ አንቤፓን፡፡

     በ. ካ-ላ-ላ     ከ. ካ-ሱ-ኾ     ኸ. ቑ-ፅ-ኾ     

ፃፊጝ

 ሲፋንኩ ካልካዋ ፃፊካማ አንቤፓን፡፡

         በ. ካሊኾ      ከ. ቑፅኾ      ኸ. እትዬ               

ፋንቲቲ ላኹ
ስይካ

1.1.5 ካልካ፣ፃፊጝ

ካልካ

ሲፋንኩ ፊደልካዋ ፃምርፄካማ አንቤፓን፡፡

    በ. ፃ-ን-ኩ-ት      ከ.ፃ-ሚ-ት     ኸ. ዎ-ን-ቸ-ሪ       

ፃፊጝ

ሲፋንኩ  ካልካስ ዲብቴርቶ ፃፋን፡፡

    በ. ሽብሽቡ         ከ. ሜስኬል            ኸ. አምባር

1.2. ላጛንቲ ሶኼት

1.2.1 ቸኒትጝ፣ ካልካ፣ ኬሌቴፍጝፅጙ ንባብ         

ቸኒትጝ

ካሳውን ይሪ

ቤዴራ ቹኒት

       በ. ስልዴስ እንዳራ እርዳትስቲን?

       ከ. ቹኒቱ ጛሪዴስ እንዳራ እርዳትስቲን?

ፋንቲቲ ላኹ
ስይካ

 ሲፋንኩሳ ካስካዋ ካልስ ዙርፃን፡፡	

       በ. ስንታያው ፃርኬ ሱሬ ሴያው እንዳርማ?

       ከ. ሙሉ እንካንታው ስዩ ኬሌም ዋታኮዊ?

       ኸ. ካሳውን ይሪ ሊሊቴ ኬሌሞ እንካናኑ እንዳርማይ?

ካልካ

ሲፋንኩሳ ፊደልካዋ ፃምርፂካማ አንቤፓን፡፡

         በ. ብ-ኽ-ር    ከ. ፃ-ር-ኪ     ኸ. ኬ-ሌ-ም       

ጛርቱ ንባብ

      ስይካዉ ትክም

ፋንቲቲ ላኹ
ስይካ

ስይካ ሚንቾ ትክሞ እያና። አቖ እኽሚዴስስታ አዊዴስ ማንዳና ፡፡ አቕስ ግዶ 
እያና። እንዴስ ድምክና ዴንብኩ ስይካ ያኼካማ ቴኬማና። ምሳሊስ፡- ክንታንትካሰ፣ 
ክንትፃንትካስ፣ ውታድርካስስታ አኪምካስ ሺሽፅካ ያኼካማ ቴኬማና።

1.2.2 አንቤባማ እርዳትስትጝ፣ ካልካ፣ፃፊጝ.

አንቤባማ እርዳትስትጝ

ቤዴራ ንባብ

          በ. ስልዴስ እንዳራ እርዳትስቲን?

          ከ. ስይካ እንዳር ትክማሳ እያን?

ሲፋንኩ ካስካዋ ፅፌቱ ስርትስ ካልስ ዙርፃን።

          በ. ስይ እኹሚዴስ ማንዳው ዋትጛይ?

          ከ. ዴንቡሳ ስዮ ሳያንኩ አጂ?

          ኸ. እንቶጂዳ ዴንቡ ስይ ዝኮማ?

ካልካ

ሲፋንኩ ካልካዋ ኔፄልትካ ፃፊካማ አንቤፓን።

           በ. ዴንብ        ከ. ሚንች      ኸ. እኽሚ      

ፃፊጝ

ሲፋንኩ ካልካስ ዲብቴርቶ ፃፋን፡፡

           በ. ውታድሪ       ከ. ሞይቲኒ       ኸ. አዊ 

ፋንቲቲ ላኹ
ስይካ

1.2.3. ቹኒትጝ፣ ካልካ፣ ኬሌቴፍጝፅጙ ንባብ

ቹኒትጝ 

    ካሳውን ይሪ

ቤዴራ ቹኒት       

        በ. ስልዴስ እንዳራ እርዳትስቲን?

        ከ. ቹኒቱ ጛሪዴስ እንዳራ እርዳትስቲን?

ሲፋንኩሳ  ካስካዋ ካልስ ዙርፃን፡፡	

       በ. ስንታያው ፃርኬ ሱሬ ሴያው እንዳርማይ?

       ከ. ሙሉ እንካንታው ስዩ ኬሌም ዋታኮዊ?

       ኸ. አቑ ስይ ኬሌማ ሊሊትታው እንዳርማይ?

ካልካ

ሳንዱካኻዳ ምሳሊ ስርታስ ካልካዋ ፃፋን፡፡ጘø

ፋንቲቲ ላኹ
ስይካ

ጛርቱ ንባብ

              ኽራው ስይ 

ኽራ እንጃቢሪ ኬቴምዳ ዝኬት ኹናኽ።ስዮ ቑፄ 
ካላላ። ጚውሳ ስዮ ቑፅፄው ስያ ቑፅካሴኽ። አጋሉ 
እን እንፅኺስ ቺትጛው አቔኽ። ኹሉቺፋ ኽራውሳ 
ስዮ ቑፃማ፣ ካግሳማስታ አፄፄፋማ እዬ። ኽራ 
አጋሉዋ ኹሉቺፋ አሜሴጌንቴ።

1.2.4. አንቤባማ እርዳትስትጝ፣ ካልካ፣ ፃፊጝ

ቤዴራ ንባብ

      በ. ፅፌቱ ጛሪዴስ እንዳራይ ጊሚቲን?

ፅፌቱ ስርትስ ካልስ ዙርፃን፡፡

      በ. ኽራ ዝኬው ዋሺኒ ኬቴምዳይ?

      ከ. ኽራውሳ ስዮ አይ ቑፃያው?

      ኸ. ስዮ ቑፅጝ እንፅኺማ? እንፅኻ ጋዊ?

ካልካ

ሲፋንኩ ፊዴልካዋ ፃምርፂካማ ካልካዋ ፃፋን፡፡ 

       በ. ኬ-ቴ-ም         ከ. ካ-ግ-ስ-ኾ    ኸ. ቑ-ፅ-ኾ      



ኣውጚ ኮንኪ 2ንቲ ቤን         10 ክንታንትካው ሜፃፍ         11

ፋንቲቲ ላኹ
ስይካ

ፃፊጝ

ጅምርካ  ዲብቴርትካዋ  ፃፊካማ  ዋኽፃን፡፡

  ምሳሊ፡-አን እንጃቢሪዳ ዝኩዌ።

       በ. አጋሉ ትዳር--------።

       ከ. ክንታንቲ ኹሉቺፋ-----።

1.2.5. ካልካ፣ፃፊጝ

ካልካ 

ካልካዋ ጛፌሬፅካሊ ድንግርሳን፡፡

      በ                          ከ

 1.ፃርኪ                      በ. ጝርጂ

 2.ዴዴጝ                     ከ. ፉቺ

 3.ኬቴም                     ኸ. ጌፄር

 4.ኹና                       ሰ. ሊጊሲሚ

ዳንጉንኩሳ ፊዴልካዋ ዋኽትጝፂካማ አንቤፓን።

ምሳሊ፡-ኬቴ ኬቴም

           በ. ኬቴ-       ከ. ትዳ-     ኸ. ቑፂ-     

ፃፊጝ

 ቤንኩ ክንታንትካውሳ ስዩሳ ኬሌሞ ፃፊካማ አንቤፓን።

 ምሳሊ፡- ድሚ

ፋንቲቲ ላኹ
ስይካ

1.3 ሹኻንቲ ሶኼት

1.3.1. ቹኒትጝ ፣ካልካ፣ኬሌቴፍጝፅጙ ንባብ

ቹኒትጝ

       ሼሌምስታንታ 

ቤዴራ ቸኒት

        በ. ቹኒትጙ ጛሪዴስ እንዳራ እርዳትስቲን?

        ከ. ሺሊምስቲካ ታቕካማ?

ሲፋንኩሳ ካስካዋ ካልስ ዙርፃን፡፡

      በ. አዊት ክዳማ አድጉዊዳ እንዳራ ፄውቴ?

      ከ. አዊት  ሼሌምቲኹ እንዳርማይ?

      ኸ. ፅፌቱ እንፅኼንት እንዳርማይ?

ካልካ

ሲፋንኩ ፊዴልካዋ ፃምርፂካማ አንቤፓን።

       በ. ጎ-ቤ-ዝ       ከ. አ-ፄ-ብ        ኸ. ክ-ን-ቲ        

ጛርቱ ንባብ

       ኹርፂጝና

ፋንቲቲ ላኹ
ስይካ

ቴሱ ክንቲጝናዴስ ዙራማ እንክርጝስ ጎሜጄ። ዴንብ ስያሳሰታ ዴብቴሩሳ ቦርሳዋ 
አግፁኽ ስፍሪዳ ዝጉይ፡፡ እምፕላቺ ጚቹ ቴሱው ኹርፂጝና ዜሬሬክስታኩስ ካንቲኾ። 
“ድፂኹሳ ታቓማ?” ኒኾ። “ይጋ እማ ጂ! ጝሺ ክችሳኻኽ” ንኾ። እሜ ዴምቡሳ ስዮ 
ሳንዱካኻዳ አፄፄፋማ ሚፅኾ። ዴብቴሩሳ ቦርሳዋ ዳሪፂዳ እንኩሩኻ። ቻሞ ኻግ 
ስራስ እንኩሩኻ። ጚቹ ዙርታታ ቲንቱኻ። ዳጉልታታ ኩፅጝቱኻ።

1.3.2. አንቤባማ እርዳትስትጝ፣ካልካ፣ፃፊጝ 

አንቤባማ እርዳትስትጝ

ቤዴራ ንባብ

          በ. ስልዴስ እንዳራ ሼውኒን?

          ከ. ስሎ ካንቴኒ እንዳራ አሴብቱን?

ሲፋንኩሳ ካስካዋ ካልስ ዙርፃን።

          በ. ቴሱ ጎሜጃው እንዳራ ፄውጝሲ?

          ከ. ቴሱቹ ዳጉልታታ ኩፅጝቱኽ እንዳርማይ?

          ኸ. ፅፌትዴስ እንዳራ ክንቲን?

ካልካ

 ፊዴልካዋ ፃምርፂካማ አንቤፓን።

         በ. ዴ-ን-ብ      ከ. ኩ-ፅ-ጝ-ጝ      ኸ. ኹ-ር-ፂ              

ፃፊጝ

 ሲፋንኩሳ ካልካዋ ፃፊካማ አንቤፓን።

       በ. ዴንብ       ከ. ቦርሳ      ኸ. ኹርፂ           

ፋንቲቲ ላኹ
ስይካ

1.3.3 ቹኒትጝ፣ካልካ፣ኬሌቴፍጝፅጙ ንባብ 

ቹኒትጝ

     ሼሌምስታንታ 

ቹኒቱ ፅፌት ስርታስ ካልስ ዙርፃን።        

       በ. አዊት ሼሌምቲኹ እንዳማይ?

       ከ. ቹኒት ፅፌቱ እንፅኼንት እንዳርማይ?

ካልካ

 ሲፋንኩ ፊዴልካዋ ፃምርፂካማ አንቤፓን።

        በ. ኾ-ኺ-ኾ    ከ. እ -ማ -ጂ     ኸ. ፍ-ን-ፍ-ኒ        

ጛርቱ ንባብ

     ታኼሱ ዴስቲ

እምፕላቺ ታኼስ ስዮ ጄዌካያንታ ቾታብሎ ካስቲኾ ። አብርቱ ጌቤላ ካሱና። 
ስራስሪው ስይ ሱካኻ ቱና። ትቲዴስ ጊቢስቱንኩ ስይካዋ ካንቱና። ጚታላ ድሜ 
ክቢሶ፣ ፉቼ ሹራቦስታ ምሾ ካልሴ ጄዋይና።  ታኼስ አይሎ ዴስኒኾ። ቾታብሎ 
ግርቦ ኩፅጝቱኻ።

ፋንቲቲ ላኹ
ስይካ

1.3.4. አንቤባማ እርዳትስጝ፣ካልካ፣ፃፊጝ

      አንቤባማ እርዳትስጝ

ቤዴራ ንባብ

       በ. ስልዴስ እንዳራይ ካንቲን?

       ከ. ሱካ ካትካ ታቔካማ?

ሲፋንኩ ካስካዋ ካልስ ዙርፃን?

       በ. ታኼስስ ስዮ ጄውኽ አይ?

       ከ. ቾታብሎ እንካንታናማ?

      ኸ. እን ፅፌትዴስ እንዳራ ክንቲን?

ካልካ

 ሲፋንኩ ፊዴልካዋ ፃምርፂካማ አንቤፓን።

       በ. ጌ-ቤ-ል      ከ. ስ-ካ-ዊ          ኸ. ዴ-ስ-ኒ-ኾ

ፃፊጝ

 ሲፋንኩ ካልካዋ ዴብቴርዳ ፃፊካማ አንቤፓን።

        በ. ታብሊ      ከ. ውሊጂ          ኸ. ስራስሪ 

ፋንቲቲ ላኹ
ስይካ

1.3.5 ካልካ፣ ፃፊጝ

ካልካ

 ካልካዋ ክችስቴካማ ዲብቴርቶ ፃፊካማ አንቤፓን።

ፃፊጝ

ሲፋንኩ ካልካስ ዲብቴርቶ ፃፋን።

         በ. ስይ    ከ. ስካዊ      ኸ. ዴብቴር      

ዎርፍካ
ፋንቲቲ ላጛ

2.1. እምፕላንቲ ሶኼት

2.1.1. ቹኒትጝ፣ ካልካ፣ ኬሌቴፍጝፅጙ ንባብ 

ቹኒትጝ

    ሶኼትኩ ጌርክካ

ቤዴራ ቹኒት	

         ጛሪዴስ እንዳራ እርዳትስቲን?

ሲፋንኩ ካልካዋ ካልስ ዙርፃን።

    በ. እምፕል ሶኼትዳ ውኻ ጌርክካ ዝኩን?

    ከ. አድጉዊታዋ ኽሳንትካ አቕ እንዳራ ፄዋን?

    ኸ. እንቶጂ ማቺዴስ አርቦ ኺታ ዝኩንኩ ጌርክካኻዳ እንዳራ ፄውታን?

ካልካ

ሲፋንኩ ፊዳልካዋ ኔፃልትካ ፃፊካማ አንቤፓን፡፡

         በ. አድጉዊ       ከ. ክዳሚ      ኸ. አርብ          

ፋንቲቲ ላጛ
ዎርፍካ

ጛርቱ ንባብ

             አሜትኩ አርፍካ

እምፕል አሜታኻዳ ፅክራ 
ላጛ አርፍካ ዝኩና።ጛጂኪ 
ሜ ስኬሩም ፣ት ክምቲ ፣ ዳ ር ፣ 
ቴሳስ፣ ትር፣ ይካቲት፣ሜጋቢት፣ 
ማንዚ፣ ጉንቤት፣ ሴኒ፣ አምሊስታ 
ናሲ እስታና። ይቶፒያው ዝሜኑ 
ቼፍፂስ ኩዋግማ ፅክራ ሹኻንታ 
አርፋ እስቴታ ቼፍስቴ።

2.1.2 አንቤባማ እርዳትስትጝ፣ካልካ ፃፊጝ

አንቤባማ እርዳትስትጝ

ቤዴራ ንባብ

     በ. ስልዴስ እንዳራ እርዳትስቲን?

     ከ. አሜታኻዳ ውኻ አርፍካ ዝኩን?

   ፅፌቱ ስርትስ ካልስ ዙርፃን።

     በ. ይቶፒያዳ እምፕላንቲ አርፊ አይ እስቴ?

     ከ. አሜቱሳ አሊዴ አርፌ ድቖን?

     ኸ. ይቶፒያዳ ፅክራ ሹኻንታ አርፋ አይ? እንዳር ምክንያታሲ?

ዎርፍካ
ፋንቲቲ ላጛ

ካልካ

ፊዴልካዋ ፃምርፂካማ ካልካዋ አንቤፓን፡፡

         በ. ው-ፍ-ቺ      ከ. ሳ-ፊ-ቲ   ኸ. አ-ድ-ጉ-ዊ         

ፃፊጝ

ሲፋንኩ ካልካዋ ዴብቴርዳ ፃፊካማ አንቤፓን፡፡ 

         በ. ናሲ        ከ. ይካቲት          ኸ. አምሊ  

2.1.3. ቹኒትጝ፣ ካልካ፣ ኬሌቴፍጝፅጙ ንባብ

  ሶኼትኩ ጌርክካ

ቤዴራ ቹኒት

       አድጉዊስታ ክዳሚስ አቕ እንዳራይ ፄዋን?

 ሲፋንኩሳ ካስካዋ ቹኒቱ ስርታስ ካልስ ዙርፃን፡፡

       በ. ክንቲ ጝና ካታኑ ዋኒ ዋኒ?

       ከ. ሶኼትኩ ጌርክካዋ ማቺዴስ ጄሜርትካማ ድቑዋን፡፡

       ኸ. እንቶጂ ካሜኒስቲኑ ዋኒ ታዋይ?

ካልካ

 ፊዳልካዋ ፃምርፂካማ አንቤፓን፡፡

       በ. ጌ-ቤ-ል    ከ. ብ-ሽ-ታ-ን    ኸ. እ-ር-ሺ   



ኣውጚ ኮንኪ 2ንቲ ቤን         19 ክንታንትካው ሜፃፍ

ፋንቲቲ ላጛ
ዎርፍካ

ጛርቱ ንባብ

       አሜትኩ ዎርፍካ

እምፕል አሜትዳ ሴዛ ዎርፍካ ዝኩና። ጛጂኪ ዊንቲኪ፣ ሳኑ፣ አንኩርስታ ችኽ 
እስታና። ዊንቲኪ እስታንኩ ሜስኬሩም፣ትክምቲስታ ዳሬኽ። ሳኑ እስታንኩ  
ቴሳስ፣ትርስታ ይካቲቴኽ። አንኩርኪ ሜጋቢት፣ ማንዚስታ ጉንቤቴኽ። 
ሴኒ፣አምሊስታ ናሲ ዴሜካ ችኽ እስታና። 

2.1.4. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

       ችኹ ዎርፍዳ እንዳር ያኽስቴ?

ፅፌት ስርታስ ካልስ ዙርፃን።

      በ. እምፕል አሜትዳ ውኻ ዎርፍካ ዝኩን?

      ከ. ዊንቲኪኩ ዎርፍካ እስታንኩሳ ድቑዋን፡፡

      ኸ. ሳኑው ዎርፍዳ እቕ እንዳር እንፅኻሳ እንፃኽስታን?

ዎርፍካ
ፋንቲቲ ላጛ

ካልካ

አርፍካዋ ቤዴራሲፊስ ፃፋን። ምሳሊ፡-ሜስኬሩም፣....

ፃፊጝ

ጅምርካ ዲብቴርትካዋ ዋኽትጝፃን፡፡

 ምሳሊ፡- ችኻ እርሺ አሬስስታ።

      በ. አራሽካ ዊንቲኪዳ …….።

      ከ. አንኩሩ ዎርፍዳ ክምካ……።

      ኸ. ሳኑው ዎርፍዳ ክይ……..።

2.1.5. ካልካ፣ፃፊጝ

 ካልካ

አሜትኩ አርፍካዋ ቲራ ግድማኻዳ ሜዴፓን፡፡

  ዊንቲኪ     ሳኑ   አንኩር    ችኽ

አርፍካዋ ጛው አርፊው ቴርት ቼፍካሊ ድንግርፃን፡፡

           በ                             ከ

1. ሴኒ                        በ. ሴዛንቲ አርፊ

2. ሜጋቢት                    ከ. ላጛንቲ አርፊ 

3. ቴሳስ                       ኸ. ፅካንቲ አርፊ

ፋንቲቲ ላጛ
ዎርፍካ

4. ትክምቲ                     ቨ. ዋልታንቲ አርፊ

5. ይካቲት                      ሰ. ላጜታንቲ አርፊ

ፃፊጝ

ሲፋንኩ   ካልካዋ  ፃፊካማ አንቤፓን።

    በ. ጌርክካ          ከ. ዎርፍካ         ኸ. አሜት            

2.2. ላጛንቲ ሶኼት      

2.2.1. ቹኒትጝ፣ ካልካ፣ ኬሌቴፍጝፅጙ ንባብ

ቹኒትጝ

     ጝን አቕ 

ቤዴራ ቹኒት

   በ. እንቶጂ ኹርፂዴስ ጅያኑ ውኻ ሳታስይ?

   ከ. እንቶጂሱ ዙራሙሪዳ እንፅኺ ሚንቻው  ዋኒ ? እንዳርማይ?

ሲፋንኩሳ ካስካዋ ቹኒቱ ስርታስ ዙርፃን፡፡

  በ. አጋሉ ኹርፂዴስ  ውኻ ሳታስይ ጁኽ?

  ከ. አጋሉ ቤራዋ ዋታናሚጊ ጋሹኽ?

 ኸ. ዎሺኒ ዎርፍዳይ ይሳማ እንፃኽስትጝ ፋይፃው?

ዎርፍካ
ፋንቲቲ ላጛ

ካልካ

ፊዴልካዋ ፃምርፂካማ አንቤፓን።

       በ. ዎ-ር-ፍ       ከ. አ-ሬ-ሳ-ቺ       ኸ. እ-ር-ሺ        

       ጛርቱ ንባብ

   ብላፃ እጛ

እምፕላ ብላፃ እጛ እሽቲኾ። ፆፂ ድንጌቶ እጛው ፍራኻ ቱዋማ ምግቦ ይታታ 
ካሲኾ።እጛኪ“እንዳር ችግር ዝኮ »ኒኾ ፡፡ ናካኪ ሜጋቢት አኽጝስ እንትኪ አንኪ 
ሌኬምናና ኹንስ። አምሊስ ያኻውሳኪ  ኩፕፅኹሳኽ ቤንጝኔ ኔታ ካፅፂኾ።  እጛ 
ግንቦት ድኹታ ጚውሳ ፍሮ ልምትኾ። ፆፂ ፍራኻ ቱፄ  አቱኾ፡፡

2.2.2. አንቤባማ እርዳትስትጝ፣ ካልካ፣ ፃፊጝ

         አንቤባማ እርዳትስትጝ

ቤዴራ ንባብ

         ጛሪዴስ እንዳራይ እርዳትስቲን?

 ካስካዋ ካልስ ዙርፄ እያን።

     በ. እጛ ፆፄ ዋታይ ኒኹ?

     ከ. እጛ አንኪ እንትኪ ሌኬምናና ኹኔ ኒኹ እንዳርማይ?

     ኸ. እንፅፌቱ ቹዋ አሳብ እንዳርማይ?

ፋንቲቲ ላጛ

ካልካ

ሲፋንኩሳ ካልካዋ አንቤፓን።

         በ. ብላፃ      ከ. ሌኬምኾ       ኸ. ድንጌት    

ፃፊጝ

 ካልካስ ዲብቴርቶ ፃፋን።

          በ. ፆፃ      ከ. እጛ       ኸ. ፍራኻ    

2.2.3. ቹኒትጝ፣ካልካ፣ፃፊጝ

ቹኒትጝ

    ጝን አቕ

ካስካዋ ካልስ ዙርፃን።

         በ. አጋሉ ኹርፂዴስ ውኻ ሳታስይ ጁኽ?

         ከ. አጋሉ ቤራዋ ዋታ ናማ ጋሹኹ?

         ኸ. ዋሺኒ ዎርፍዳ ይሳማ እንፃኽስትጝ ዝኩኽ?

ካልካ

ፊደልካዋ ፃምርፂካማ አንቤፓን።

          በ. ሜ-ጋ-ቢ-ት     ከ. ሌ-ኬ-ም-ጝ   ኸ. አ-ም-ሊ      

         



ኣውጚ ኮንኪ 2ንቲ ቤን         24 ክንታንትካው ሜፃፍ         25

ዎርፍካ

ጛርቱ ንባብ                   

  እሬ ማንዳንትካ

ብራኑጂ እሬ ማንዴካማ አሜሬታንኩ አሬሳ ቻንትካኽ። ችኹ አሊዲዳ ብራኑጂሱ 
ሹምቢ ኩፓ፤ ሙሊ አቲር እምምታ። ብራኑጂ ችኹሳስታ ዊንቲኪውሳ ጊዞ 
ፌይፁና። ሳኑ ቲኪስትኾ። አሊጊ ካግኾ። ብራኑጂ አኾ አግፅጝስ ካሌካያ። ብራኑጂ 
ችግሮ ካንታውሳ ኩስጝጙና። አኹውሳ ፍሮ ግሹና። ዳላውሳ አኾኪላ አግፁና።

2.2.4. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ               

 ቤዴራ ንባብ

   በ. ስልዴስ እንዳራይ ካንቲን?

   ከ. አቕ አሬ ዋግፃኑ ችኻ ይቢቺማ? እንዳርማይ?

ፅፌቶ ስራ ፄውቴካማ ካስካዋ ዙርፃን።

     በ. ብራኑጂ ኩስጝጜካማ እንዳራይ ፄውን?

     ከ. እሬማንዳማ አሜሬትጝ ጉድማ?

    ኸ. አንቶጂ እምፕሎ ችግሮ ኽይጝስ እንዳራ ፄውጝ ፋይፄ?

ካልካ

ሲፋንኩሳ ካልካዋ ድንግርፃን።

            በ                   ከ                                                           

1.	ሳኑ                  በ. አንኩር

2.	ችኽ                 ከ. አቢቢ

3.	ዊንቲኪ              ኸ. እሪ

4.	አንኩር               ቨ. አዊ

ፃፊጝ

ካልካስ ዲብቴርቶ ፃፋን።

    በ. እምሚ      ከ. አሜሬትጝ        ኸ. አሊዲ      

2.2.5.   ካልካ፣ፃፊጝ

ካልካ

ቢዲሬ ፊዴሎ እሊው ፊዴልስ ቲኪካማ  ካልካዋ አንቤፓን።

ምሳሊ፡-ኩሪ- እሪ

   በ.  አሪ        ከ. ባትሪ        ኸ. እል     

ፃፊጝ

ሲፋንኩ ካልካስ ዲብቴርቶ ፃፊካማ አንቤፓን።

ምሳሊ፡-   አድጉዊ አን አድጉዊስ  ኩታዋ እንክሬ።

     በ. ማቺስ       ከ. አርብስ        ኸ. ይሚስ         

ፋንቲቲ ላጛ

2.3. ሾኻንቲ ሶኼት

2.3.1. ቹኒትጝ፣ካልካ፣ ኬሌቴፍጝፅጙ ንባብ 

ቹኒትጝ

      አቤባ

ቤዴራ ቹኒት

       በ. ጛሪዴስ እንዳራ እርዳትስቲን?

       ከ. እንዳሩሳ አቢቤ ካንቴ ታቑን?

 ሲፋንኩሳ ካስካካዋ   ካልስ ዙርፃን፡፡

       በ. ችኽ ፉታ ቱዋው አርፊ ኣይ?

       ከ. እንቶጂ አፄብካዋ እንካንታናማ?

ካልካ

ፊዴልካውሳ ስፍሬ ኪስጝፅጝስ ካሎ ሲራን፡፡

ምሳሊ፡- ፃሚ ሚፃ

        በ. ፍታ      ከ. ካኒ       ኸ. አዲሊ       

ጛርቱ ንባብ

       ችኽ

ችኹ ዎርፍዳ  እሪ እሉዌ፤ብንካኪላ ዋኻና ፤ ብቲ ኩራ ያኼ። ችኽዳ ትክምኪ 
ጉዳትኪ ዝኮ። ትክምኪ አሬ ዎግፄ፤ ትትሬ ድፄ ፤ ፃሜ ቑፃማ ካፄ ። ጉዳት 
ዴሜካ አኹ ዋኻማ አቖስታ ንሴስካዋ ካፄ፤ ኩሪ ኽብፄ ፄሬጋማ ካፄ። ይዎትዳኪላ 
ችግሮ ታምብፄ።  ችኹ ትክም ጉዳትዴስ ኽሳውሳ ፄጌሬ።

2.3.2. አንቤባማ እርዳትስትጝ፣ካልካ፣ፃፊጝ

አንቤባማ እርዳትስጝ

ቤዴራ ንባብ

     በ. ችኹሳ ወርፎ ታቕካማ?

     ከ. ችኹ ወርፍዳ እንዳር ፄውስታዊ?

ሲፋንኩሳ ካስካዋ ፅፌቱ ስርታስ ካልስ ዙርፃን፡፡

     በ. እሪ እሉዋው ዋሺኒ ዎርፍዳይ?

     ከ. ችኹ ትክም እንዳርይ?

     ኸ. እንት አሳባስ ችኹ ትክምማ ጉዳት ኽሴ? ዋ?

ካልካ

ምሳሊው ስርታስ ዙርፃን፡፡

ምሳሊ፡- ትክም ጉዳት

      በ. ችኽ      ከ. ፃሚ      ኸ. ዋኽ        

ፃፊጝ

ሲፋንኩሳ  ዲብቴርትካዋ ፃፊካማ ኣንቤፓን፡፡

      በ. እሪ እሉዋ    ከ. ኩሪ ኽብፄ ፄሬጌ     ኸ. ብን ዋኽኾ                

ዎርፍካ

2.3.3. ቹኒትጝ፣ካልካ፣ ኬሌቴፍጝፅጙ ንባብ 

         አቤባ

 ቹኒቱ ፅፌት ስርታስ  ካልስ ዙርፃን፡፡

    በ. አዲሊ አባባው ኬሌም ዋታኮውይ?

   ከ.ዊንቲኪዳ ጅምስታንኩሳ ጅምካዋ ጅማን።

ካልካ

ካሉሳ ቢዲሬ ፊዴሎ ቲኪካማ ስካዌ ካሎ ፃፋን፡፡ 

ምሳሊ፡- ብንካ ፣ካንካ፣ ሴንካ፣

        በ. እሪ   ከ. ዋግፃ       ኸ. ችግር      

ጛርቱ ንባብ

       ዊንቲኪ 

ይቶፒያዳ ሜስኬሩም፣ ትክምቲስታ ዳር 
ዊንቲኪኩ ዎርፍካኽ። ዊንቲኪው ዎርፍዳ እሪ 
ብስጝፄ፤  ችቒ ካጌ፤ ብንካ ዳንጉዋና፤ ኩሪ ድሴ 
፤አሪ እምምቴ፤ ቴክልካ አቤባና፤ አቕ ፋዩንታ 
እንዜጝጛና። ብን ዋኽጝስ ታምትጛኑላ ችኹንኩ 
አቕኪላ ታምትጛና። ዊንቲኪ  ዴስፃው ዎርፌኽ።



ኣውጚ ኮንኪ 2ንቲ ቤን         29 ክንታንትካው ሜፃፍ

ፋንቲቲ ላጛ

2.3.4. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

      በ . ዊንቲኪውሳ ዎርፎ ታቕካማ?

      ከ. ዊንቲኪው ዎርፍ ዋታኮውይ?

 ፅፌት ስርታስ ካልስ ዙርፃን፡፡

      በ. ዊንቲኪኩ አርፍካ እስታንኩ አጂይ?

      ከ. ዊንቲኪዳ ኣቕ ፋዩንታ እንዜጛኑ እንዳርማይ?

      ኸ. ዊንቲኪ ዴስፃው እንዳርማይ?

ካልካ

ካልካዋ ዴብቴርዳ ፃፊካማ አንቤፓን።

       በ. ችቒ       ከ. እምሚ       ኸ. ሴሜታና       

ፃፊጝ

       በ. አርፍካዋ ቤዴራ ሲፊስ ፃፊካማ አንቤፓን።

1.ሜስኬሩም 2……….3…….4………

ዎርፍካ
ፋንቲቲ ላጛ

2.3.5 ካልካ፣ ፃፊጝ

ካልካ

 ካልካዋ ታምትጝፂካማ አንቤፓን፡፡

         በ                     ከ

1.	ችኽ                   በ. ዋኹና

2.	እሪ                    ከ. ቱኻ

3.	ኩሪ                   ኸ. እሉኻ

4.	ብንካ                  ቨ. ብቴ ቑፅኾ

5.	ትትሪ                 ሰ. እልዳ ቱኻ

ፃፊጝ

ምሳሊው ስርትስ ዲብቴርቶ ፃፋን፡፡

ምሳሊ፡- አን አድጉዊስ አካላቶ ቑስቴ፡፡

      በ.  ክዳሚ       ከ. ማቺ        ኸ. ሴኒ



ኣውጚ ኮንኪ 2ንቲ ቤን         31 ክንታንትካው ሜፃፍ

ፋንቲቲ ሹኻ
ሴን

•	 31

3.1. እምፕላንቲ ሶኼት

3.1.1. ቹኒትጝ ፣ካልካ፣ኬሌቴፍፅጙ ንባብ  

ቹኒትጝ                                            

       ይንፅካው ኩፕቲ

ቤድራ ቹኒት

       ይንፅካዋ ካንቲካ ታቕካማ?

ሲፋንኩሳ ካስካዋ ካልስ ዙርፃን።

        በ. አንጉችካዳ ኾልኾሎ  ሚፅⶓ   ጅፊስቱኑ እንዳርማይ?

        ከ. እን ፅፌትዴስ እንደራ እርዳትስቲን?

ካልካ

ሲፋንኩ  ካልካዋ ፃፊካማ አንቤፓን።

        በ. ይንፅካ      ከ. አንጉችካ    ኸ. ጄግኒ     

ጛርቱ ንባብ 

       አንጉሪው አቤቱቲ

እምፕል ዙራሙሪዳ ቲሪኹ ኩሪ እሺኾ። ስራስሪ 
ኩራኻዳ ካርⶓ ዝጉዊካማጊ እንክራሺና ፡፡  እና 
ጉዝማ ስራስሪ ኩራኻዳ ዝኩንኩሳ አንጉርካዋ 
ኩና።  እምፕል አይሎ ዎሌጅኹስታ ማቔችኹ 
አንጉሪ ኩሪዴስ ፉኻ። «ዝጉቲኑ ካርጝ እኖጂሶ ኮማጌኽ  እሊውሳ እንክሬ እንክራን›› 
ንኾ። እንፃሪ አኻስ ንካማ እሊውሳ እንክሬ እንክሩና።

ሴን
ፋንቲቲ ሹኻ

3.1.2. አንቤባማ እርዳትሳትጝ፣ካልካ፣ፃፊጝ

አንቤባማ እርዳትስትጝ

ቤዳራ ንባብ

      በ. ስልዴስ እንዳራ እርዳትስቲን?

      ከ. አንጉርካዋ ካንቲካ ታቕካማ?

ሲፋንኩ ካስካዋ ካልስ ዙርፃን፡፡

     በ. ስራስሪ ካርⶓ ዝጉዌሺኑ እንዳርዳይ?

     ከ. አንጉርካ እንዳራይ ያኹን?

     ኸ. እንዴስ እንዳራ እርዳትስቲን?

ካልካ

ፊዳልካዋ ፃምርፂካማ አንቤፓን።

      በ. ቤ-ዴ-ል     ከ. አ-ኽ-ዳ      ኸ. ኩ-ሪ-ዳ          

ፃፊጝ

  ሲፋንኩ ካልካስ ዲብቴርትካዋ ፃፋን።  ፡፡

  ምሳሊ፡- ኩሪ ስራስሪ ኩሪዳ ካርⶓ ዝጉይዊና። 

       በ. አኽዳ           ከ. ቤዴል          ኸ. አንጉሪ                 

ፋንቲቲ ሹኻ
ሴን

3.1.3. ቹኒትጝ፣ካልካ፣ኬሌቴፍጝፅጙ ንባብ   

ቹኒትጝ

           ይንፅካው ኩፕቲ

  ሲፋንኩ ካስካዋ  ካልስ  ዙርፃን።         

         በ. ዴኔክስትኹ አይ?

         ከ. አንጉችካዳ ኾልኾሎ ሚፅⶓ ጅፊስቱኑ እንዳርማይ?

         ኸ. ፅፌትዴስ እንደራ እርዳትስቲን?

 ካልካ

  ሲፋንኩ ካልካዋ አንቤፓን።

        በ. ኩፑና          ከ. አንጉችካ       ኸ. ይንፂ       

ጛርቱ ንባብ 

        “ብላፃ ቾቻ”

እምፕላቺ ጛርጌ ክብስ ቦማ  ጌባላ ካሳው አቒዳ ቾቻ ታምቢኾ። አዴር ዴራታታኽ  
ቡ ኔታ ካስቲኾ። አቒኪ ኔይ ናማ ቡኻ። ቾቻ  ማቕዳ ታኻታ ጛርጌ ኹዩኻ። 
ጛርጊው ዎላሊኪ አቒዳ ቹቕቹቕ ንኾ። እና ጉዝማ አቒ «ቾቻ እንዳርማይ ይዳ 
ቹቑ ኑኽ»ንኾ፡፡ ቾቻኪ ይቹሱሳ ባድሜ ካንታኒ እስታታኽ» ኒኾ። ቾቻ ጛርጌ ኹያ 
ዊዴኻታታ ፕርኒስ አቒ ፅማሮ እሜማ ታንኩ ፅኾ እስቴ።

3.1.4. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ፅፌቱ ስርትስ ካልስ ዙርፃን

        በ. ቾቻ ጛርጌ ቹቕፂኹ እንዳርማይ?

ሴን
ፋንቲቲ ሹኻ

         ከ. አቒ ቾቻዋ ዋታ ናማይ ካሲኹ?

         ኸ. እን ታሪክዴስ እንዳራ ክንቲን?

ካልካ

  ሲፋንኩ ፊዴልካዋ ፃምርፂካማ አንቤፓን።

          በ. ወ-ሌ-ሊ      ከ. ፅ-ማ-ር        ኸ. ጛ-ር-ጊ       

ፃፊጝ

  ሲፋንኩ ካልካስ ምሳሊው ስርታስ ዲብቴርትካዋ ፃፋን።

       ምሳሊ፡- ቾቻ ጛርጌ ላንፂኾ።

         በ. ባድሚ        ከ. ብላፃ      ኸ. ዳድቲኒ    

3.1.5. ካልካ፣ፃፊጝ

ካልካ

ፊዴልካዋ ፃምርፂካማ አንቤፓን።

        በ.  አ-ን-ጉ-ች-ካ       ከ. ይ-ን-ፅ-ካ        ኸ.  ኾ-ል-ኾ-ሉ

 ፃፊጝ

 ዳንጉንኩሳ ፊዴልካዋ ዴሜክትካማ ካሎ ፃፋን፡፡

   በ. -ን        ከ.  ቡ-           ኸ. -ት          ቨ. -ኽ    

ፋንቲቲ ሹኻ
ሴን

3.2. ላጛንቲ ሶኼት

3.2.1. ቹኒትጝ፣ካልካ፣ኬሌቴፍጝፅጙ ንቤብ

       ብላፅ ዊግሊ 

 ቤዴራ ቹኒት

       በ. ስልዴስ እንዳራይ ካንቲን?

       ከ. ጛሪዴስ እንዳራይ እርደትስቲን? 

ሲፋንኩ ካስካዋ ካልስ ዙርፄ እያን።

     በ. አንጉቻስታ ግሴጝ ጌውስጙኑ እንዳርማይ?

     ከ. አንጉቻውስታ ግሴጙ ጊዊ ክችክቺማ? 

     ኸ. እሼ ቤንጝፅኹ አይይ?

ካልካ

ሲፋንኩ ፊዴልካዋ ፃምርፄካማ አንቤፓን

        በ. አ-ን-ጉ-ቺ           ከ. ዊ-ግ-ሊ       ኸ. ግ-ሴ-ጝ

ጛርቱ ንባብ                            

             ዳድቲኒስታ ቲኹሪ

እምፕላቺ ዳድቲኒ እንፄውስትኹሳ ቲኹሬ 
አግፁኻ። ቲኹሪኪ አቔ “አዴር ኽክታባት” ናማ 
ካሲኾ። ዳድቲኒኪ  አኻስ ናማ ቲኹሬ ኽይኾ። 
አንዴስኪ ቲኹሪ “አንካ ኮዋ ኾኻ ”ንኾ። ዳድቲኒኪ 
«ኔይ ውላሱላ  ቾቻ ፍርዶ ይትስ» ንኾ። እምፕልዳ 
ቾቻውላ ካሱና። ቾቻኪ  “ኣባላምቴ ቲኹሬ አግፂኹ 

ሴን
ፋንቲቲ ሹኻ

ዋትጜይ» ኔታ ካስቲኾ፡፡ አቒኪ እንፄዋማ ካንትፅኾ። ቾቻኪ“ኔይ ዱሊ ክውዳ ታፍዳ፣ 
ቲኹሪ ክውዳ ፍንዳ ኒኾ፡፡” እስቴ።

3.2.2. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

         በ. ስልዴስ እንዳራ እርዳትስቲን?

         ከ. ቲኹሬ ታቕካማ? እንዳራይ ኾው?

ሲፋንኩ ካስካስ ካልስ ዙርፄ እያን፡፡

        በ. ዳድቲኒ ቲኹሪዴስ ዎታ ያኼማ አሜሌቱኽ?

        ከ. ቾቻው ኩስጚዴስ እንዳራይ እርዳትስቲን?

ካልካ 

 ፊዴልካዋ ኔፄልትካማ አንቤፓን	

     ምሳሊ፡-ጉሚቲ    ጉ-ሚ-ቲ

         በ. ዳድቲኒ           ከ. አባላምቲ            ኸ. ቲኹሪ

ፃፊጝ 

ሹኻ ፊዴል ዌና ካልካዋ ፃፋን።

    ምሳሊ፡- ቡ  ቡኩኻ፣ ቡይኾ፣ ቡንካ

        በ. ሱ--         ከ. ሙ--       ኸ. ቱ--         

ፋንቲቲ ሹኻ
ሴን

3.2.3. ቹኒትጝ፣ካልካ፣ ኬሌቴፍጝፅጙ ንባብ

ቹኒትጝ

  ብላፅ ውግሊ 

ካስካስ ካልስ ዙርፄ እያን። 

         በ. አንጉቻውስታ ግሴጙ ጊዊ ክችክቺማ?

         ከ. ቹኒቲኑዴስ እንዳራ እርዳትስቲን?

ካልካ

ሲፋንኩሳ  ፊዴልካዋ ፃምርፂካማ አንቤፓን፡፡

       ምሳሊ፡- ቡ-ን-ት-ር-ቕ  ቡንትርቕ

        በ. ቤ-ን-ጝ-ፁ-ኻ    ከ. ቑ-ን-ቺ-ር-ኾ    ኸ. ዳ-ዴ-ኽ-ቱ-ኻ       

ጛርቱ ንባብ

       ቾቻስታ ውጂ

እምፕላቺ ውጂ ቑንዳስታማ ካዌንኩ ንሴስካ ካንታ ካሱና። ቾቻኩፂ አጉሌልስቴታ 
ቲጉኻ።  ሊታዋ ይቤቻ ካንታ  ካትኾ። ውጂኪ « ላምቡ ዋዳ እጂቱኽ» ንኾ። 
«ቾቻዋኪ እምታታ ኾኻ»ንኾ።ቾቻኪ «እጂት እያዋኪ አቒ እቑዊኾ» ኔታ ካኒዳ 
ፕሬ  ማቼታ አሜሌቲኾ እስቴ።

ሴን
ፋንቲቲ ሹኻ

3.2.4. አንቤባማ እርዳትስትጝ ፣ካልካ ፣ፃፊጝ

አንቤባማ እርዳትስትጝ

ቤዴራ ንባብ

    ቾቻስታ ውጂ ናው ጛሪዴስ እንዳራይ ጊሚቲን?

ሲፋንኩሳ ካስካዋ ካልስ ዙርፃን፡፡

      በ. ቾቻ ውጂዴስ ዋታ ታኻታ አሜሊቲኹ?

      ከ. እንቶጂስ ቑንዳስቱኽሳ አቔ ካንቴናማ? ዋ?

      ኸ. ፅፌቱ እንፅኼንት እንዳርማይ?

ካልካ

  ሲፋንኩ  ፊዴልካስ ሹኻ ፊዴል ዌና ካልካዋ ፃፊካማ አንቤፓን።

ኻ፣ ዳ፣ ማ፣ ታ፣ ጌ፣ ክ፣ ር፣ ም፤ር

         ምሳሊ፡- ጌርክ

ፃፊጝጝ

 ጅምርካ ዲብቴርትካዋ ዋኽትጝፂካማ ፃፋን።

     ምሳሊ፡- ቾቻ--- ማቺኾ። ቾቻ ካኒዳ ማቺኾ።

      በ. ውጂ……። ከ. እንፃሪ…… ካሱና። ኸ. ክንትፃንቲ ሜፃፎ…..።

3.2.5  ካልካ፣ፃፊጝ

 ካልካ

በ. ሲፋንኩሳ ካልካዋ ኔፃልትካማ ፃፋን፡፡

ፋንቲቲ ሹኻ
ሴን

      በ. ዳድቲኒ     ከ. አንጉቻ     ኸ. ዊግሊ     

ከ. ፊደልካዋ ፃምርፂካማ አንቤፓን፡፡

      በ. ቡ-ን-ት-ር-ቕ    ከ. ው-ጂ     ኸ. እ-ር-ባ-ት      

ፃፊጝ

በ. ቢዲሬ ፊዴሎ ዋኽፅጝስ ካሎ ፃፋን።

       በ. -ስቲ       ከ. -ይካ       ኸ. -ምሉ     

3.3. ሹኻንቲ ሶኼት

3.3.1. ቹኒትጝ፣ካልካ፣ ኬሌቴፍጝፅጙ ንባብ 

    ቹኒትጝ  

አባላሚስታ ሾሬንግ

   ቤዴራ ቹኒት

        በ. ስልዴስ እንዳራይ ካንቲን?

        ከ.  ቹኒቱ ጛሪዴስ እንዳራይ እርዳቲስቲን?

ሲፋንኩሳ ካስካዋ ፅፌቱ ስርታስ ካልስ ዙርፄ እያን።

     በ. አባላሚ ክምካዋ ማንዳው ዋዳይ?

     ከ. አባላሚ አዜንኹ እንዳርማይ?

ሴን
ፋንቲቲ ሹኻ

ካልካ

ሲፋንኩሳ ካልካዋ  ፃምርፂካማ ፃፊጝስ አንቤፓን፡፡

     በ. ል-ሻ-ን-ቲ       ከ. አ-ባ-ላ-ሚ     ኸ. ሾ-ሬ-ን-ግ        

ጛርቱ ንባብ

        ብላፃ ሲላ

እምፕላቺ ሲላ ካናአምፓዳ ታኻታ እሼ ኹያሽቲኾ።ታክስታውላ ፃንኽ ታምባማ 
እሼ ይታታ ካሲኾ።ሲላኪ «እንዳር ችግር ዝኮ አካኻጉ» ኒኾ። «ጝሺኪ እንጁኬታ 
ፉሪጝ ኔይ»ኒኾ።ፃንኽኪ እምፕላ እንፆ ካናዳ እንጅኩኻ። ድንጌቶ እንጅኩት ካና 
ባንችቕ ኔታ ብቲዳ እቱኻ ። አናጉዝማ ሲላ ድስቱኻ።

3.3.2. አንቤባማ እርዳትስትጝ፣ካልካ ፃፊጝ

አንቤባማ እርዳትስትጝ

ቤዴራ ንባብ 

   በ. ስልዴስ እንዳራይ ካንቲን?

   ከ. ሲላዋ እንዴስፍና ካንቲካ ታቕካማ?

 ሲፋንኩ ካስካዋ  ካልስ ዙርፄ ድቖን፡፡

ፋንቲቲ ሹኻ
ሴን

     በ. ሲላስታ ፃንኽ ታምትጙኑ ዋዳይ?

     ከ. ብላፅት ቤዴላማ ቴኬማይ? ምክንያትሳ?

ካልካ

 ፊዴልካዋ ፃምርፂካማ አንቤፓን።

     በ. እ-ን-ፁ        ከ. ማ-ቹ-ኻ         ኸ. አ-ም-ፕ

ፃፊጝ	

ካልካስ ዲብቴርቶ ፃፋን።

   ምሳሊ፡- አጋሉ ምግቦ ቴርሱኻ።

      በ.ጌቤል    ከ.ምግብ    ኸ.ካትኾ

3.3.3. ቹኒትጝ፣ካልካ፣ኬሌቴፍጝፅጙ ንባብ

ቹኒትጝ

    አባላሚስታ ሾሬንግ

ሲፋንኩ ካስካስ ካልስ ዙርፄ እያን።

    በ. አባላሚ አዜናቲታ ፄውቱት አይ?

    ከ. እንቶጂ ሾሬንጉሳ ድምፆ እንኩዋኽታኒ ዋታኮው እንኮኽስት እኮኽስቴ?

ካልካ

  ፊዴልካዋ ፃምርፂካማ  አንቤፓን።

         በ. ማ-ቒ-ኒ     ከ. ል-ሻ-ን-ቲ      ኸ. አ-ዜ-ን-ጝ     

ሴን
ፋንቲቲ ሹኻ

ጛርቱ ንባብ

     ዛቢትጙኽ ፍርድ

እምፕል ዝቤንዳ ንሴስካዳ ምርኪ ቶሺኾ።  ውጂ ንሴስካዋ ኩፕፃማ «ድባን ቖላማኽ 
እኖጂሶ ባግትስ ኪፁኽ»ንኾ። «እኖጂ ክቻዳ ዝኩኽሳ ዊንጄሊኔ ድፅንስ ፤እንጉዝማይ 
ድባን አምኽጜ»ንኾ ። «አን ሜንችካ ታይካዋ ፣ሜንችካ ፍያልካዋስታ ውፋንካዋ 
ኹዋ»  ንኾ። ውግሊስታ ፃንኽ ጁካማ «እንትኪ ታኻ እኖጂ ወንጄሎ እንፃኽስትናያኽ 
››ኑና። አሊዲዳኪ ድኾራ ዲብስትኾ።« እምፕላቺ አይሎ ምርክታታ ጝን ዌናሳ 
ቡታ እምፕላ ሹምባት እምማዋ ኹኻ» ኒኾ። እና ጉዝማ ውላጊ ድኾራዋ ወንጄሌና 
ፄውና።ድኾራዋኪ ኮሬሼምካማ ኹና እስቴ።

3.3.4. አንቤባማ እርዳትስትጝ፣ ካልካ፣ፃፊጝ

አንቤባማ እርዳትስትጝ

ቤዴራ ንባብ

ጛሪዴስ እንዳራ እርዳትስቲን?

 ሲፋንኩ ካስካዋ ካልስ ዙርፃን፡፡

     በ. ዊግሊ፣ውኺስታ ፃንኽ  ዋታንካማ  ዙሙን?

     ከ. ፅፌታኻዳ ክችክቼ አሳቦ ዲብሱኽ አይ?

ካልካ

 ካልካዋ ዴብቴርዳ ፃፊካማ አንቤፓን።

        በ. ምርኪ     ከ. ኩፕቲ      ኸ. ድባን

ፋንቲቲ ሹኻ
ሴን

ፃፊጝ

ምሳሌ ስርታ ፄውትካማ ዲብቴርትካዋ ፃፋን።

        ምሳሊ፡- ውጂ ንሴስካዋ ኩፕፅኾ።

   በ. ውኺ      ከ. ድኾራ      ኸ. ውግሊ                  

3.3.5. ካልካ፣ፃፊጝ

ፊዴልካዋ ፃምርፂካማ አንቤፓን።

  በ. ማ-ቒ-ኒ         ከ. ክ-ም-ካ          ኸ. ብ-ላ-ፅ        

  ኽይስ ምስልካሊ ድንግርፃን።

       በ                   ከ

1.	ቖሉኻ             በ. ችግር

2.	ውሊጂ             ከ. ዳጋዳግኾ

3.	ይሴን              ኸ. ግርቢስቲ

4.	ዋሌቱኻ            ቨ. ኽሳንቲ

5.	ምርኪ              ሰ. እኻኼርኾ

 

ፃፊጝ

 ሳንዱካኻዳ   ካልካዋ ፃፋን።

ጎርኩ ትክልትካ
ፋንቲቲ ሴዛ

4.1. እምፕላንቲ ሶኼት

4.1.1. ቹኒትጝ፣ካልካ፣ ኬሌቴፍጝፅጙ ንባብ

ቹኒትጝ

ጎርኩ ትክልትካው ትክሞ

ቤዴራ ቹኒት

  በ. ስልዴስ እንዳራይ እርዳትስቲን?

  ከ. ጛሪዴስ እንዳራይ እርዳትስቲን?  

ሲፋንኩሳ ካስካዋ ቹኒቱ ስርታስ  ካልስ ዙርፃን።

 በ. ጎርኩ ትክልትካ እያኑ ትክም እንዳርማይ?

 ከ. ትክልትካ አቑሳ ቲኖ ማንዳኑ ዋትጛይ?

 ኸ. ትክልትካዋ ዋትጛ ኹያን?

ካልካ

ፊዳልካዋ ኔፄልትካማ አንቤፓን።

    በ. ትክልቲ       ከ. ጎርኩ          ከ. ቑንዚ

ጛርቱ ንባብ

     አን አይ?   

አን ኩፓኩፕካዳ ሜዴብስቴ። ይው ማሊፊኪ ክቤቤኽ። 
እንጃኒ ይው ሜልክ ምሹ ያኼ። ሽንኩሽስታታ ኹስቴ። 
አኽዳኪ ሶኼታዴስ ፅካዋ ኺስታ ያኻንኩ ቤንካዋ ፃካ። 
እምፕል ቤናኻዳ ላጛዋስታ አንዴስ ጃላ ዜርካዋ እምታ። 
አቕ ኹዋኒኪላ ማልጛ ፄዋንቴ። አቕስኪላ ቲኖ እያኻኽ። አን አይ?

ፋንቲቲ ሴዛ
ጎርኩ ትክልትካ

4.1.2. አንቤባማ እርዳትስትጝ፣ካልካ.ፃፊጝ

አንቤባማ እርዳትስትጝ

ቤዴራ ንባብ

    በ. ስልዴስ እንዳራ ካንቲን?

    ከ. ፅፌቱ ጛሪዴስ እንዳራይ እርዳትስቲን?

ሲፋንኩሳ ካስካዋ ፅፌት ስርታስ ካልስ ዙርፃን፡፡

   በ. ፅፌታኻዳ ታሪክዌና እንዳርዳ ሜንዴብስቴ?

   ከ. ታሪክ ዌናው ኬሌም እንጃኒ ዋታኮውይ?

  ኸ. ታሪክ ዌና አይ?

           ካልካ

ቢዲሬ  ፊዴሎ ዴሜክትካማ ካልካዋ ፃፊካማ አንቤፓን።

      በ. -ፓኩፒ      ከ.-ርክ    ኸ. -ንካ    

ፃፊጝ

ሲፋንኩ ካልካስ ዲብቴርቶ ፃፋን።

      በ. ክቤብ     ከ. ቲን      ኸ. ዜር       

4.1.3. ቹኒት፣ካልካ፣ኬሌቴፍጝፅጙ ንባብ

ቹኒትጝ

ጎርኩ ትክልትካው ትክም

 ሲፋንኩ ካስካዋ ካልስ ዙርፃን።

  በ. ጎርኩ ትክልትካው ትክሞ እንዳርማይ?

ጎርኩ ትክልትካ
ፋንቲቲ ሴዛ

  ከ. ኹሉቺፋ ትክልትካዋ ኹጝ እንዳርስ ቴኬሜ?

ካልካ

 ዳንጉኽሳ ፊዴሎ ዋኽፂካማ ፃፋን።

      በ. ትክል-      ከ. ብርቱ- -     ኸ. ክቤ -     

ጛርቱ ንባብ

      ትክልትካስ ስፍሬ ቴርስጝ

ጎርኩ ትክልትካዋ ቴኬልጝዴስ ፍና ስፍሬ 
ቴርስጚ ቤዴራ ሲፊስ እኮሜችስቴ። አባላምቴ 
አሜቻውሳ ስፍሪ ጎሌልጝ ፋይፄ፡፡ አንዴስኪ 
ጎሌልስቱኽ ስፍሪ ሼቴፍስቴ፡፡ ስፍሪ 
ሼቴፍስቱኒዴስ ፋሌንጋ ብቴ ካቢትጝፃማ 
ግሻማ ቑትስጝ ፋይፄ።  ሲፍፃማኪ ሜንዴብ 
ቴርስስቴ። ሜንዴብ ቴርቱኒዴስ ፋሌንጋ 
ትክልትካ ቴኬልስታና።

4.1.4. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

      በ. ፅፌቱ ጛሪዴስ እንዳራ እርዳትስቲን?

        ከ. ጎርኩሳ ትክልትካዋ ቴኬልትካ ታቕካማ? ዋታ ፄውትካማይ ቴኬልታኑ?

ፅፌቱ ስሬቱ ስርታስ ካልስ ዙርፃን

      በ. ጎርኩ ትክልትካዋ ቴኬልጝዴስ ፍና እንዳራ ፄውጝ ፋይፄ?

      ከ. ጎርኩ ትክልትካዋ ቴኬልጝስ ስፍሬ ቴርስጝጙሳ ቤዴራ ሲፌ ድቑዋን?

ፋንቲቲ ሴዛ
ጎርኩ ትክልትካ

ካልካ	

ምሳሊው ስርታስ ሹኻ ፊዴል ዌና ካልካዋ ፃፋን።

    ምሳሊ፡- ቡን-  ቡንካ 

       በ. ስፍ-       ከ. ግሽ-       ኸ. ጎር-         

ፃፊጝ

 ጅምርካ ዲብቴርትካዋ ዋኽትጝፃን።

   በ. ጎርኩ ትክልትካ ….። 

   ከ. ትክልትካውሳ ስፍሬ…።

  ኸ. ትክልትካዋ ኹሉ ቺፋ….።

4.1.5. ካልካ፣ፃፊጝ

ካልካ

 ሲፋንኩሳ ካልካዋ ፃፊካሜ አንቤፓን።

       በ. ክቤብ      ከ. ታሪክ    ኸ. ሼቴፍጝ       

ፃፊጝ

 ሲፋንኩ ካልካስ ዲብቴርቶ ፃፊካማ አንቤፓን።

       በ. ሴላቲ         ከ. ሉሚኒ        ኸ. ኮስቲ      

ጎርኩ ትክልትካ
ፋንቲቲ ሴዛ

4.2. ላጛንቲ ሶኼት

4.2.1 ቹኒትጝ፣ካልካ፣ኬሌቴፍጝፅጙ ንባብ 

ቹኒትጝ

 ትክልትካው አይኔት 

ቤዴራ ቹኒት

         በ. ስልዴስ እንዳራ ካንቴን? 

         ከ. ጛሪዴስ እንዳራ ጊሚቲን?

ቹኒቲኑ ስርትስ ካልስ ዙርፃን።

     በ. ኻፂ ኹስታኩ ትክልትካዋ ድቑዋን፡፡

     ከ. ስር ኹስታኩ ትክልትካውሳ ስሞ ድቑዋን፡፡

     ኸ. ኩፓኩፕካውሳ ስሞ ድቑዋን፡፡

        ካልካ

ሲፋንኩ ፊዴልካዋ ፃምርፂካማ ካልካዋ አንቤፓን። 

         በ. ኩ-ፓ-ኩ-ፒ         ከ. ማ-ን-ጉ          ኸ. አ-ም-ሊ

ጛርቱ ንባብ

ዜሩ እንካናት አቤባ

ፋንቲቲ ሴዛ
ጎርኩ ትክልትካ

ዜሩ ጎቤዝ ጄሬኽ። ጌርክ ቺፋ  ትክልትካዋ አኾ ዝቕፄ።  ቴጋናኻዳኪ ዜሩ እንካናት 
ድቡ ኬሌም ዝኩት  አቤባ እሺቲኾ። እና አቤባ እምፕላቺ ቡኑሳ ኬሌሞ ፄጌርታታ 
አግፅኾ። ሚንቾ አኾ ዝቕፃኒኪላ ኬሽታያ። ዜሩ አይሎ አዜንኾ፡፡ ምክንያቶ ጚታላሳ 
ካሲኾ። ጚታላኪ «ችኻ  አቤብካ ሚንቾ አኾ ፋያላኽ» ንኾ።  አንዴስ ፋሌንጋ ዜሩ 
አኾ ዝቕፅⶓ ባይኾ።  አቤባኪ ፍንቲኔ ድቦ ኬሌሞ ፍሽትኾ። ዜሩ ዴስ ንኾ።

4.2.2 አንቤባማ እርዳትስትጝ፣ካልካ ፣ፃፊጝ

አንቤባማ እርዳትስትጝ

ቤዴራ ንባብ

   በ. ስልዴስ እንዳራ ካንቲን? 

   ከ. ጛሪዴስ እንዳራ ጊሚቲን?

ሲፋንኩ ካስካዋ ፅፌቱ ስርታስ ካልስ ዙርፃን።

  በ. ዜሩ እንካናት አቤባው ኬሌም ዋታኮውይ?

  ከ. ዜሩ እንካናት አቤባው ኬሌም ኪስስቱኽ እንዳርማይ?

      ኸ. እንፅፌትዴስ እንዳራ እርዳትስቲኹ?

ካልካ

ሲፋንኩ  ፊደልካዋ ፃምርፂካ ፃፊካማ አንቤፓን።

      በ. ጎ-ቤ-ዝ         ከ. ቴ-ጋ-ን     ኸ. አ-ቤ-ባ    

ፃፊጝ

ሲፋንኩ ካልካስ ዲብቴርቶ ፃፊካማ አንቤፓን፡፡

በ. ጎቤዝ    ከ. ኬሌም     ኸ. አቢቢ        

ጎርኩ ትክልትካ
ፋንቲቲ ሴዛ

  4.2.3 ቹኒትጝ፣ካልካ፣ፃፊጝ

            ትክልትካው አይኔት

ሲፋንኩሳ ቹኒቲኑ ስርታስ ካልስ ዙርፃን።

           በ. ኻፂ ኹስታኩ ትክልትካውሳ ድቑዋን፡፡

           ከ. እንቶጂሱ ጎርዳ እንዳርካ እንዳርካ ትክልትካ ዝኩን?

           ኸ. ፅፌትዴስ እንዳሮ እርዳትስቲን?

ካልካ

ሲፋንኩ  ፊዴልካዋ ኔፄልትካ ፃፊካማ አንቤፓን።

     በ. ዝቕኾ    ከ. ኪስኾ    ኸ. ዝቕፂ    

ጛርቱ ንባብ

       ሙዝ

ሙዙ ካኒ ቴኬልስታማ አኾ ዝቔ። እንክብካቢስ 
ሌጌሴ። ሌጌሱኒዴስ ፋሌንጋ ኩፔ እሜ።እንጃያሱ 
ሙዙ ኩፒ አምሉ ኬሌም ዝኩኼኽ። እንጃኒ ኩፂ 
ምሹ ኬሌማ ያኼ። ምሹ ኬሌም ዝኩኽ ኩፒ 
ኬውስታማስታ ቕሽስታማ ኹስቴ። እሊውሜካስ 
አምሉ ኬሌም ዝኩኽ ኩፒ ዴቤንስታማ እንጄ።

4.2.4 አንቤባማ እርዳትስት፣ካልካ፣ፃፊጝ

አንቤባማ እርዳትስትጝ

ቤዴራ ንባብ        

          በ. ስልዴስ እንዳራ ካንቲን? 

           ከ. ጛሪዴስ እንዳራ ጊሚቲን?

ፋንቲቲ ሴዛ
ጎርኩ ትክልትካ

 ሲፋንኩሳ ካስካዋ ካልስ ዙርፃን።

       በ. ሙዝ ዋታኮው ትክልቲው አይኔትይ?

       ከ. አቕ አምሎ ሙዞ ዴቤናኑ እንዳርማይ?

      ኸ. ሙዝ ዋታ ያኻማ ኹስቴ?

ካልካ

ምሳሊ ስርታስ ክቤብካዋ ዋኽትጝፃን

    ምሳሊ፡- ኻፂ ኹስታንኩ 

            በ. ኩፓኩፒ ኹስታንኩ 	

            ከ. ስር ኹስታንኩ 

ፃፊጝ

 ሲፋንኩ ካልካስ ዲብቴርቶ ፃፋን።

     በ. አምሉ         ከ. ኮስቲ     ኸ.ሙዝ

4.2.5. ካልካ፣ፃፊ

ካልካ

  ዊድዊዲዴ ፊዴሎ ዋኽትጝፂካማ ካሎ ፃፋን
       ምሳሊ፡- ምግ-   ምግብ

           በ. ሉሚ-         ከ. ማን-        ኸ. አም-                 

ፃፊጝ

ካሲ ምልኻታሳስታ ዲኒክፂ ምልኻታሳ ቲኪምስቲካማ ዲብቴርቶ ፃፋን።

     ካሲ ምልኻታ  ?     ዲኒክፂ ምልኻታ   !

     በ. ሙዝ      ከ. ትክልቲ      ኸ. አምሊ      

              
አምሊ ኮስቲ ሴላቲ              

ጎርኩ ትክልትካ
ፋንቲቲ ሴዛ

4.3. ሹኻንቲ ሶኼት

4.3.1. ቹኒት፣ካልካ፣ኬሌቴፍጝፅጙ ንባብ

ቹኒትጝ                      

ትክልትካዋ ጎቤንጝ

ቤዴራ ቹኒት

  በ. ስልዴስ እንዳራይ ካንቲን?

  ከ. ቴጋንኩሳ ትክልትካዋ  ዋትጛይ አንኬባኬብታኑ?

ሲፋንኩ ካስካዋ ፅፌቱ ስሬታስ ካልስ ዙርፃን።

    በ. ፋኑትጂ ጎቤናሺኑ እንዳራይ?

    ኸ. ታጄጂሱ ግባኻዳ ዝኩንኩሳ ትክልትካዋ ድቑዋን?

     ቨ. ትክልትካዴስ ያግስታውሳ ትክሞ ድቑዋ?

ካልካ

 ሲፋንኩ ፊዳልካዋ ፃምርፂካማ አንቤፓን።

        በ. ግ-ባ-ኻ    ከ. ወ-ው-ር-ጝ   ኸ. ጊ-ጝ-ጝ                     

ፋንቲቲ ሴዛ
ጎርኩ ትክልትካ

ጛርቱ ንባብ

       ፓቱስታ እሙይ 

እምፕላቺ እምፕላ ጌቤልቴና ጌቤልዴስ ዙርቱስ ዴሬቴታ እሙይው ሚንዲዳ 
ናቔቴታ  ፉሪኻ።  እሙይትፃ ኩፓዋኪላ ካንቲኾ። «ካኒ ድንጉሊ ኩፒ ፅሊ» ኒኾ። 
አይሎ ዴኔክስቲኾ። እሙዬ ፌይጝ ኔታ ፓቶ ካንቲኹዋ።እሙይውሳስታ ፓቱውሳ  
ኩፔ ካንትጝፂኹዋ። «ፓቱው ኩፒ እሙይው ካናዳ ያኹኒ ጉድ ሺኾ ያኼስጉ 
እታማ አቔ ኩዌ»ኒኾ፡፡

4.3.2. አንቤባማ እርዳትስትጝ፣ካልካ፣ፃፊጝ 

አንቤባማ እርዳትስትጝ

ቤዴራ ንባብ

         በ. ስልዴስ እንዳራይ ካንቲን?

         ከ. ፓቶ ታቕካማ? ፅሊማ ድንጉሊ ኩፒ ዝኩኽ?

ሲፋንኩ  ካስካዋ ካልስ ዙርፃን።

     በ. ጌቤልቴና ዋዳይ እንጅኩዊኹ? እንዳራይ ካንቲኹ?

     ከ. ፖቱው ኩፒ እሙይታ ድንጉሊ ያኹኒ እንዳራይ ፄዌ?

     ኸ. እንፅፌትዴስ እንዳራይ እርዳትስቲን።

ጎርኩ ትክልትካ
ፋንቲቲ ሴዛ

 ካልካ

 ፊዴልካዋ ፃምርፂካማ አንቤፓን።

        በ. ጌ-ቤ-ል-ቴ-ና      ከ.እ-ሙ -ይ-ዳ     ኸ. ድ-ን-ጉ-ሊ     	

ፃፊጝ

ሲፋንኩ  ካልካስ ዲብቴርቶ ፃፋን።

      ምሳሊ፡- ትክልቲ  ትክልቴ  አንኬባኬብጝ ፋይፄ።

        በ. ፓቱ    ከ. ቡዚ     ኸ. ኩፒ    

4.3.3. ቹኒትጝ፣ካልካ፣ኬሌቴፍጝፅጙ ንባብ

ቹኒትጝ

ትክልትካዋ ጎቤንጝ

ሲፋንኩ ካስካዋ ካልስ ዙርፃን፡፡

    በ. ዴሴጂ ጎቤናሺኑ ዋዳይ?

    ከ. ትክልካኩሳ አይኔትካዋ ድቑዋን፡፡

    ኸ. ትክልካዴስ ያግስታውሳ ትክሞ ድቑዋን፡፡

ካልካ

 ካልካዳ ቢዲሬስታ አሊዴ ፊዴሎ ዴሜክትካማ አንቤፓን።

          በ. -ባኻ       ከ. --ልካ          ኸ. ካሮ-

ፋንቲቲ ሴዛ
ጎርኩ ትክልትካ

ጛርቱ ንባብ

        ጎቤዛ አሬሳቻ

ጉዳይ ቱንኪሺ ኬቤሊት ዝኩዋንታኽ ፡፡ እምፕላቺ  ጎርዳ ጉባሬ ቴኬልⶓ ፋቱኻ። 
ጉባሬ ቴኬልታውሳ ብቲ ጎሌልትኾ። ብቴኪ ካቢትጝፄታ አሬስትኾ። ሜንዴቦ 
ቴርስትኾ።አንዴስኪ ቴርስቱኽ ሜንዴብዳ ጉባሬ ቴኬልትኾ። ጉባሪ ሴቤባኒ ሻኪኾ፤ 
አሬምትኾ፤አኾ ዝቕፂኾ፤ እንጃኒ ግሽታታ ወይትኾ። ጉዳይ ጎቤዛ አሬሳ ቻንታኽ። 

4.3.4. አንቤባማ እርዳትስትጝ፣ካልካ፣ፃፊጝ 

አንቤባማ እርዳትስትጝ

ቤዴራ ንባብ

         ጉባሬ ታቕካማ? ዋትጜይ ቴኬልስታው?

 ካስካዋ ካልስ ዙርፃን።

        በ. ጉዳይ ሜንዴቦ ዋታፄውታታ ቴርስቱኽ።

        ከ. ጉባሪ ዋትጛይ አንኬባኬብስታው?

        ኸ. ፅፌትዴስ እንዳራይ እርዳትስቲን?

ካልካ

 ሲፋንኩሳ ፊዴልካዋ ፃምርፂካማ አንቤፓን።

        በ. ጉ-ባ-ሪ     ከ. ላ-ስ-ላ-ሲ    ኸ. ኽ-ብ-ፂ     

ጎርኩ ትክልትካ
ፋንቲቲ ሴዛ

ፃፊጝ

 ሲፋንኩ ካልካስ ዲብቴርቶ ፃፊካማ አንቤፓን።

      ምሳሊ፡-  ጌቤላ  ልክና ጉባሬ ጌቤላ ካፂኾ።

      በ. ኽብፂ        ከ. ጄርካ      ኸ. ጉባሪ         

4.3.5. ካልካ፣ፃፊጝ 

ካልካ

ምስልካ ካልካዋ ድንግርሳን።

            በ                        ከ

1. ጎርኽጝ                    በ. ግሽጝ                

2. ሴቤብኾ                   ከ. ዝኩፂ

3. አሬሳቻ                   ኸ. ዋግኾ

4. ኬቤሊ                    ቨ. ጋባሬ      

ፃፋን

 ሲፋንኩ ካልካስ ዲብቴርቶ ፃፋን፡፡

         በ. ግሽኾ        ከ. ቴኬልኾ         ኸ. ዝቕፅኾ 

ፋንቲቲ አንኩዋ 

ዙራሙሪው ፃንኩት

5.1. እምፕላንቲ ሶኼት

5.1.1. ቹኒትጝ፣ካልካ ፣ኬሌቴፍጝፅጙ ንባብ

ቹኒትጝ

ጛርቱ ፃንኩት

ቤዴራ ቹኒት

    በ. ስልዴስ እንዳራ እርዳትስቲን?

    ከ. ጛርቱሳ ፃንኩቶ ማንዴናማ?

ሲፋንኩ ካስካዋ ካልስ ዙርፃን።

  በ. ስግላ ኹርፂዴስ ጅይካማ እንዳራ ፄውታን?

  ከ. ቻኺጝና ታምና ዙርናና እንዳራ ፄውጝ ዝኩኹ?

     ኸ. ጛርቱሳ ፃንኩቶ ማንዲጝ እንዳርስ ቴኬሜ?

ካልካ

 ሲፋንኩ ፊዴልካዋ ፃምርፂካማ አንቤፓን።

     በ.  ፃ-ነ-ኩ-ት   ከ. ቑ-ሲ-ጝ     ኸ.   ፍ-ን      

ዙራሙሪው ፃንኩት

ፋንቲቲ አንኩዋ 

ጛርቱ ንባብ

             አይሩ ስንክርስት

አቕ አይራ ጋቲታ እምፕላ ዴኪካዋ  እጄላ።  አይር ስንክርስታኒኪላ አቕ 
ቑንዳስታና።  አይር ስንክርስታውኪ ሚንች ዳድሴኽ። አይር አጉዋሪስ ስንክርስቴ 
፤ ጌጌስካ ታንካናኒስ ፋው ትሺ አይሮ ስንክርሴ፤ፋብሪካዴስስታ ማኪናዳስ ፋው 
ትሺኪላ አይሮ ስንክራዌኽ። እንታኪላ ክሴል ኬሴልስቱስ ፋው ትሺ አይሮ ስንክርሴ። 
እን አኽጝስ አቕ አይሮ ስንክርⶓ ባይጝ ፋይፄ።

5.1.2. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

     ጛሪዴስ እንዳራ እርዳትስቲን?

 ሲፋንኩሳ ካስካዋ ፅፌቱ ስርትስ ዙርፄ እያን።

   በ. አይር እንዳርማይ?

   ከ. አይሩሳ ስንክርስቶ ያጋንኩ እንዳርካይ?

  ኸ. አይሩ ስንክርስት እንዳራይ ያጌ?

ካልካ

ሲፋንኩሳ ፊዳልካዋ ፃምሪፂካማ አንቤፓን።

      በ. ስ-ን-ክ-ር-ት     ከ. ክ-ሴ-ል   ኸ. አ-ጉ-ዋ-ሪ   

ፃፊጝ

 ሲፋንኩ ካልካስ ዲብቴርቶ ፃፋን።

      በ. ትሺ   ከ. ስንክርስትጝ   ኸ. ቑንዚ    

ፋንቲቲ አንኩዋ 

ዙራሙሪው ፃንኩት

5.1.3. ቹኒትጝ፣ካልካ፣ ኬሌቴፍጝፅጙ ንባብ 

ቹኒትጝ

    ጛርቱሳ  ፃንኩት

ካስካዋ ካልስ ዙርፃን።

     በ. ስግላ ኹርፂዴስ ጅይካማ እንዳራይ ፄውታን?

     ከ. ቻኺጝና ታምና ዙርናና እንዳራ ፄውጝ ዝኩኹ?

    ኸ. እርኩዊውሳ ፃንኩቶ ዋትጛይ ማንዴኑ?

ካልካ

ካልካዋ ፃምርፂካማ አንቤፓን።

    በ. ቑ-ን-ዚ       ከ. እ-ር-ኩ-ዊ   ኸ. ስ-ስ-ቒ      

ጛርቱ ንባብ

      ዙራሙሪው ፃንኩት 

ኽራኩ ዙራሙሪኩ አቕ አቺትጝጜካማ ፃንኩቶ ማንዳና።  ሶኼትቺፋ ጛው ዙራሙሪዳ 
ቲሪኹሳ አኾ ፄሬጋና። ክሩንኩሳ ንሴስካዋ ዴዋና። ኩፑኹሳ ፃሜ ታንኬንፃና። 
ኽሬ ያጋንኩሳ ዲብካዋ ፍሮ ግሽካማ ዴዋና።ውላ አቕዳ  ቻኺጝና ዝኮ። እንሳ 
ቼፍጝጛው አላፊ ዝኩኽ አኽ ጝስ ሶኼት ቺፋ ዙራሙሬ ፃንኩትፅጝ ኬውጛ ያቓያ።

ዙራሙሪው ፃንኩት

ፋንቲቲ አንኩዋ 

5.1.4. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

      በ. ስልዴስ እንዳራ ከንቲን?

      ከ. ጛሪዴስ እንዳራ እርዳትስቲን?

ሲፋንኩ ካስካዋ ፅፌቱ ስርታስ ካልስ ዙርፃን።

        በ. አቕ ፃንኩቶ ዋትጛይ ማንዳኑ?

        ከ. አቕ ዙራሙሬ ዋኒ ዋኒ ፃንኩፃን?

        ኸ. እንቶጂሱሳ ዙራሙሬ ፃንኩፃው አይ?

ካልካ

ሲፋንኩሳ  ፊዳልካዋ ፃምርፂካማ አንቤፓን።

         በ. ዙ-ራ-ሙ-ሪ   ከ. ቻ-ኺ-ጝ-ና   ኸ. ፃ-ን-ኩ-ት  

ፃፊጝ  

 ሲፋንኩ ካልካስ ዲብቴርቶ ፃፋን።

         በ. ክሩና       ከ. ኻሪኾ         ኸ. ክቢኾ

ፋንቲቲ አንኩዋ 

ዙራሙሪው ፃንኩት

5.1.5. ካልካ፣ፃፊጝ

ካልካ

 ፌሬስፅካ ካልካዋ ድንግርፃን።  

       በ                       ከ

1.	ፃሚ                 በ. ካጊ

2.	ኩፑኻ               ከ. ፃሚስጝ

3.	ቑንዚ               ኸ. ቲን

4.	ቑሲጝ               ቨ. ቻቱኻ

5.	ሶኼን               ሰ. ፅንኩት

ፃፊጝ

ዲብቴርትካው ዊድዊዲዳ ክችክቼ ቴርት ምልኻታሳ  ፃፋን።

     በ. ዙራሙሬ ፃንኩፃና   ኸ. ስይ ፃሚትኹ እንዳርማይ ከ.  ኽራ ቲንቱኻ

5.2 ላጛንቲ ሶኼት

5.2.1. ቹኒትጝ፣ካልካ፣ኬሌቴፍጝፅጙ ንባብ

ቹኒትጝ

           ጊጊሲ 

ቤዴራ ቹኒት

ጛሪዴስ እንዳራይ እርዳትስቲን?

ዙራሙሪው ፃንኩት

ፋንቲቲ አንኩዋ 

ሲፋንኩሳ ካስካዋ ፅፌት ስርታስ ካልስ ዙርፃን።

  በ. ዙራሙሪኩ አቕ ጊጊሴ ክብፃኑ ዋዳይ?

  ከ. አኪሙ ኩስጚ ክችክቺማ?  

  ኸ. እንፅፌትዴስ እንዳራ እርዳትስቲን?

ካልካ

ካልካስ ምሰሌ ኽዮ እያን

   ምሳሊ፤-ፍር  ጋኺ

       በ. ፍንፍኒ     ከ. ጊጊሲ      ኸ. ዲጊ         

ጛርቱ ንባብ

          አኹው ስንክርት 

እምፕላቺ ትላውንጂ ዝቓኑ አኹ ስንክርስታማ ሙሪኩ አቕጊ ቑንዳስቱና። እንሳ 
ካንታውስ ሙሪኩ አቕ ኩፕካማ ኩስጝጙና። ቢዴሬ እምፕል ሹማጊሊ ዙሙኻ 
።‹‹እንቶጂዴስ አኹ ስንክርትኹሳ ምክንያቶ ያቑኽ ዝኮማ?›› ንኾ። ወንድምኪ 
“ችኽ አኽጝስ ኩሪ ቱዋማ ያኻው” ንኾ። “እላ ጋዌኽ” ንኾ ትላውን። “ብኑው ጃላስ 
ዝኩንኩ አቕ ፅራጌ ዝጉዊካማጌኽ። ኬቤሊስ ድኹንስ» ንኾ። “እንታማ ዲቢ” ንኾ 
ሹማጊሊ። “እንኩዋ ችግሮ አቕኑኻስ። ፍናኪ ፅራጌ ዙጌቲንታ ድኹንስ። ባያቲንኩ 
አኹኒ ኩፂ ኬቤሊስ ድኹናኽ” ንኾ። ሹማጊሊ አቕስ ድኹኻ። አቕኪ ፅራጌ 
ዝጉዊⶓ ባዩና።

5.2.2. አንቤባማ እርዳትስጝ፣ካልካ፣ፃፊጝ       

አንቤባማ እርዳትስጝ              

ቤዴራ ንባብ

 ጛሪዴስ  እንዳራ እርዳትስቲን?

ፋንቲቲ አንኩዋ 

ዙራሙሪው ፃንኩት

 ሲፋንኩ ካስካዋ ፅፌቱ ስርታስ ካልስ ዙርፃን?

     በ. አኹው ስንክርት እንዳራይ ያጌ?

     ከ. አቕ አኹ ስንክርቱሳ ችግሮ ኽዩኑ ዋትጛይ?

     ኸ. ሹማጊሊው ኩስጚ ጉድማ ድኪይ?

ካልካ

ሲፋንኩ  ካልካስ ቱዊ ኽያሳ እያን።

         በ. ጃላዳ    ከ. ኩሪ       ኸ. ሾማጊሊ      

ፃፊጝ

ቢዲሬ ፊደሎ   ዋኽፂካማ ካሎ ፃፋን።

        በ. -ኪም     ከ. -ቕት     ኸ. -ጉዊኾ    

5.2.3 ቹኒትጝ፣ካልካ፣ኬሌቴፍጝፅጙ ንባብ

ቹኒትጝ 

       ጊጊሲ 

ሲፋንኩ ካስካዋ ካልስ ዙርፃን።

   በ. ጊጊሴ ዝጉቴኑ ዋዳይ?

   ከ. ጊጊሲ ኻሬው እንዳርማይ?

   ኸ.  ዙራሙሬ  ፃንኩፅጝ ፋይፃው እንዳርማይ?

ካልካ

ካልካስ ዲብቴርቶ ፃፊካማ አንቤፓን።

     በ.     ጊጊሲ         ከ. ዙራሙሪ        ኸ. ፃሚ

ዙራሙሪው ፃንኩት

ፋንቲቲ አንኩዋ 

ጛርቱ ንባብ

                  አቒ ጚው ፅላቴኽ

 ዙራሙሬ ስንክራው አቔኽ። አቒ ዙራሙሪዳ  ክሩንኩ ንሴስካዋ ዝጉዌ፤ ጝኑሳ 
ፅራጌ ዝጉዌ፤ ፃምካዋ ታንኬንፃ ጉዝማይ አይር ስንክርስቴ፤ ማኪናዋ እሼኒ 
ላምባው ትሺ ዙራሙሬ ስንክሬ፤  ኬሴል ኬሴሉስ ፋው ትሺ  ዙራሙሬ ስንክሬ። 
ዙራሙሪ ስንክርታኒ አቒ  ቑንዳስቴ። አቒ ጚው ፅላቴኽ።

5.2.4. አንቤባማ እርዳትስጝ፣ካልካ፣ፃፊጝ 

አንቤባማ እርዳትስጝ         

ቤዴራ ንባብ

        ጛሪዴስ እንዳራ እርዳትስቲ?          

ሲፋንኩሳ ካስካዋ ካልስ ዙርፃን

          በ. ዙራሙሬ ስንክራው አይ?

          ከ. ፅፌቱ አሳብዳ አስሜምጝታናማ?      

ካልካ

ሲፋንኩሳ ፊደልካዋ ፃምርፃን።

         በ. ፃ-ም-ካ    ከ. ስ-ን-ክ-ሬ  ኸ. ዙ-ራ-ሙ-ሪ

ፃፊጝ

ሲፋንኩ ካልካስ ዲብቴርቶ ፃፋን።

         በ. ዝጉዊ     ከ. ዴቤንኾ      ኸ. ንሴስካ       

ፋንቲቲ አንኩዋ 

ዙራሙሪው ፃንኩት

5.2.5 ካልካ፣ፃፊጝ

ካልካ

«ካ»   ዴሜክጝስ ካልካዋ ፃፊካማ አንቤፓን።

     ምሳሊ፡- ቡን   ቡንካ

     በ. ንሴሲ      ከ. ጝን      ኸ. ፅሊ   

ፃፊጝ	

 በ.እንትጛርጛሳ ካንታውስ ቲራግድሜ ዋኽትጝፃን፡፡ 

ይውስም ፆቲ ድሚ ቤኑ አች ክንቲ ጝናሱ ስም

 ከ. ምሳሊው ስርታስ ቲራግድሚውሳ ንባሮ ዛራዛርትካማ ፃፋን፡፡

       ምሳሊ፡-አን አጋሉ እስቴ፡፡ ይው ፆቲ ጝርጄኽ፡፡ እ.አ.ኮ..

5.3 .ሹኻንቲ ሶኼት

5.3.1.ቹኒትጝ፣ካልካ፣ ኬሌቴፍጝፅጙ ንባብ 

      ቹኒትጝ

       ፃንኩት ቲንስ 

ቤዴራ ቹኒት

    በ. ስልዴስ እንዳራይ ካንቲን?

    ከ. ጛሪዴስ እንዳራ እርዳትስቲን?

 ሲፋንኩሳ ካስካዋ ካልስ ዙርፃን 

    በ. ዙራሙሪውሳ ፃንኩቶ ማንዲጝ እንዳርስ ቴኬሜ?

    ከ. ቻኺጝናሳ ቴኬምስቱኒዴስ ፋሌንጋ እንዳራ ፄውጝ ፋይፄ?

   ኸ. ጎኒ እሚኹ አቒ ሳኖ ማረምስ ሾፌናው እንዳርማይ?

ካልካ

ሲፋንኩ  ካልካስ ኽዮ እያን።

       በ. ቑንዚ    ከ. ፃኻሲቢ   ኸ. ውታኺቺፍ     

ጛርቱ ንባብ

        ቑንዜ ሜኬትጝ

ፃሚትስ ይንታንኩሳ ቑንዝካዋ ሜኬትጝ ካሊስቴ።ምሳሊስ ጛሬ፣ አካላቶስታ ታፎ 
ቑሲጝስ ፃኻሲቤ ሜኬትጝስ ካሊስቴ።ጊጊሴ ኩፕፃማ ታንኬንፅጝስ ዴሜካ እልቑንዛሳ 
ሜኬትጝስ ካሊስቴኔ፡፡ ቻኺጝናሳ ቴኬምስትጝስ እንጅኩዊውሳ  ቑንዜ ሜኬትጝ 
ካሊስቴ። እንዴስ ድምክና ታምፔ ካግስጝስ  ምንድራሺውሳ ቑንዜ ኔኬትጝስ 
ካሊስቴ።

5.3.2 አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

        ጛሪዴስ እንዳራ እርዳትስቲን?

  ሲፋንኩ ካስካዋ ካልስ ዙርፃን።

    በ. አካላቶስታ ታፎ ቑሲጝ እንዳርማስ ቴኬሜ?

    ከ. ዙራሙሪውሳ ፃንኩቶ ማንዲጝ ጉድማ?

      ኸ. ፅፌቱሳ እንፅኼንቶ ድቖን። 

ፋንቲቲ አንኩዋ 

ዙራሙሪው ፃንኩት

ካልካ

 ካልካዋ ፃፊካማ አንቤፓን።

       በ. እንጅኩይ    ከ. ምንድራሺ    ኸ. እልቑንዛ    

ፃፊጝ

 ሲፋንኩ ካልካስ ዲብቴርቶ ፃፊካማ አንቤፓን፡፡

     በ. አካላት        ከ. ፃኻሲቢ           ኸ. ምንድራሺ     

5.3.3 ቹኒትጝ፣ካልካ፣ኬሌቴፍጝፅጙ ንባብ

ቹኒትጝ

ቤዴራ ቹኒት

         ጛሪዴስ እንዳራ እርዳትስቲን?

  ሲፋንኩ ካስካዋ ካልስ ዙርፃን።

    በ. ዙራሙሪውሳ ፃንኩቶ ማንዲጝ እንዳርስ ቴኬሜ?

    ከ. ጛሬስታ ስዮ ፃንኩፄኑላስ ቲጉኒ እንዳር ቑንዛ ይንቴ? 

ካልካ

 ዳንጉኽሳ ፊዴሎ ዋኽፂካ ፃፊካማ አንቤፓን።

       ምሳሊ፡- ትት… ትትሊ

    በ. ብብ….         ከ. ክራ…..  ኸ. አጌ ….           



ኣውጚ ኮንኪ 2ንቲ ቤን         68 ክንታንትካው ሜፃፍ         69

ዙራሙሪው ፃንኩት

ፋንቲቲ አንኩዋ 

ጛርቱ ንባብ

     ቲሬኽ ክና! 

    ብላታ አብጀው፡- ዎቺን? እንዳ ጝንዳ?

    ዊዛሩ ታኼስ፡- ስጌናኻን! ዋቺኹ ብላታ አብጀው! 

    ብላታ ቴሻል፡- አህ!  አህ!  አህ!   ይጛራጃይ!

    ብላታ አብጀው፡- እንዳራ ታኻታይ? ምንድራሺማ ጉሽፁኽ?

    ብላታ ቴሻል፡- አህ!  ይታፋስ ቑንዚ ጝና አቕኾ።

    ብላታ አብጀው፡- እንዳራ ፄውታታይ?

    ብላታ ቴሻል፡- አሳ ካንታቲማ! አኹውሳ ሽርባቤ?

    ብላታ አብጀው፡- እኖጂ ኩፂ ቲሬኽ ክናክኑኽ  ቴሻል!

    ብላታ ቴሻል፡- እምፕልት እቖ ቻ ኩፕፅንስ፡፡ አኹ ሽርባባሳ ካግስንስ።

    ብላታ አብጀው፡- አኔኽ  ውላ  አቕስ ድቑዋኻ፡፡ እንትኪ ኹሪ!  ዴክዳቺ!

5.3.4. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

     በ. “ቲሬኽ  ክና” ናው ካል ኩፓ እንዳራይ ቶኬሜ? ኩስጝጛን፡፡

     ከ. እንት ዙራሙሪዳ ዙራሙሪ ፃሚታስ ይንታንኩሳ ቑንዝካዋ ድቑዋን፡፡

 ካስካዋ ካልስ ዙርፃን።

      በ. ኩስጝጚዳ እሺንኩ አቕ አጂ?

      ከ. ቲሬኽ ክና ናው ዙሚዴስ እንዳራይ እርዳትስቲን?

ፋንቲቲ አንኩዋ 

ዙራሙሪው ፃንኩት

ካልካ

ሲፋንኩሳ ፊዴልካዋ ፃምርፂካ ፃፊካማ አንቤፓን።

     በ. ሽ-ር-ባ-ቢ   ከ. ይ -ጛ-ራ   ኸ.ይ-ታ-ፋ-ስ   

ፃፊጝ

 ካልካስ ዲብቴርቶ ፃፊካማ አንቤፓን።

     በ. ሼርቤባ         ከ. ፅንኩት         ኸ. ዝማቺ         

5.3.5 ካልካ፣ፃፊጝ

ካልካ

 ካልካዋ  ጛፌሬስፅካሊ ድንግርፃን።

       በ                     ከ

   1.ዳንጉ                   በ. ቤቴንጝ

   2.እምፕልታ              ከ. ጛራ

   3.ኩፕፅጝ                ኸ. ዎታሽቲ

   4.ዎቺን                 ቨ. ዋኽ                 

ፃፊጝ

 ሲፋንኩ ካልካስ ዲብቴርቶ ፃፋን።

     በ. ፃሚ        ከ. ሽርባቢ     ኸ. ዙራሙሪ    

ካዌን ንሴስካ

ፋንቲቲ ዋልታ 

 6.1. እምፕላንቲ ሶኼት

6.1.1. ቹኒትጝ፣ካልካ፣ ኬሌቴፍጝፅጙ ንባብ

ቹኒትጝ

ካዌንኩ ንሴስካ

ቤዴራ ቹኒት

     ስልዴስ እንዳራ እርዳትስቲን?

 ሲፋንኩሳ ካስካዋ ካልስ ዙርፃን፡፡

    በ. ካዌንኩ ንሴስካ ዝኩዋኑ ዋዳይ?

    ከ. ካዌንኩ ንሴስካ እስታንኩ እጂ?

    ኸ. እን ቹኒቱ ፅፌትዴስ እንፅኼንት እንዳርማይ?

ካልካ

ካልካዋ ኔፄልትካማስታ ፃምርስቴካማ ፃፋን።

ኔፄልትካማ አንቤባን ፃምርፂካማ አንቤባ
ካዌን ካ-ዌ-ን                                 ን-ሴ-ስ-ካ ንሴስካ
ድኩሊ ከ-ን-ፃ
ዛግሪ ባ-ራ-ጃ-ግ-ኒ
ታሪንኪ አ-ራ-ሪ
ቲኹሪ ዳ-ፊ-ሲ

ፋንቲቲ ዋልታ 
ካዌን ንሴስካ

ጛርቱ ንባብ

          ካዌንኩ ንሴስካው ትክም  

 ካዌንኩ ንሴስካ ኹስታንኩስታ ኹስታቲንኩ እስትካማ ላጛስ ቤንስታና።ኹስታንኩ 
ንሴስካ ክቻዴስ ድኩሊ፣ ዚባና፣ ኩፕፃ፣ ችፓ፣ ጎጋቻ እእኮ አግስታና።አቕ ንሴስካዋ   
ካችካማጊ ኾና። ግሴጝካዋ ፣ዎሬሞስታ አንካሴ እሚካማ ካቻና። ጎጋቻዋስታ ችፓዋ 
ሙፅድስ እሜና። ኹስታቲንኩ ንሴስካ ክቻዴስ ዛግሪ፣እኒ፣ ሙሪ፣ ውጂ፣ ባራጃግኒ 
እ.እ.ኮ አግስታና። ያኼስጉ  አቕ ኹስታቲንኩሳ ንሴስካዋኪላ ካቻና። ምሳሊስ እኔ 
እርኩዊስ፣ ሙሬ አይስ ንካማ ካቻና።

6.1.2. አንቤባማ እርዳትስት፣ካልካ፣ፃፊጝ

አንቤባማ እርዳትስትጝ

ቤዴራ ንባብ

         ፅፌቱ ጛሪዴስ እንዳራ እርዳትስቲን?

ሲፋንኩ ካስካዋ ካልስ ዙርፃን።

         በ. ካዌንኩ ንሴስካውሳ ቤኖ ድቑዋን፡፡

         ከ. አቕ ችፓዋስታ ጎጋቻዋ እሜኑ ዋታ ፄውካማይ?

         ኸ. ኹስታቲንኩ ካዌንኩ ንሴስካዳ ትክም እላማ?

ካልካ

ኹስታንኩስታ ኹስታቲንኩ ንሴስካዋ ቲራግድማኻዳ ሜዴፓን

ኹስታንኩ ኹስታቲንኩ
በ ድኩሊ ውጂ
ከ
ኸ

ካዌን ንሴስካ

ፋንቲቲ ዋልታ 

ፃፊጝ

ካልካስ ዲብቴርቶ ፃፊካማ አንቤፓን።

    በ. ካዌን      ከ. ንሴሲ          ኸ. ጎጋቻ

6.1.3. ቹኒትጝ፣ካልካ፣ኬሌቴፍጝፅጙ ንባብ

ቹኒትጝ

ካስካዋ ካልስ ዙርፃን።

 በ. ካዌንኩሳ ንሴስካዋ ድቑዊ?

 ከ. ካዌንኩ ንሴስካ ዝኩዋኑ ዋዳይ?

ካልካ

ታቑንኩሳ ካዌንኩ ንሴስካዋ ቲራግድማኻዳ ፃፋን።

ውጂ
ዜንዱ

ጛርቱ ንባብ       

ካዌን ንሴስካው አካሉ ቤን

ካዌንኩ ንሴስካው አካሉ ቤን ሊሊትጙኼኽ። ምሳሊስ ዊግሊዳ አግስታንኩ አካሉ 
ቤንካ እል፣ እንኩዋኺ፣ ሳን፣ ኽምቢ፣ ጉርጉም፣ ልኩ፣ ፅማሬኽ ።  እኒው አካሉ 
ቤንካ ዴሜካ እል፣ እንኩዋኺ ፣ኩምቢ ፣እርኩዊ ፣ልኩ፣ ፅማሮ ኮንኩያኽ። 
ጎጋቻኩስታ ችፓኩ  አካልኩ ቤንካ ዴሜካ ልኩ፣ ባድባድፂ ፣እል፣ ላቢስታ  እንታ 
ኮንኩዌኽ። ድኩሊዳ ዴሜካ እል፣ እንኮኺ፣ ኽምቢ፣ ጄንጅ፣ ልኩ፣ ፅማር ዝኮ።

ፋንቲቲ ዋልታ 
ካዌን ንሴስካ

6.1.4 አንቤባማ እርዳትስትጝ፣ካልካ፣ፃፊጝ 

አንቤባማ እርዳትስትጝ

ቤዴራ ንባብ

        በ. ፅፌቱጛሪዴስ እንዳራ እርዳትስቲን?

        ከ. ስልዴስ እርዳትስቲኑሳ አፄብካስ ድቑዋን?

ሲፋንኩሳ ካስካዋ ፅፌቱ ስርትስ ካልስ ዙርፃን።

       በ. እኒዳ ይቢቺዳ አግስታው አካሉ ቤን አይ?

       ከ. ችፓዳስታ ጎጋቻዳ ዝኩኽሳ አካሉሳ ቤኖ ድቑዋን፡፡

      ኸ. ጄንጅ ዝኩክሳ ካዌንኩ ንሴስካዋ ድቑዋን፡፡

ካልካ

ካልካዋ ኔፄልትካ ፃፊካማ አንቤፓን።

      በ. ኩምቢ       ከ. እንኩዋኺ       ኸ. ጄንጅ

ፃፊጝ

ካልካስ ዲብቴርቶ ፃፊካማ አንቤፓን።

        ምሳሊ፡- እኒዳ ድንጉሊ ኩምቢ ዝኮ።

     በ. ባራጃግኒ         ከ. ድኩሊ        ኸ. ውግሊ     

ካዌን ንሴስካ

ፋንቲቲ ዋልታ 

6.1.5. ካልካ፣ፃፊጝ

ካልካ

 ካልካዋ ምሳሊ ስርታስ ኔፄልትካማ  ፃፋን።                                   

1 ድኩሊ ድ-ኩ-ሊ
ውጂ
ፃንኽ
ዛግሪ
ሙሪ

ፃፊጝ

ዲብቴርትካዋ ዋኽትጝፂካማ ፃፋን።

ምሳሊ፡-ዊግሊዳ ሊጊሲሚ ፅማር ዝኮ።

በ. ካችኔዳ ሊጊሲሚ …………።

ከ. እኒዳ ድንጉሊ ……..ዝኮ።

ኸ. ድኩሊው ……. ዱንቴ።

6.2.ላጛንቲ ሶኼት

6.2.1. ቹኒትጝ፣ካልካ፣ኬሌቴፍጝፅጙ ንባብ ፤ፃፊጝ

ቹኒትጝ

ካዌንኩ ንሴስካው ዝኩፂ 

ፋንቲቲ ዋልታ 
ካዌን ንሴስካ

ቤዴራ ቹኒት

      በ. ስልዴስ እንዳራ እርዳትስቲን?

      ከ. ቹኒቲኑ ጛሪዴስ እርዳትስቲኑሳ አፄብካስ ድቑዋን፡፡

ሲፋንኩሳ ካስካዋ ቹኒቲኑ ስርታስ ካልስ ዙርፃን፡፡

     በ. ካዌንኩ ንሴስካ ዋዳ ዋዳ ዝኩዋን?

     ከ. እንቶጂ ዋዳ ዝኮንኩ ንሴስካዋይ እንካንታኑ? ዋ?

ካልካ

ሲፋንኩሳ ካልካዋ ፃምርፂካማ አንቤፓን

    በ. አ-ዙ       ከ. ድ-ኩ-ሊ      ኸ. ው-ጂ

ጛርቱ ንባብ       

            ካዌንኩ ንሴስካው ድምፅ

እምፕላቺ አግፁትስታ አፄብካ ካዌና ካሱና። ካዌንኩ ንሴስካውሳ ድምፆ 
እንኩዋኹና።አግፁት እንኩዋኽታኩሳ ድምፅካዋ ካስቲኾ። ታካ «እ-ው-እ-ው ናው 
እንዳሪ?» ኒኾ። ታካኪ “እኹዊ” ኒኾ። «ቓው-ቓው ናው ድምፅ  እንዳሩ ድምፂ 
ልክና? ኒኾ።ልክናኪ “ቾቻው” ኒኾ።« ፅ-ፅ-ፅ ናውሳ እንዳሩ ድምፂ ኒኾ» ኽራዋ። 
ኽራኪ “ካዌና ቲንታ ታቓያስኻማ? ሙሪው ድምፄኽ” ኒኾ። አግፁት እሊኩ 

ንሴስካውሳ ድምፆጊ እንኩዋኽትኾ ።አፄብካዋኪላ ካቢትጝፄታ ካስቲኾ፡፡

6.2.2. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

       ካዌንኩ ንሴስካውሳ ድምፆ እንኮኽታ ታቕካማ? እንዳርካ እንዳርካውሳ?    

ካዌን ንሴስካ

ፋንቲቲ ዋልታ 

ፅፌቱ ስርታስ ካልስ ዙርፃን።

       በ. ካዌን ንሴስካው ድምፅ እምፕል አይኔትማ?

       ከ. አግፁትጂ ካዌንሾ ታምባኒ እንዳራ እንኮኹን?

      ኸ. አግፁት ጎቤዛ ጄራማ?

ካልካ

ካዌንኩ ንሴስካዋ ጛው ድምፅሊ ድንግርፃን፡፡

          በ                     ከ

         1. እኹዊ             በ. ፅ-ፅ-ፅ

         2. አንጉቻ             ከ. ሚያው-ሚያው-ሚያው

         3. ቾቻ               ኸ. ቓው-ቓው-ቓው

         4. ሙሪ              ቨ. እው-እው-እው

         5. አንጉራ            ሰ. ቑ-ቑ-ቑ

ፃፊጝ

 ዲብቴርቱ ዊድዊዲዳ ክችክቼ ቴርት ምልኻታሳ ፃፋን።

በ. ውጂው ድምፅ ዋታ ኮዊ   ኸ. ክው ስም አይ

ከ. ዚባና ካዌን ንሴሳኽ        ቨ. ክንታንቲ ይንቱኻ

6.2.3. ቹኒትጝ፣ካልካ፣ኬልትፍጝፅጙ ንባብ

ቹኒትጝ 

      ካዌንኩ ንሴስካው ዝኩፂ ስፍሪ

ፋንቲቲ ዋልታ 
ካዌን ንሴስካ

ሲፋንኩ ካስካዋ ካልስ ዙርፃን።

   በ. ከዌናኻዳ ዝኮንኩ ንሴስካ አጂ?

   ከ. እንቶጂሱ ዝኩፂ እንዳር እስቴ?

   ኸ. አቑ ዝኩፅ ሊሊትጜማ?

ካልካ

ካልካዋ ኔፄልትካማ አንቤፓን።

       በ. ካዌን    ከ. ድምፅ    ኸ. ንሴስካ    

ጛርቱ ንባብ      

          ጉዳንትካ  ካዌንኩ ንሴስካ

ካዌንኩ ንሴስካ አቖ ሊሊትጙኽ ዳድስ ጉዳና። ምሳሊስ ሙሪ ፍሻው ሜርዝስ ኩዌ። 
ግራፃ አⶓ ቤቴንጝስ ሴብቴ። ዜንዱ ፅማርስ ትፍላማ ዴሬፅጝስ ስጙዌ። ኩልፋዋ 
ኮንኩ ንፍሳትካ እጝጝስ ጉዳና። ውጂ፣ ፃንኽ፣ እኹዊ እ.እ.ኮ  እጝጝስ ጉዳና። እኒ 
ንሴስካዴስ ቴንኬክስትጝ ፋይፄ።

ካዌን ንሴስካ

ፋንቲቲ ዋልታ 

6.2.4. አንቤባማ እርዳትስትጝ ፣ካልካ፣ፃፊጝ

አንቤባማ እርዳትስትጝ

ቤዴራ ንባብ  

     በ. ስልዴስ እንዳራይ ካንቲን?

     ከ. ፅፌቱ ጛሪዴስ እንዳራይ እርዳትስቲን?

ሲፋንኩሳ ካስካዋ  ፅፌቱ ስርታስ ካልስ ዙርፃን፡፡

      በ. ጉዳንትካ ካዌን ንሴስካዋ ድቑዋን?

      ከ. ካዌንኩ ንሴስካ አቖ ዋትጛ ጉዳን?

     ኸ. ፅፌትዴስ እንዳራ እርዳትስቲን?

ካልካ

ምሳሊው ስርታስ ድንግርፃን።

ምሳሊ፡-ዜንዱ ፅማርስ ትፍልጝስ ጉዴ

         ከ               በ                                                                             

1.	ዜንዱ              በ. ሜርዝስ  ጉዲ

2.	ሙሪ              ከ. እጝጝስ ጉዲ

3.	ኩልፋ             ኸ. አጙስ ጉዲ

4.	ግራፃ              ቨ. ፅማርስ ትፍልጝስ ጉዴ

ፃፊጝ

ምሳሊ ስርታስ ዲብቴርቶ ፃፋን።

          ምሳሊ፡- ሙሪ ጉዳንቲ ንስሴኽ።

ፋንቲቲ ዋልታ 
ካዌን ንሴስካ

     በ. እኹዊ        ከ. ቾቻ           ኸ. ፅኻራ                

6.2.5. ካልካ፣ፃፊጝ 

ካልካ

ካልካዋ ኔፄልትካማ ፃፋን።

      በ. ፅኻራ       ከ. ዜንዱ      ኸ. ኬማ 

ፃፊጝ      

 ጝን ንሴስካዋ ፍሻኑሳ ድምፆ ፃፋን።

ምሳሊ፡- ግሴጝ  ው-ው-ው

     በ.እሉዋ   ከ.ዱራ ኸ. አንጉቺ 

 6.3.ሹኻንቲ ሶኼት

6.3.1. ቹኒትጝ፣ ካልካ፣ ኬሌቴፍጝፅጙ ንባብ

ቹኒትጝ

ካዌንኩ ንሴስካው ልቕልቕት 

ካዌን ንሴስካ

ፋንቲቲ ዋልታ 

ቤዴራ ቹኒት

  በ. ስልዴስ እንዳራ እርዳትስቲን?

  ከ. ቹኒቱ ጛሪዴስ እንዳራ እርዳትስቲን?

 ሲፋንኩሳ ካስካዋ ፅፌቱ ስርታስ  ካልስ ዙርፃን።

   በ. ካዌንኩ ንሴስካ ዋታ ያኼካማይ ልቕልቕናኑ?

   ከ. ካዌንኩ ንሴስካው ልቕልቕትሊሊትቱኽ እንዳማይ?

ካልካ

ምሳሊ ስርታስ ንሴስካውሳ ስሞ ፃፋን።

     ምሳሊ፡- እንዜጛንኩ ንሴስካ፡- ውጂ፣ ዛግሪ፣ ዚባና፣ ፃንኽ።

      በ. ባንባንኩ፡-         ከ. ብርናንኩ፡-

ጛርቱ ንባብ

              እንዜጛንኩስታ ጉስስታንትኩ ካዌንኩ ንሴስካ  

ካዌንኩ ንሴስካ ሊሊትጙኽ ልቕልቕት ዝኩኬኽ። ካዌንኩ ንሴስካ ልኩስ እንዜጛና፤ 
አኹዋኻዳ ባንባና፤ ሴንድስ ጉስስታና፤ብራና። እንዜጛንኩ ንሴስካ ልኩ ዝኩኩዌኽ። 
ምሳሊስ፡- እኹዊ፣ ውጂ፣ ፃንኽ፣ ግርሚ ፣ አንጅላ ፣ ካርጛቡዋ  እ.እ.ኮ። ጉስስታንትካ 
ንሴስካ ልቕልቓኑ ሴንድስ ጉስስትካማጌኽ። ምሳሊ፡- ዜንዱ፣ ሙሪ፣ ፊፍሪ እእኮ 
፡፡አሴስታ አዞ ኮንኩ ንሴስካኪ አኾኻዳ ባንቢጝስ ልቕልቕ ናና።

ፋንቲቲ ዋልታ 
ካዌን ንሴስካ

6.3.2. አንቤባማ እርዳትስትጝ፣ ካልካ፣ ፃፊጝ

አንቤባማ እርዳትስትጝ

ቤዴራ ንባብ

    በ. ፅፌቱ ጛሪዴስ እንዳራ እርዳትስቲን?

    ከ. ስልዴስ እንዳራ እርዳትስቲን?

ፅፌት ስርታስ ካልስ ዙርፃን።

     በ. ካዌንኩ ንሴስካው ልቕልቕት ዋታኮውይ?

     ከ. ፅፌትዴስ እንዳራይ እርዳትስቲን?

ካልካ

ካልካዋ ምሳሊው ስርትስ ፃፋን።

     ምሳሊ፡- ብራንኩ፡- ጎጌቻ፣ችፓ

        በ. ልኩስ እንዜጛንኩ፡-

        ከ. ሴንድስ ጉስስታንኩ.-

ፃፊጝ

ዲብቴርቶ  ፃፊካማ አንቤፓን።

    ምሳሊ፡- አዙ ልኩስ እንዜጜ፡፡

  በ. ካርጛ ቡዋ    ከ. ፃንኽ   ኸ. ግርሚ

ካዌን ንሴስካ

ፋንቲቲ ዋልታ 

6.3.3. ቹኒትጝ፣ ካልካ፣ ኬቴፍጝፅጙ ንባብ 

ቹኒትጝ

ፅፌቱ ስርታስ ካልስ ዙርፃን፡፡

   በ. ካዌንኩ ንሴስካው ልቅልቕት ውኻስ ቤንስቴ?

   ከ. ቹኒቱ ፅፌትዴስ እንዳራ እርዳትስቲን?

ካልካ

ካልካዋ ፃምርፂካማ ፃፋን።

      በ. ል-ቕ-ል-ቕ-ት    ከ. ባ-ን-ባ-ን-ኩ     ኸ. ሴ-ን-ድ     

ጛርቱ ንባብ 

        ብርክካ ንሴስካ      

ብርክካ ንሴስካ እምፕል አጌርዳ ይቢቺ አግስታንኩ ንሴስካኽ፡፡ ዋልያስታ ድሚ 
ዊግሊ ይቶፒያዳ ይቢቺ አግስታና፡፡ዋሊያስታ ድሚ ዊግሊ ሰሜን ካኑ ቤራዊ 
ፓርክዳ አግስታና። ባርኾቻኩስታ አጌራኻስኩ አቕ ጎቤናና። እንስኪ ሚንቾ ሚፄ 
አግፅፃና።



ኣውጚ ኮንኪ 2ንቲ ቤን         83 ክንታንትካው ሜፃፍ

ፋንቲቲ ዋልታ 
ካዌን ንሴስካ

6.3.4. አንቤባማ እርዳትስትጝ ፣ካልካ፣ ፃፊጝ

አንቤባማ እርዳትስትጝ

ቤዴራ ንባብ

   ፅፌቱ ጛሪዴስ እንዳራ እርዳትስቲን?

ፅፌት ስርታስ  ካልስ ዙርፃን፡፡

       በ. ብርክካ ካዌንኩ ንሴስካዋ ድቑዋን?

       ከ. ዋሊያስታ ድሚ ዊግሊ ዋሺኒ ፓርክዳ አግስታኑ?

       ኸ.ብርክካ ንሴስካ እስታንኩ ዋታኮንኩ ንሴስካይ?

ካልካ

ሲፋንኩ ካልካስ ዲብቴርቶ ፃፋን፡፡

        በ. ብርክካ     ከ. ባርኾቼ     ኸ. ፓርክ        

ፃፊጝ

ጌሌፅካዋ ቲኪምስቲካማ ካልኩካፓዋ ፃፋን።

           ምሳሊ፡- ድሚ ዊግሊ፣ ድንጉሊ ዛግሪ

        በ. ዋሊያ      ከ. ዉጂ         ኸ. ዛግሪ       

ካዌን ንሴስካ

ፋንቲቲ ዋልታ 

6.3.5. ካልካ፣ፃፊጝ

ካልካ

በ. ንሴስካውሳ ስሞ ዝኩፂ ስፍሪሊ ድንግርፃን።

              በ                      ከ

         1. ግርሚ                  በ. ብቲዳ

         2. ኩምፓላ                ከ. ካርጛኻዳ

         3. አንጉድባ               ኸ. አኾኻዳ

         4. አሲ                   ቨ. ካዌናኻዳ

ፃፊጝ

ሲፋንኩ ካልካስ ዲብቴርቶ ፃፊካማ አንቤፓን።

         በ. ዚባና        ከ. ግራፃ        ኸ. ታሪንኪ      

ፋንቲቲ ላጜታ 
ምግቡ ቴርትጚ

7.1. እምፕላንቲ ሶኼት

7.1.1. ቹኒትጝ፣ካልካ፣ኬሌቴፍጝፅጙ ንባብ

ቹኒትጝ

   ውላዋኽ 

ቤዴራ ቹኒት

          በ. ስልዴስ እንዳራይ ካንቲን?

          ከ. እንዳራ እንዳራ ምግብ አይኔትካዋ ታቕካ?

ካስካዋ ከልስ ዙርፃን፡፡

          በ. ዊዛሩ ቾትባና እንዳርካ እንዳርካ ምግብካዋ ዲግሳሺኒ?

          ከ. ፅፌትዴስ እንዳራይ እርዳትስቲን?

          ኸ. እንትኾዳ ምግብ ዋትጛ ቴርቴ?

ካልካ

ሲፋንኩሳ ካልካዋ ፃምርፂካማ አንቤፓን።

          በ. ም-ሳ-ኽ         ከ. ዛ-ን-ጌ-          ኸ. ማ-ር-ሲ

ምግቡ ቴርትጚ
ፋንቲቲ ላጜታ 

ጛርቱ ንባብ

     አሲ እሻ 

እምፕላቺ አግፁትስታ አፄባ ባርዳሮ ጎቤኑና። ባርዳርዳ አሲው ዶሌት፣ አሲው 
ኮቴሌትስታ አሲው ጊሺ እእኮ.አግስቴ።  አግፁትጂ ጛው ፋይታ ጎሌልካማ አሲውሳ 
ምግቦ አዜዙና።አግፁት አሲውሳ ጊሼ ኹዩኻ።  ኹያታጊ እምፕል ዲብ ቑፆ ሴብኾ። 
“ዎይኔ! ኒኾ ። “እንዳርማይ” ኒኾ አፄባ ።«አግፁት አሲው ጛፅ ሴብኾ»ኒኾ።አግፁት 
አኪምኾ ካታታ አሳውሳ ጛፆ ፍሽፂኾ።

7.1.2. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

     ጛሪዴስ እንዳራ እርዳትስቲን

ሲፋንኩ ካስካዋ ካልስ ዙርፃን።

   በ. አሳው ምግብ እንዳር እንዳር እስቴ?

   ከ. ምግቦ ኹኑስ ትንካኪ ፋይፃማ?ፋይፃላይ?

 ካልካ

ምስሊ ፊዴልስ ዊዳንኩሳ እምፕልዳ ሜዴፓን።

          እሺ     አሲ   ሙሲ    እርሻ     

          ፊሪሲ   ነሴሲ    ጊሺ     ሳሲ  ቱሺ       

ፃፊጝ

 ሲፋንኩ ካልካስ  ዲብቴርቶ ፃፋን።

       በ. አሲ             ከ. ዱሌት        ኸ. እሺ                  

ፋንቲቲ ላጜታ 
ምግቡ ቴርትጚ

7.1.3. ቹኒትጝ፣ካልካ፣ኬሌትፍጝፅጙ ንባብ

ቹኒትጝ

      ውላዋኽ 

ሲፋንኩሳ ካስካዋ ካልስ ዙርሜፄ እያን።

        በ. ፅፌትዴስ እንዳራይ እርዳትስቲን?

        ከ. እንትኾዳ ምግብ ዋትጛ ቴርቴ?

ካልካ

ፊዳልካዋ ፃምርፂካማ አንቤፓን።

   በ. ኩ-ፓ-ኩ-ፕ-ካ     ከ. ም-ግ-ብ-ካ     ኸ. ቲ-ን-ዌ-ና     

ጛርቱ ንባብ

         ጋሱሩ ቴርትጚ

ጋሱር ሊሊትካ ትክልትካዴስ ቴርቴ፡፡ምሳሊስ ትክልቲውሳ ጋሱሮ ቴርስጝስ ፍና  
ሊሊትካ ትክልትካ ኬቴፍስታና ፡፡ቤርድስታ ዝኩስቴ፡፡አንዴስኪ ጉባሪስታ ዜይት 
ዴሜክስቴ፡፡ጉባሪ እንጃኒ  ኬቴፍስቱኽ ትክልቲ ዴሜክስታማ እንጄ ፡፡ ዊድዊዲዳኪ 
ጅንጅብሊ፣ ፉቺ ሽንጉርቺስታ አሼቡ ያኼ፡፡እንጁኒዴስ  አሼቦ ኬሜስስታማ ዝቕስቴ፡

7.1.4. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

ጋሱሮ ዝቒካ ታቕካማ?

ፅፌቶ ስርታ ፄውቴካማ ካልስ ዙርፃን።



ኣውጚ ኮንኪ 2ንቲ ቤን         88 ክንታንትካው ሜፃፍ         89

ምግቡ ቴርትጚ
ፋንቲቲ ላጜታ 

   በ. ልክና ጋሱሮ ቴርስጝስ ቲኪምስቲኩሳ ትክልትካዋ ድቑዋን።

   ከ. ጋሱሩሳ ግብሬ ቤዴራ ሲፊስ ድቑዋን።

  ኸ.  እንትኾዳ ቴርስታኑ ጋሱር እንዴስ ሊሊቴማ? እንዳርማሲ?

ካልካ

እንቱ ዙራሙሪዳ ጋሱር ቴርታኩሳ ትክልትካውሳ ስሞ ፃፋን።

ፃፋን

ክንታንትካ ብስቴ ስፍሬ ካልካስ ዋኽፃን።

7.1.5. ካልካ፣ፃፊጝ

ካልካ

ሲፋንኩሳ ካልካዋ  ፃፊካማ አንቤፓን።

       በ. ጋሱር           ከ. ካሩት            ቨ. ዱኒዚ

ፃፊጝ

 ሽር ልሻኹዋውሳ ቴርትጜ ቤዴራ ሲፊስ ፃፋን።

7.2.ላጛንቲ ሶኼት

7.2.1. ቹኒትጝ፣ካልካ፣ኬሌቴፍጝፅ ንባብ

ቹኒትጝ

         ምግባ ቴርሲ

ቤዴራ ቹኒት

     በ. ስልዴስ እንደራ እርዳትስቲን?

     ከ. ምግቦ ቴርስቴካ ታቓካማ?

ሲፋንኩሳ ካስካዋ ካልስ ዙርፃን።

      በ. አጋሉ ቴርስኩሳ ምግብኩ አይኔትካዋ ድቑዋን።

      ከ. አጋሉ ምግቦ ቴርሱስ ቴኬምስታኩ አክኽካ እንዳርካይ?

      ኸ. ፅፌትዴስ እንዳራ እርዳትስቲን?

ካልካ

 አክኽካዋ ጛውትክምሊ ድንግርፃን።

       በ                       ከ

1. ፍንጃል               በ. አንኪ

2. ዲኩዊ                ከ. አኹ

3. ግባቺ                ኸ. ልሻኹዊ

4. ጋይቲ                ቨ. ቡን

ጛርቱ ንባብ

    ምግብኩ አክኽካ

ምግብኩ አክኽካ  ሊሊቴ ሊሊቴ ትክሞ እያና። ባቲ፣ ምሱብስታ ዳታን አንካ 
ዲግስፅካኽ። ጎዳጎዲ ሳዋኒ ልሻኹዌ ዲግስጝስ ቴኬሜ። ምኩሊ ፓስታዋስታ ማኮሮኔ 
ኹጝስ ቴኬሜ።  ፍንጃል፣ ብርችቑስታ ዱፂ ዝቕጝስ ቴኬማና።  ሻይ ብርችቑስ፣ 
ቡን ፍንጃልስ  ዝቕስቴ።ዱፂ ኾሼስታ ስልኼ ዝቕጝስ ቴኬሜ። 

7.2.2. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

       በ. ስልዴስ እንዳራይ እርዳትስቲን?

       ከ. ምግባ ዲግስፅካ አቕኽካዋ ታቕካማ?

 ካስካዋ ካልስ ዙርፃን።

      በ. ምግብኩስታ ዝቒኩ አክኽካ እያኑ ትክም እንዳርማይ?

      ከ. ጎድጎድካ ሳዋንካ እንዳርማስ ቴኬማን?

      ኸ. እንቶጂ ቲኪምስቴንኩ አክኽካዋ ድቑዋን።

ካልካ

ሲፋንኩሳ ካልካዋ ፃፊካማ አንቤፓን።

   በ. ጎድጎዲ    ከ. ምኩሊ     ኸ. ብርችቑ      

ፃፊጝ

ሲፋንኩ ካልካስ ዲብቴርቶ ፃፋን።

       በ. ብርጭቑ    ከ. ፍንጃል   ኸ. ዱፂ

7.2.3. ቹኒትጝ፣ካልካ፣ኬሌቴፍጝፅጙ ንባብ

ቹኒትጝ

ካስካዋ ካልስ ዙርፃን።

በ. አጋሉ ዳርማሱ ቴርሳንቲ?

ከ. ምግቦ ቴርስጝስ ቴኬምስቴንኩ አክኽካ እንዳርካይ?

ኸ. ፅፌትዴስ እንዳራ እርዳትስቲን?

ካልካ

ሲፋንኩሳ ካልካዋ ጛውዳ ጛውዳ ቤንዳ ሜዴፓን።

    ፍንጃል          ግባቺ      ሳዋኒ      ዲኩዊ       

   ኩስኩስት         ሳንጉ      ምኩሊ     ዱፂ        

   ጊንዲ            ጋን        እሞጃ     ማንጋባሪ     

ቡንኩ አክኽካ ምግብኩ ስልኺኩ
ዲኩዊ ዱፂ

ጛርቱ ንባብ

          አራኹና 

ታጄስታ ብላታ ሙላት አራኹናኽ።  እንፅኼ ቤንጜካማ 
እንፃኽስታና ። ታጄ ጌቤላ ካቱስ ጜራ አንኬ እንጂፄ።እምፕላቺ 
አንኬ ስንካማጊ  ግቢው ፂጋሪ ብስስቱኻ።   «አይ! ታጄ 
እንትማ?»ናማ ፂጋሬ ብሳይኾ። እምቲኹሳ አክኼኪላ 
ቻቤልኾ። እምትጜካማ ጝና ቱና፡፡ ሙላቱ ጋይቲዳ ዝኩኽሳ 
አንኬ ታክስኾ። አይ! ናማጊ ጋይቲሾ ጊጙኻ።

7.2.4. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ	

ቤዴራ ንባብ

        እንቶጂስኾዳ አንኬ እንጂፃው አይ? እንዳርማይ?

 ካስካዋ  ካልስ ዙርፃን።

  በ. ታጄስታ ሙላቱ እንዳራ ፄዋሺን?

  ከ. ብላታ ሙላት ፂጋሬ ብስጛ ካሳስኩስ እንዳር ፌቴርስትኹ?

  ኸ. እንቶጂ እንዴስ እንዳራ እርዳትስቲን?

 ካልካ

 ሲፋንኩሳ ካልካዋ እንግልቢቹ ካልካሊ ድንግርፃን ።

        በ                      ከ

1.	ኹና                  በ. ጚቓ

2.	ፅሊ                  ከ. ጄራ

3.	ጄር                  ኸ. ድንጉሊ

4.	ጜራ                  ቨ. ጝርጂ

ፃፊጝ

 ናኼስካ ስፍርካዋ ፃፊካማ ዋኽፃን።

7.2.5. ካልካ፣ፃፊጝ

ካልካ

ጝንኩሳ አክኽካዋ ፃፊካማ አንቤፓን።

አክኽካ
ችቒዴስ ጊቢትስታንኩ ቤርዴስ ግቢስቱንኩ ካኒዴስ ግቢትስታንኩ
ዲኩዊ ቤርድስታ ሳንዱክ

ፃፊጝ 

 ካሲ ምልኻታሳስታ ዲኒክፂ ምልኻታሳ ቲኪምስቲካማ   ዲብቴርቶ ፃፋን። 

       ምሳሊ፡- ኽራ ችልፌ ካንቲያማ?

       አይ! ጋን ዱንታውጃ!

        በ. ጋይቲ    ከ. ቤርድስታ   ኸ. ሳንዱክ      

7.3. ሹኻንቲ ሶኼት

7.3.1. ቹኒትጝ፣ካልካ፣ኬሌትፍፅጙ ንባብ

ቹኒትጝ

   ሽሩ ቴርትጚ 

ቤዴራ ቹኒት

  ጛሪዴስ እንዳራ እርዳትስቲን? 

 ሲፋንኩሳ ካስካዋ ካልስ  ዙርፃን።

 በ. እንትኾዳ ሽር ዋትጛ ቴርቴ?

 ከ. ሽሮ ቴርስጝስ ቤዴራ እንዳር ያኼ?

 ኸ. ሽርዳ እንዳር ክሜም ፄውስቴ?

ፃፊጝ

 ካልካዋ ፃፊካማ አንቤፓን።

      በ. አቲሪ    ከ. ምስሪ   ኸ. ሽንብሪ  

ጛርቱ ንባብ

      ዱራ ልሻኹዋ

እምፕላቺ ታካ ዱራ ልሻኾሳ ግቢትⶓ ፋቱኻ።ቢዲሬ ዱራዋ ጉርጉሞ ኬውትኾ። 
አንዴስኪ ግፍር አኹዳ ሚፅ ፍሸ ፄታ ላቤ ሌኬምትኾ ፡፡ አንዴስኪ ዱራውሳ ብልቶ 
ፍሽትኾ፤ቑፂኾ፡፡  ኬቴፍትኹሳ ጉባሬ ዲኩዊዳ እንጂፂኾ። ጉባሪ እንጃኒ ዘይቶ 
ፄውቱኻ፡፡ ዳላውሳ ቤርቤሮ ፄውታታ ኬሌሌውትኾ፡፡ ሲፍፄታኪ ዱራውሳ እሼ 
ዲኩዊዳ ዴሜክትኾ፡፡ እንጃኒ ክሜሞስታ አሼቦ ዴሜክትኾ። አንዴስኪ ፍሽትኾ።

7.3.2. አንቤባማ እርዳትስትጝ፣ካልካ፣ፃፊጝ 

አንቤባማ እርዳትስትጝ 

ቤዴራ ንባብ

     በ. ስልዴስ እንዳራይ እርዳትስቲን?

     ከ. ጛሪዴስ እንዳራ ካንቲን?

 ሲፋንኩ ካስካዋ ካልስ ዙርፃን።

    በ. ልሻኹዊ ዋትጛ ግቢትስቴ?

    ከ. እንትኾዳ ዱራ ልሻኹዋ ዋትጛ ቴርቴ?

    ኸ. ዱራ ልሻኹዊ ግብራሳ ቤዴራ ሲፊስ ድቖን። 

ካልካ 

ብስቲ ስፍሪዳ አስምምጛውሳ ካሎ ፃፋን።

ፃፊጝ

 ዱራ ልሻኹዋውሳ ቴርስጜ  ቤዴራ ሲፊስ ፃፋን።

በ. ስኔስታ ክሜምሞ ዴሜክትኾ          ቨ. ዘይቶ ፄውቱኻ

ከ. ጉባሬ ኬቴፍትኾ                    ሰ. ቤርቤሮ ፄውቱኻ

ኸ. ዱራ እሻሳ ዴሜክትኾ               ሸ. ጉርጉሞ ኬውትኹ

                                      ለ. ዱራ እሻሳ ቑፂኾ

7.3.3. ቹኒትጝ፣ካልካ፣ኬሌቴፍጝፅጙ ንባብ

ቹኒትጝ 

   ሽሩ ቴርትጚ 

ሲፋንኩሳ ካስካዋ ካልስ ዙርፃን ።

በ. አቲሪ ዋሺኒ አሪው አይኔትዳ ሜዴብስቴ?

ከ. ሽሮ ቴርስታኑ ዋታ ፄውቴካማይ? 

ኸ. ታፊ እቲና ዋትጜ ቴርቴ? 

ካልካ

 ሽሩሳ ቴርስጜ  ቤዴራ ሲፊስ ፃፋን፡፡

     ሰምሳሊ፡-ፍና ካርጝ ሌኬምስቴ፣



ኣውጚ ኮንኪ 2ንቲ ቤን         98 ክንታንትካው ሜፃፍ         99

ምግቡ ቴርትጚ
ፋንቲቲ ላጜታ 

ጛርቱ ንባብ

          ብኹሪው ቴርትጚ

እምፕላቺ ልክና ብኹሬ ቴርስⶓ  ፋቱኻ። ጌባላ ካታታ ፉቼ ስምኬ ጄውቱኻ፡
፡ ጄውቱኽሳ ስምኬ ፌቴግታታ ዋሽትኾ፡፡ ስምኪ ካጋኒ ልቓስ ሌብፄታ ውፍቺስ 
ፍችፂኾ፡፡አንዴስኪ ጌፌርኹዳ አኹዳ  እቲኔ ዌንታታ ምኩሊስ ብኹርትኾ፡፡  አሼቦ 
ልክስ ፄውቱኻ። እንጂፄታ ፍሽትኾ።

7.3.4. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

  ክንታንትካ ብኹሬ ኹዬካ ታቕካማ? እንዳርዴስ ቴርስቴ?

 ሲፋንኩሳ ካስካዋ ፅፌቱ ስሬታስ  ካልስ ዙርፃን።

 በ. ልክና እንዳራይ ቴርስቱኽ?

 ከ. ብኹሪውሳ ቴርስጝጜ ቤዴራ ሲፊስ ድቑዋን።

 ኸ. እንትቹሱሳ ብኹሪውሳ ቴርስጝጜ ድቑዋን፡፡

ካልካ

ሲፋንኩሳ ካልካዋ ፃምርፂካማ አንቤፓን።

     በ. ውፍቺ -- ጝና    ከ. ሜፃፍ--ጝና  ኸ. ክንቲ--ጝና    

ፃፊጝ

 ምግቡሳ ቴርትጜ ቤዴራ ሲፊስ ፃፊን።

       በ. ሽሩ ልሻኺዊ     ከ. አምሊ ፁቓ    ኸ. ዱኒዚ ልሻኹዋ       

ምግቡ ቴርትጚ

7.3.5. ካልካ፣ፃፊጝ

ካልካ

 ካልካዋ ሚንች ቼፍሾ ኪሳን።

        ምሳሊ፡- ፍንጃል  ፍንጃልካ

        በ. ሳዋኒ       ከ. ኩስኩስት    ኸ. ብርችቑ         

ፃፊ

በ. አንኪውሳ ቴርስጜ ቤዴራ ሲፌ ፃፋን።

        በ. እቲኒ    ከ. አንኪ    ከ. ብኩ   ቨ. ታፊ

ጉድ ምግባር
ፋንቲቲ ሶኼታ 

8.1.እምፕላንቲ ሶኼት

8.1.1. ቹኒትጝ፣ካልካ፣ኬሌቴፍጝፅጙ ንባብ   

ቹኒትጝ

       ኽሳንትካዋ ኬቤርፅጝ 

ቤዴራ ቹኒት

       ክንታንትካ ኽሳንትካዋ ዋትጛይ ኪቢርፄኑ?

 ሲፋንኩሳ ካስካዋ  ካልስ ዙርፄ እያን።

      በ. ሹማጊሊ አቒ እንዳራ ቡዋሺኹ?

      ከ. አጋሉ ቢዲሬ ክችክቺ እሺኾማ ?

         ኸ. እንቶጂ ሹማጌሎ  ኪቢርፄናማ ?ዋትጛ?

ካልካ

ሲፋንኩ ካልካስ ቱዊ ኽያሳ እያን።

          በ. ሹማጌል  ከ. ቻቤልጝ     ኸ.ኬቤርፅጝ      

ጛርቱ ንባብ

    ጉድ ምግባርኩ ጌሌፅካ

ጉድ ምግባርኩ ጌሌፅካ እስታንኩ ሚንችካኽ። እኒጛ ክቻዴስ ውኖ ዲብስጝስታ፤ ውንስ 
እንፃኽስትጝ አግስታና፡፡ እይስትኹሳ አላፍቶ ክችክቺስ እሚጝስታ እሊኩ አቑሳ 
አብቶ  ኔክፅⶓ ባይጝኪላ ጉድ ምግባርካኽ፡፡ ኽሳንትካዋ ኬቤርፅጝ ፤ አዜዝስትጝ፤ 
አፄብካዋ እንካንጝ፤ እንጛርትጛዴስ ኪቻ እሊኩስ አሴብጝ ጉድ ምግባሬኽ ።

8.1.2. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

      ጛሪዴስ እንዳራይ እርዳትስቲን?

 ሲፋንኩሳ ካስካዋ  ውን አኹ አሱ ንጝስ ዙርፄ እያን።

   በ. ውንስ ቺጝ ንጝ ውኖ ዲብስጝ ንጜኽ።

   ከ. አብቶ ዳዴኽጝ ጉድ ምግባር ፅንታኽ።

   ኸ. እሊኩሳ አቖ ኬቤርፅጝ ፋይፃላኽ፡፡

ካልካ	

 ሲፋንኩ ካልካስ ኩቴ ኽዮ እያን።

        በ. ዳዲኺ  ከ. ኬቤርፅጝ   ኸ. አዜዝስትጝ    

ፃፊጝ 

ሲፋንኩ ካልካስ ዲብቴርቶ ፃፋን።  

       በ. ውን      ከ. አላፍት       ኸ. ዳዴኽጝ          

8.1.3. ቹኒትጝ፣ካልካ፣ኬሌቴፍጝፅጙ ንባብ

ቹኒትጝ

     ኽሳንትካዋ ኬቤርፅጝ

ካስካዋ ካልስ ዙርፃ።

     በ. ሾማጌሎ ዋትጛይ አጌዝታኑ?

     ከ. ኽሳንትካዋ ዋትጛይ ኪቢርፄኑ?

ኸ. አቖ ኬቤርፅጝ  ጉድማ?ዋ?

ካልካ

 ሲፋንኩ ካልካስ ፌሬፅካ ካልካዋ ድቑዋን።

      በ. ኽሳንትካ     ከ. ኬቤርፅጝ   ኸ. ሹማጊሊ   

ጛርቱ ንባብ

       አጋሉው ድፂ

     ጛርጋ፡-እማጂ አራ እማጂ?

     ጚቹ፡-ችግሜታ ኹǃ እንዳር ኬቤቴርፃኻይ?

     ጛርጋ፡-አጋሉ ይውሳ ምግቦ ኾማጊ፣

     አጋሉ፡-እራ እማጂ ታቓታኽǃ

     ጚቹ፡-እንዳሪይǃ እንዳሪይǃ አጋሉǃ ምግቦ ክብፄው?

     አጋሉ፡-እማጂ ሴሜታያ አቓታኽ፡፡ላጛንቴ እንታ ፄፓላኽ።

     ጚቹ፡-አሶ ዲብስጝ ፋይፃላኽ ፣ትቡሳ አብቶ ኪምጝ ጉድ ምግባር ጋቲዌኽ።

8.1.4. አንቤባማ እርዳትስትጝ፣ካልካ፣ፃፊጝ 

አንቤባማ እርዳትስትጝ

ቤዴራ ንባብ

          ጛሪዴስ እንዳራ እርዳትስቲን?

 ሲፋንኩሳ ካስካዋ ፅፌቱ ስርታስ ካልስ ዙርፃን፡፡

      በ. “እማጂ እረ እማጂ!” ንኹ አይ?

      ከ. ፅፌታኻዳ ዙሚትጛንኩ አቕ አጂይ? 

      ኸ. ፅፌትዴስ  እንዳራይ እርዳትስቲን?

ካልካ

ሜሴሴልጛው ፊዴልስ ዊዳንኩሳ ካልካዋ እምፕልዳ ሜዴፓን።

        ዳዲኺ፣ኩሊሲ፣አሲሲ፣ቢሪኺ፣ጊጊሲ፣አዲሊ፣አምሊ፣ሊሊ

ፃፊጝ

ሲፋንኩ  ካልካስ ዲብቴርቶ ፃፋን።

         ምሳሊ፡-    አጌዜ  አጋሉ ጚቹሳ አጌዜ።

     በ. አሱ     ከ. ትቡው     ኸ.  ውን               

8.1.5 ካልካ፣ፃፊጝ

ካልካ

ካልካዋ ጛፌሬስፅካሊ ፃፊካማ ድንግርፃን። 

          በ                           ከ

1.	  ኬቤርፅኾ               በ. ወሬድፅኾ

2.	 ቲሬማ ፊይፅኾ           ከ. ኬዋማ ፌይኾ

3.	 ዳዴኹኻ                ኸ. ዳዴኽⶓ ባይኾ

4.	 ዜሬቕፅኾ                ቨ. ኬፍፅኾ

ፃፊጝ

 ብስቴ ስፍሬ አስሜምጛው ካልስ ዋኽፃን።

8.2. ላጛንቲ ሶኼት

8.2.1. ቹኒትጝ፣ካልካ፣ኬሌቴፍጝፅጙ ንባብ 

ቹኒትጝ

   ጊዙ ቴኬምስትጚ 

ቤዴራ ቹኒት

     ጛሪዴስ እንዳራይ እርዳትስቲን? 

 ሲፋንኩሳ ካስካዋ ካልስ ዙርፃን ።

    በ. ጊዞ ቤንጝፃማ ቴኬምስትጝ እንዳር ትክማይ ዝኮ?

    ከ. ጉድ ምግባር ዝኩኹ ክንታንቲ ዋታኮዊ?

    ቨ. እንቶጂሱሳ ጊዙሳ ቴኬምስትጝጜ ድቑዋን።

ካልካ

ሲፋንኩሳ ፊዴልካዋ ቢዲሪዳ ሚፂካማ ካሎ ፃፋን።

          ቤ ፣ኽ፣ቴ፣ባ፣ት፣ል፣ ኮ

       ምሳሊ፡--ራ ቤራ

         በ. -ት       ከ.   -ራ      ኸ.-ል

ጛርቱ ንባብ

    አጌዝጚ

አጋጄስታ ልክና እሎ ዴፌንካኽ ። ላንጊጊ 
ሴስታንቲ ቤንኩ ክንትንትካኽ። እምፕል 
ግባኻዳ ዝኮና። ክንቲጝናሱስታ ጛጂሱ ጝን 
ክቻዳ ማኪናው ዳድ ዝኮ። ማኪናውሳ ዳዶ 
ፌይⶓ አታኒ  ቤንኩ ክንታንትካ  ባኔ 
ባንቶ አጋጄዋስታ ልክናዋ ክንቲጝናስታ 
ጝና ካፃና። አንዴስ ፋሌንጋ አጋጄስታ ልክና  
ሴኬኬና ጋቲታ ክንቴ ሲፋሲፍጜ ካሉና።

8.2.2. አንቤባማ እርዳትስትጝ ፣ካልካ፣ፃፊጝ 

አንቤባማ እርዳትስትጝ

ቤዴራ ንባብ

       ጛሪዴስ  እንዳራ እርዳትስቲን?

 ሲፋንኩ ካስካዋ ካልስ ዙርፃን።

  በ. አጋጄስታ ልክና ሴኬኬንትካያሱ እንዳርማይ?

  ከ. እንቶጂሱ ሙሪዳ እሎዴፌንካ ዝኩናማ? ዋትጛ እርዳቴኑ?

  ኸ. ፅፌቱሳ አሳቦ ድቖን?

ካልካ

ሲፋንኩሳ ካልካዋ ፃፊካማ  አንቤፓን።

     በ. ዴፌንካ   ከ. ግባኻዳ  ኸ. እል   

ፃፊጝ 

ሲፋንኩ ካልካስ ዲብቴርቶ ፃፋን ፡፡

     በ. ቤን      ከ. ዳድ     ኸ. ዴፌንካ       

8.2.3. ቹኒትጝ፣ካልካ፣ኬልትፍጝፅጙ ንባብ

ቹኒትጝ

      ጊዙ ቴኬምስትጝጚ

 ሲፋንኩሳ ካስካስ  ካልስ ዙርፄ እያን።

      በ. ፅንኩቶ ምግባሮ አድርፅ ንጝ እንዳራ ንጚ?

      ከ. ጉድ ምግባር ዝኩኽ ክንታንቲ ዋታኮዊ?

ካልካ

ምስሊ ፊዴልስ ዊዳውሳ ካሎ እቑታን?

       ምሳሊ፡- ክታ፣  ትታ      

        እል ፤   ክምታ ፤  ክቲ  ፤ ድል ፤ እኽምታ፤  ክምቲ  ፤  ክል



ኣውጚ ኮንኪ 2ንቲ ቤን         107 ክንታንትካው ሜፃፍ

ፋንቲቲ ሶኼታ 
ጉድ ምግባር

ጛርቱ ንባብ

       ዎሌን

ዊ/ሩ ብልቻ አዚኒዳ ዝኮንታኽ። ዊ/ሩ ብልቻፋዳ አንኮ ዎሌን ዝኩና።  ታምትጛኒስኪ 
ዋቺኹ? ዋታሽቲኹ? ትጛና። እምፕልቱ  ዴስንካማ  ዝኩዋና።  ፉሪ ጌርካስ 
ዊ/ሩ ብልቻ ቡኖ ጌፌርፄታ ዎሌኖ እቑቲ።ቡኖ ዝቕካማጊ እንፅኼ፣ ጄርካዋ፣ 
ቲኖ ካንታውስ ዲብስጛና። ቑንዳስቱኽሳ አቔ  እምፕልቱ ካስካማ ካንታና፡፡ ዊ/ሩ 
ብልቻስታ ዎሌን ሳላምስስታ ዴስቲስ ሜንቾ ጊዞ  እምፕልዳ ፌይፅካ።

8.2.4. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

       ጛሪዴስ እንዳራይ እርዳትስቲን?

ሲፋንኩሳ ካስካዋ ካልስ ዙርፃን። 

      በ. ዊ/ሩ ብልቻስታ ዎሌን ታምትጛኒ እንዳራ ካንታውሳይ ኩስጛ ?

      ከ. ዊ/ሩ ብልቻጂዴስ እንዳራ ርዳትስቲን? 

      ኸ. እንቶጂ አፄብካሊ እንዳራ ካንታውስ ዙሜን?

ካልካ

 ሲፋንኩሳ ፊዴልካዋ ፃምርፂካማ አንቤፓን።

      በ. ዎ-ሌ-ን-     ከ. ዝ-ኩ-ዋ-ና    ኸ. ታ-ም-ት-ጛ-ና               

ፃፊጝ

 ሲፋንኩ ካልካስ  ዲብቴርቶ ፃፋን።

     በ. አብርቱ    ከ. ዴስቲ     ኸ. ሳላም

ጉድ ምግባር
ፋንቲቲ ሶኼታ 

8.2.5. ካልካ፣ፃፊጝ 

ካልካ

 ሜሴሴልጛንኩ ካልካዋ ድንግርሳን።

               በ                         ከ

1.	ዴፌንካ                   በ. አብርቱ

2.	ጎሜጅጝ                   ከ. ስግላ

3.	ግባኻ                    ኸ. ካባኻ

4.	ጉሪጛስ                   ቨ. እምቢትጝ

5.	እምፕልዳ                 ሰ. ካንታቲንኩ

ፃፊጝ

 ሲፋንኩ ካልካስ ዲብቴርቶ ፃፋን።

         በ. ኪንክፅጝ        ከ. ኬቤርፅጝ   ኸ.  አጌዝጝ

8.3.ሹኻንቲ ሶኼት

8.3.1. ቹኒትጝ፣ካልካ፣ኬሌቴፍጝፅጙ ንባብ

ቹኒትጝ

     አላፍቶ ቻቤልጝ 

ቤዴራ ቹኒት

       በ. አላፍቶ ቻቤልጝ ንጝ ዋታ ንጚ?

       ከ. ዎይኒቱስታ ካማል እንዳራ ፄዋኑሳይ ፄጌሬ?

ፋንቲቲ ሶኼታ 
ጉድ ምግባር

ሲፋንኩሳ ካስካዋ ካልስ ዙርፃን።

      በ. ዎይኒቱጂ ቤንኩሳ ክንታንትካዋ ውኻስ ቤኑን?

      ከ. ዎይኒቱውስታ ካማሉ እንፅኺው ታምብ እንዳርማይ? ድቑዋን።

      ኸ. እንፅኼ ቤንጝፃማ እንፃኽስትጝ ጉድማ?ዋ? 

ካልካ

ሲፋንኩሳ ካልካዋ ሜንች ቼፍሾ ኪስጝስ አንቤፓን።

ምሳሊ፡- ክንታንቲ   ክንታንትካ

      በ. ቤን     ከ. እንፅኺ   ኸ. ሶኼት              

ጛርቱ ንባብ

          ፍት

ፍት አዴልⶓ  ባይጝ፤ ውኖ ዲብስጝ፤ውኖ እሜሜ እንፃኽስትጜኽ። 
ፍት ዋዳኪ ስፍሪዳ ፋይፃው ዲቤኽ። ፍት አቑሳ ኑሮስታ 
ይዎቶ ጉዳ ፄዌ። አቕ ክቻዳ እንዳርኪ ሊሊትት ዝኮቲታ 
ፄዌ፡፡ አዴልጝ ፌቴርስታቲታ ቴኬሜ። አፄብካ ክቻዳውላ 
ሊሊትት ዝኮቲታ  አጌዜ።   ፍት እምፕል ጉዲስታንቲ እሊው 
ቴኬምስታንቲ አኻቲታ ፄዌ፡፡ አቑሳ ሜብቶኪላ ኬቤርፄ።

8.3.2. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

    ሚንዛኑ ስልዴስ እንዳራይ እርዳትስቲን?

ጉድ ምግባር
ፋንቲቲ ሶኼታ 

 ሲፋንኩሳ ካስካዋ  ካልስ ዙርፃን።

 በ. ፍቱሳ ትክሞ ድቑዋን።

 ከ. እንቶጂስኾዳ ፍት ዝኮማ?

 ኸ.ፅፌትዴስ እንዳራ እርዳትስቲን?

ካልካ

ሲፋንኩ ካልካስ ዲብቴርቶ ሲራን ፡፡

   በ. አዴልጝ       ኸ. ኬቤርፅጝ       ከ. ቴኬምስታንቲ     

ፃፊጝ

 ምሳሊ ስርታስ ካልካዋስታ ካልኩፕካዋ ፃፋን።

ፍታ ያኹኽ ፍታ ያኻያሱ
ውኖ ዲብስጝ አፄብካዋ ኽስጝፅጝ

8.3.3. ቹኒትጝ፣ካልካ፣ ኬሌቴፍጝፅጙ ንባብ 

ቹኒትጝ

      አላፍቶ ቻቤልጝ

 ሲፋንኩሳ ካስካዋ ካልስ ዙርፃን፡፡

በ. ካማል ዝንዝምኹ እንዳርማይ?

ከ. ክንታንትካ እንዴስ ቹኒቲኑዴስ ፅፌትዴስ እንዳራ እርዳትስቲን?  

ካልካ

ሲፋንኩሳ  ካልካዋ ሜንች ቼፍሾ  ኪስትካማ አንቤፓን።  

ምሳሊ ፡- ክቤብ ክቤብካ

    በ. ጝን      ከ. ኬች      ኸ. ችግር     

ጛርቱ ንባብ

     ጚቹሱ ኩስጚ 

ዴስታ ላጛንቲ ቤንቲ ክንታንታኽ።ጚቹኪ   ዊ/ሩ 
ሙሉ እስቲ፡፡ ኹሉቺፋ ጉዶ ኩስጜ ኩስጝፂ፡፡  
እምፕላቺ   ሊንጊዲ ዴስታዋ ክሳሮ ታቱኽታይፅ 
ንኾ። እንጊዛይ ዴስታ  ጚቹ  ኩስጝፂኹሳ 
ኩስጜ ታክስትኾ።

“ይጃ ላምቡሳ ኺስታ ድቑዋያሱ ዲብ ዝኮ።ኔክፅናቲንኩ ስይስ ሾፌንስቱንኩ አካለቱ 
ቤንካ ዝኩና።አይኪ አቒ ኔክፅስ ናማ ካሲኒ ካሊስታላኽ ኔይ።  ኔክፃላ ኔይ፡፡ እሊው 
አቒውሳ አካሎኪላ ኔክፅጝ ፋይፃላኽ›› ኒኾ።

8.3.4. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

 ቤዴራ ንባብ

      በ. ጛሪዴስ እንዳራ እርዳትስቲን?

 ሲፋንኩ ካልካዋ ካልስ ዙርፃን።

   በ. ዴስታ ውኻንቲ ቤንቲ ክንታንታይ?

   ከ. ዴስታስ ጚቹ ኩስጝፂኹሳ ኩስጜ ዋኒ ታክስትኹ?

   ኸ. እንዴስ ታሪክዴስ እንዳራይ እርዳትስቲን?

ካልካ

 ሲፋንኩሳ ካልካዋ “ጝና”ሊ ፃምርፂካማ አንቤፓን።

         ምሳሊ፡- ቻኺ  ቻኺጝና

           ቻኺ   ማድ    ኹርፂ         

           ክንቲ   እሺ   ምግብ   ፍርድ

ፃፊጝ 

 ሲፋንኩ ካልካስ  ዲብቴርቶ ፃፋን።

        በ. ኩስጚ     ከ. ሊንጊዲ     ኸ. አካላት

8.3.5. ካልካ፣ፃፊጝ

ካልካ

በ. ሲፋንኩሳ ካልካዋ ጛፌሬስፅካሊ ድንግርፃን።

          በ                    ከ

1. አግፅጝ               በ. ጌጌውጝ

2.  ዳቔርጝ             ከ. አቲጝ

3. ቴኬምጝ             ኸ. ቡዚትጝ

4. እንፁትጝ            ቨ. ኻኼርጝ

5. እይጝ              ሰ. ጉዲጝ

ፃፊጝ                 

 ሲፋንኩ ካልካስ ዲብቴርቶ ፃፋን።

        በ. ኬች      ከ. ሶኼት       ኸ. ጄር

ፋንቲቲ ሴስታ 
ባይልኩ ሙዚክካ

9.1.እምፕላንቲ ሶኼት

9.1.1. ቹኒትጝ፣ ካልካ፣ ኬሌቴፍጝፅጙ ንባብ

 ቹኒትጝ

       «አድሪ»

ቤዴራ ቹኒት

  በ. ስልዴስ እንዳራ ካንቲን?

  ከ. ጛሪዴስ እንዳራ እርዳትስቲን?

ሲፋንኩሳ ካስካዋ ካልስ ዙርፃን።

  በ. ባይልኩ ሙዚኪኩ ሜሳርካ  እስታንኩ እንዳርካ እንዳርካይ?

  ከ. ባይልኩ ሙዚኪኩ ሜሳርካዋ ዋኒ ቲኪምስቴን?

ፋንቲቲ ሴስታ

ካልካ

ሙዚኪኩ ሜሳርካዋ ስልሊ ድንግርፃን

ባይል ሙዚኪኩ ሜባርካ ስእል
ሾሬንግ

ትሩንባ

ማሲንኩ

ኪሪዊ

ክራር

ጛርቱ ንባብ

    ባይልኩ ሙዚኪኩ ሜሳርካዋ ቴርትጚ

ክራር፣ ባጋኒስታ ሜሲንኩ ክሪኩ ሙዚኪኩ ሜሳርካኽ። ግቢትስታኑኪ፣ካኒዴስ፣ 
አይዴስ፣ ታይካውስታ ፋያልካው ሴግዴሴኽ፡፡እንዴስ ድምክና  ፊሪሲው ችሪዴስ 
፣ሳንክዴስ፣ ጎድጎዲ ሳዋኒዴስ እ.እ.ኮ ግቢትስታና። ፊኹዊኩ ሙዚኪኩ ሜሳርካ 
እስታንኩ ሾሬንጎስታ ትሩንባዋ ኮንኩዌኽ። ሾሬንግ ሼምቤኩዴስ ግቢትስቴ፤ 
ትሩንባ ዴሜካ ቤርዴስ ግቢትስቴ።ታሲኩ ሙዚኪኩ ሜሳርካ እስታንኩ ዴሜካ 
ድንጋሪቴ፣ ኪሪዌ፣ ዴዌሎ፣ ፅናፅሎ ኮንኩዌኽ። ድንጋሪቲስታ ኪሪዊ ካኒዴስግ 
፣አይዴስስታ ፃፍርዴስ ግቢትስታና። ዴዌሎ ግቢትጝስ ዴሜካ ቤር ፋይፄ። 
ፅናፅሌ ግቢትጝስኪ ሜዳብ ፋይፄ።

9.1.2. አንቤባማ እርዳትስትጝ ፣ካልካ፣ ፃፊጝ

አንቤባማ እርዳትስትጝ

ቤዴራ ንባብ

       ባይልኩ ሙዚኪኩ ሜሳርካ እንዳርዴስ ግቢትስታ?

ሲፋንኩ ካስካዋ ካልስ ዙርፃን፡፡

  በ. ፊኹኩ ሙዚኪኩ ሜሳርካ እስታንኩሳ ድቑዋን?

  ከ. ታሲኩ ሙዚኪኩ ሜሳርካ አጂይ?

  ኸ. ሙዚኪኩ ሜሳርካ እንዳርዴስ ግቢትስታን?

ካልካ

ታቑንኩሳ ባይልኩ ሙዚኪኩ ሜሳርካዋ ቲር ግድማኻዳ ፃፋን።

ቤንካ ባይልኩ ሙዚኪኩ ሜሳርካ

ታሲኩ
ፊኹዊኩ

ክሪኩ

ፃፊጝ

ምሳሊ ስርታ ፄውትካማ ፃፋን።

      ምሳሊ፡- ኪሪዊ ኬሬውስቱኻ።

በ. ትሩንባ ……….።

ከ. ድንጋሪቲ …….።

ኸ. ድዌል ………..።

9.1.3. ቹኒትጝ፣ ካልካ፣ ኬሌቴፍጝፅጙ ንባብ

ቹኒትጝ

   ባይልኩ ሙዚኪኩ ሜሳርካ

ሲፋንኩ ካስካዋ ካልስ ዙርፃን።

   በ. ባይልኩ ሙዚኪኩ ሜሳርካ እስታንኩ አጂይ?

   ከ. ባይልኩ ሙዚኪኩ ሜሳርካ ዋትጛ ቤንስታን?

   ኸ. ባይልኩ ሙዚክካውሳ ሜሳርካዋ እንክርታናማ?

ካልካ

ሲፋንኩ ፊዴልካዋ ኔፄልትካ ፃፊካማ አንቤፓን፡፡

       ምሳሊ፡-ኪሪዊ-  ኪ - ሪ - ዊ

       በ.  ማሲንኩ    ከ. ትሩንባ    ኸ. ክራር

ጛርቱ ንባብ

   ባይልኩ ሙዚኪክ ሜሳርካው ቤንካ

ባይልኩ ሙዚኪኩ ሜሳርካ  ክሪኩ፣ ታሲኩስታ ፊኹዊኩ እስትካማ ቤንስታና። 
ክሪኩ  እስታንኩ ክራር፣ ባጋኒስታ ሜሲንኮ ኮንኩዌኽ። ታፍ ላጜታስ ኔክኔክፅጝስ 
ድምፆ ፍሻና። ታሲኩ እስታንኩ ዴሜካ ኪሪዊ፣ ድንጋሪቲ፣ ዴዌል፣ ፅናፅሊ እ.እ.ኮኽ 
፡፡ ታሲኩ ሙዚኪኩ ሜሳርካ ታፍስ  አኹኪ እሊው ዲብስ ታስስትካማጊ ድምፃፆ 
እንኩዋኽፃንታ ያኻና። ፊኹዊኩ  እስታንኩ ዴሜካ ኽምቢስ ማኹርስትካማጊ 
ድምፆ ፍሻንኩዌኽ፡፡ ፊኹዊኩ ሙዚኪኩ ሜሳርካ  ክቻዴስ ሾሬንግ፣ ትሩንባ ስታ 
እምቢልታ አግስታና።

9.1.4. አንቤባማ እርዳትስትጝ ፣ካልካ፣ ፃፊጝ

አንቤባማ እርዳትስትጝ

ቤዴራ ንባብ

    በ. ባይልኩ ሙዚኪኩ ሜሳርካ ዋትጜይ እንክርስታኑ?

    ከ. ባይልኩ ሙዚኪኩ ሜሳርካ ዋትጛ ቤንስታን?

ሲፋንኩ ካስካዋ ፅፌቱ ስርታስ ካልስ ዙርፃን።

   በ. ክሪኩ ባይልኩ ሙዚኪኩ ሜሳርካ ዋታ እንክርስታን?

   ከ. ፊኹዊኩ ባይልኩ ሙዚኪኩ ሜሳርካ ዋትጛ ድምፆ እንኩዋኽፃን?

ካልካ

ሲፋንኩ ካስካዋ ምሳሊው ስርታስ ዙርፃን።

     ምሳሊ፡- ኪሪዊ ታሲው ባይሉ ሙዚኪው ሜሳሪያኽ።

        በ. ክራር       ኸ. ፅናፅሊ    ከ. ድንጋሪቲ

ፃፊጝ 

ሲፋንኩ ካልካስ ዲብቴርቶ ፃፋን፡፡

        በ. አይ      ከ. ቤር       ኸ. ካኒ     	

9.1.5. ካልካ ፣ፃፊጝ

ካልካ

  ሲፋንኩ ሙዚኪኩ ሜሴርካዋ ግቢትስታኑ አክኺሊ ድንግርፃን፡፡

         በ                       ከ

1. ሾሬንግ               በ. ቤር

2. ክራር                ከ. አይ

3. ድንጋሪቲ             ኸ. ሼምቤኩ

4. ድዌል                ቨ. ችሪ

 ፃፊጝ

ምሳሊ ስርታስ ዲብቴርቶ ፃፋን።

       ምሳሊ፡- ኪሪዊ ኻስታዋ ኬሬውስቴ፡፡

   በ. ትሩንባ      ከ. ድንጋሪቲ    ኸ. ሾሬንግ           

9.2.ላንጛንቲ ሶኼት

9.2.1. ቹኒትጝ፣ ካልካ፣ ኬሌቴፍጝፅጙ ንባብ 

ቹኒትጝ

      ሾሬንጉ ቴርትጚ 

ቤዴራ ቹኒት

  ጛሪዴስ እንዳራ እርዳትስቲን?

ሲፋንኩ ካስካዋ ፅፌቱ ስርትስ ካልስ ዙርፃን፡፡

  በ. ሾሬንጎ ቴርስጝስ እንዳር ፋይፄ?

  ከ. ሾሬንጎ ቴርስጝስ ሼንቤኩ ውኻ ስፍራዴስ ቑችሰቴ?

  ኸ. ሾሬንጎ ቴርስጙሳ ቤዴራ ሲፌ ድቑዋን?

ካልካ

ሲፋንኩ ካልካዋ ፃፊካማ አንቤፓን።

        በ. ሾሬንግ     ከ.ግርብ    ኸ. ሼየምቤኩ   

ጛርቱ ንባብ

   ጎራውስታ ፍካሪ

ጎራውስታ ፍካሪ እዝብኩ ካልኩ አብትካኽ። አቕ ጛውሳ እንኮኽስቶ ዜሚስ ጌሌፅጝስ 
ፋያና። አባላምቴ ጎራው ናንትካ ኽታ ናታ ዙሬካማጊ ጎራው ናና። ምሳሊስ እንታ 
ንካማጊ፡-

        ጎቤዝ አሬስንስ እርሺሴኽ አድርቲ፣

        ቡን ጌፌሩሱላ ኩርስ አቲ።

እን ጉዝማ ፌኬራንትካው እንኮኽስት ጁትጝጜ። ግንቦ ኬፍስታ ዝክ ፃና። ኽታናታ 
ያኼካማጊስታ እንግልብስትካማጊ ፌኬራና። ምሳሊስ እንታ ናና

         ቤራ ፃርክካ አቒ ፃርኪ፣

         ክንባኼ ቼኔክፃው አቒ።	

9.2.2. አንቤባማ እርዳትስትጝ ፣ካልካ፣ ፃፊጝ

አንቤባማ እርዳትስትጝ

ቤዴራ ንባብ

  እንት ዙራሙሪዳ ጎራውስታ ፍካሪ አቕስታማ?

አንቤብቱኑ ፅፌት ስርታስ ዙርፃን።

   በ. እዝብኩ ካልኩ አብትካ እስታንኩ አጂ?

   ከ. ጎራውስታ ፌኬርጝ ዋኒይ ቴርታው?

   ኸ. አቕ ኩርሶ አታኑ ዋኒይ?

   ቨ. እንታፋዳ ጎራውስቴማ?  ግትምካዋ ድቑዋን?

ካልካ

ምሳሊው ስርታስ ዲብቴርቶ ፃፋን።

        ምሳሊ ፡- ሾሬንግ  አባላምካ ሾሬንጎ ኮይፃና፡፡

    በ. ኪሪዊ………።   ኸ. ማሲንኩ……..። ከ. ባጋኒ ………..።



ኣውጚ ኮንኪ 2ንቲ ቤን         121 ክንታንትካው ሜፃፍ

ፋንቲቲ ሴስታ 
ባይልኩ ሙዚክካ

ፃፊጝ

        በ. ላጛ ጎራውኩሳ ግትምካዋ ፃፊካማ አፄብካስ አንቤፓን።

        ከ. ላጛ ፍካሪኩሳ ግትምካዋ ፃፊካማ አፄብካስ አንቤፓን።

9.2.3. ቹኒትጝ፣ ካልካ፣ ኬሌቴፍጝፅጙ ንባብ

ቹኒትጝ 

     ሾሬንጉ ቴርትጚ

ሲፋንኩሳ ካስካዋ ቹኒቲኑ ፅፌቱ ስርታስ ካልስ ዙርፃን። 

     በ. እንታፋዳ ሾሬንግዋኒይ ኮያው?

     ከ. ሾሬንጎ ቴርስጙ ቢዲሪ ቴግባር እንዳሪይ?

ካልካ

ሲፋንኩሳ ፊዴልካዋ ፃምርፂካማ ፃፊኒዴስ ፋሌንጋ አንቤፓን።      

        በ. እ-ን-ኮ-ኽ-ስ-ት   ከ. ጎ-ራ-ው  ኸ. ፍ-ካ-ሪ          

ጛርቱ ንባብ

       ሻኺ

ሻኺ ባይሉ ልቕልቕቴኽ። አቕ ባይልኩ ጅምካዋ ጅማኒስ ይዎ ኒፂሊስ እንፄዋና። 
ማቖ፣ ይዎስታ ጉርጉሞ ልቕልቕፅካማጊ ሻኻና። ሻኺው አይኔትኪ ዙራሙሪታ 
ሊሊትቴ። እኑዉ ክልላኻዳ ጎንዴሩ ፣ጎጃሙ፣ ምንጃሩ፣ ዎሉዉ ሻኺ እስትጝስ 
አቕስቴ። አዊኪላ ጚው  ጛርቱ ሻኺው ልቕለቕቲ ዝኩኼኽ፡፡ኻስ ጉዝማስስታ 
አሜትባላስ ሻኺ ሻኽስቴ። 

9.2.4. አንቤባማ እርዳትስትጝ፣ ካልካ፣ ፃፊጝ

አንቤባማ እርዳትስትጝ

ቤዴራ ንባብ

     ልቕልቕቲ እንዳርማይ?

አንቤብቱኑ ፅፌት ስርታስ ካልስ ዙርፃን።

   በ. አቕ ሻኻኒስ ይዎ እንፄዋኑ እንዳርማይ?

   ከ. ሻኺው አይኔት ዙራሙሪታ ሊሊትትጛው እንዳርማይ?

   ኸ. እንቶጂሱ ዙራሙሪዳ ዋታኮ ሻኺ ሻኽስቴ? ሻኽትካማ ካንትፃን?

ካልካ

ምሳሊው ስርትስ ዋኽትጝፂካማ ፃፋን።

ፃፊጝ

ምሳሊው ስርትስ ዲብቴርቶ ፃፋን።

       ምሳሊ፡- ሻኺ  ባይሉ ሻኺ ዙራሙሪታ ሊሊቴ።

       በ. ማቕ      ከ. ኻስ       ኸ. ይው           

9.2.5. ካልካ፣ ፃፊጝ

 ሲፋንኩ ካልካዋ ጛምስልካሊ ድንግርፃን።

          በ                         ከ

      1. እንግልብስትኾ              በ. ግርብስ ቲሪኾ

   2. አድሪ                     ከ. አብታሚ

   3. አባላምቲ                  ኸ. ጂሚ

ፃፊጝ

ሲፋንኩ ካልካስ ዲብቴርቶ ፃፋን።

    በ. ፃርክካ   ከ. ክንባኺ     ኸ. ኽታናታ                      

9.3. ሹኻንቲ ሶኼት

9.3.1. ቹኒትጝ፣ ካልካ፣ ኬሌቴፍጝፅጙ ንባብ 

ቹኒትጝ

     ባይልኩ ሙዚክካ

ቤዴራ ቹኒት	

   በ. ባይሉ ሙዚኪ ናው ጛሪዴስ እንዳራ እርዳትስቲን?

   ከ. እንቶጂሱ ዙራሙሪዳ ጅምስታንኩሳ ባይልኩሳ ሙዚክካዋ ድቑዋን?

 ሲፋንኩ ካስካዋ ፅፌት ስርታስ ካልስ ዙርፃን።

  በ. አጋሉ፣አዋጂስታ ኽራ ኩስጛሺኑው ዋዳይ? 

  ከ. ባይልኩ ሙዚክካ እስታንኩ አጂ?

  ኸ. እንፆስላዬ ዋኒይ ጅምስታው?



ኣውጚ ኮንኪ 2ንቲ ቤን         124 ክንታንትካው ሜፃፍ         125

ባይልኩ ሙዚክካ
ፋንቲቲ ሴስታ

ካልካ

 ብስቲ ስፍሪዳ ክችክቼ ካሎ ፃፋን።

    ምሳሊ፡- ኻስታዋ---- ጅምስቴ።  ኻስታዋ እንፆስላዬ ጅምስቴ።

  በ. ------------ኮግሚዳ ጂምስቴ። 

  ከ. -------------ስክሌትታዋ ጅምስቴ። 

  ኸ-------------------ፌሬሳንትካው ጅምስቴ። 

ጛርቱ ንባብ

       አጎላጎሌ

አርብስ ስክሌትታዋ  እንፃሪ  ጝንቺፋ ዙሬካማጊ ይማና። እንጚ ጉዝማይ አጎላጎሌ 
ንካማጊ ጅማና፡፡እንጚ ጉዝማይ ጅምስታንኩ ጅምካ ክቻዴስ እምፕል ፡-

       ጅማንታ፡-እማይታ ጝን ዌና

       ቻቤላንትካ፡-ይና

       ጅማንታ፡-ይቱኒ ኻና

       ቻቤላንትካ፡-ይና

       ጅማንታ፡-ጌውቱኒ ካና

       ቻቤላንትካ፡-ይና

       ጅማንታ፡-አጋልጝን ዌና

       ቻቤላንትካ፡-ይና

       ጅማንታ፡-እይናላይዋና

       ቻቤላንትካ፡-ይና                                                                                                  

9.3.2. አንቤባማ እርዳትስትጝ፣ ካልካ፣ ፃፊጝ

አንቤባማ እርዳትስትጝ

 ቤዴራ ንባብ

   በ. ፅፌቱ ጛሪዴስ እንዳራ እርዳትስቲን?

   ከ. እንት አጎላጎሌ ኔ ታቓማ?

ሲፋንኩሳ ካስካዋ ፅፌቱ ስርታስ ካልስ ዙርፃን።

     በ. አጎላጎሌ ዋኒታዋይ እሼው? 

     ከ. እማይታ ጝን ዌና ናውሳ ጅማንኩ ቻቤላንትካማ ጅማንታይ?

ካልካ

ሲፋንኩሳ ካልካዋ ኔፄልትካማ ፃፋን።

       በ. እማይታ        ከ. አጋል        ኸ. ጝን      

ፃፊጝ

በ. ጅምርካ ዲብቴርትካዋ ዋኽትጝፃን።

ምሳሊ፡-እንፃሪ ዝንጉር ጉሬ ግንቦ ……።  እንፃሪ ዝንጉር ጉሬ ግንቦ እሚካ፡፡

በ. እማይታ ጝና ………።

ከ. አጋል ካዌና ………..።

9.3.3. ቹኒትጝ፣ ካልካ ኬሌቴፍጝፅጙ  ንባብ

ቹኒትጝ

ሲፋንኩሳ ካስካዋ ቹኒቲኑ ፅፌት ስርታስ ካልስ ዙርፃን።

በ. አጋሉ፣አዋጂስታ ኽራ ኩስጝሺኑው ዋዳይ? 

ከ. ባይልኩ ሙዚክካ እስታንኩ አጂ?

ኸ. ቹኒቱ ፅፌትዴስ እንዳራ እርዳትስቲን?

 ካልካ

   ምሳሊው ስርትስ ዙርፃን

ጛርቱ ንባብ  

   ኻስ ጝናስኩ ጅምካ

ኻስ ጝናዳ ሻኽካማ ዴሬታኒ እንጅኩካማ ጅምጝ አዋኻዳ ዴስስቱኼኽ። ኪሪዊ 
ልቡስታማ ኬሬውስቴ።እን ጉዝማይ ጅምስታንኩ ጅምካ ሚንቾ ጊዞ እንካንኩ 
ጅምካኽ። አኒጛ እንካንኩ ጅምካ ክቻዳስ እምፕል ምሳሊስ ኩክሪዳ ዲጋ ።

ጝርጂ፡- እንዜጛላይ ካንስ ድስናና፣         ፣

        ክራሬኽ ኹና ትስናና። 

 ኹና፡-  አቒሳ ዋትጛይ ዲብስታ                

        ክራሪ ዋትጚስቴ ኹስታ                      

        ክራሪ ኹስታው ያኹኒ                      

        ድኺ ክምስታማኺኒ                     

9.3.4. አንቤባማ እርዳትስትጝ፣ ካልካ፣ ፃፊጝ

አንቤባማ እርዳትስትጝ

ቤዴራ ንባብ

ኻስ ጝና ካትካ ታቕካማ ? ዋታኮንኩ ጅምካ ጅምስታን?

ሲፋንኩሳ ካስካዋ ፅፌቱ ስርትስ ካልስ ዙርፃን።

 በ. ኻስ ጝናዳ ሚንቾ ጊዞ ጅምስታው ዋታኮው ጅሚይ ?

 ከ. ግትማኻዳ ምስሊ ፊደልስ ዊዳንኩ ካልካዋ ድቖን?

 ኸ. ግትሞ ፃምርቲካማ ካልስ አንቤፓን?

ካልካ

ሲፋንኩሳ ካልካዋ ሚንች ቼፍስ ፃፋን።

    ምሳሊ፡- ኹና ኹናኹና

        በ. ስር      ከ. ድኾሪ     ኸ. እሉዋ   

ፃፊጝ

ምሳሊው ስርትስ ጅምርካ ዲብቴርትካዋ ዋኽትጝፃን። 

ምሳሊ፡- ስልኺ ዝቕስቴ።

በ. ሻኺ…………።

ከ. ጅሚ ……….።

ኸ. ኪሪዊ ………።

ቨ. ሾሬንግ ………።

9.3.5. ካልካ፣ ፃፊጝ

ካልካ

በ. ፌሬፅካ ካልካሊ ድንግርፃን።

      በ                        ከ

1. ልቡ                    በ. እምቢት

2. ብስቲ                   ከ. ልምቲ

3. አጋል                   ኸ. ኹና

4. ጝርጂ                    ቨ. እማይታ   

ፃፊጝ 

 ሲፋንኩሳ ሙዚኪኩ ሜሳርካውሳ ሊሊትቶ እንት አፄብካሊ ኩስጝጛን።

በ. ኪሪዊስታ ትሩንባ

ከ. ድዌሎስታ ክራር

ኸ. ባጋኒስታ ሾሬንግ

ፋንቲቲ ፅካ 
ክብር ባልካ

10.1.እምፕላንቲ ሶኼት

10.1.1. ቹኒትጝ፣ካልካ፣ኬሌቴፍጝፅጙ ንባብ

ቹኒትጝ

  ባልኩ ቤንካ

ቤዴራ ቹኒት 

     በ. ጛሪዴስ  እንዳራይ እርዳትስቲን

     ከ. ባሎ ኪቢርፂካ ታቕካማ?

ሲፋንኩሳ ካስካዋ  ካልስ ዙርፃን?

  በ. እምፕልታ አቕ እንዳር እንዳር ባላሳ ኬቤርፃን?

  ከ. ውላ አቕ ሊሊታኑላስ ኬቤርፃንኩ ባልካዋ ድቑዋን፡፡

  ኸ. ኔፄናቱ ባል ኬቤርስታው እንዳርማይ?

ካልካ

ሲፋንኩሳ  ካልካዋ ፃፊካማ  አንቤፓን።

     በ. እዝብ     ከ. አይማኖት    ኸ. ኔፄኔት      

ክብር ባልካ
ፋንቲቲ ፅካ 

ጛርቱ ንባብ

     አድዋ

አድዋው ድል ባል ይካቲት 23 ጌርካስ ኬቤርስቴ። 1888 ም.ኣ ታሊያን እን አጌራሳ 
ዎሬርትኹዋ። አርቤንካ እን አጌራሳ ዴፌርፅናላ ንካማ ዜሜቹና። አፄ ሚኒልኩስታ 
እቴጌ ታይቱው ጉሲስ   ዎራሪ ታሊያን  ዊፅስታማ  ጚ አጌራ  ካስኾ። አድዋው 
ድል አሌምስ አቕስቱኻ።

(2ንቲ ቤን አውጚው ሜፃፍዴስ ኬሽጛማ ካፅቱኽ)

10.1.2. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

  ቤዴራ ንባብ

        በ. ስልዴስ እንዳራይ ካንቲን?

        ከ. ጛሪዴስ እንዳር እርዳተስቲን?

ሲፋንኩሳ ካስካዋ ካልስ ዙርፃን።

   በ. አድዋው ድል ባል ዋኒ  ኬቤርስቴ?

   ከ. ታሌን ይቶፒያዋ ዎሬርትኹ ዋኒይ እሺኹ?

   ኸ. እንቶጂ ፅፌትዴስ እንዳራይ እርዳትስቲን?

ፋንቲቲ ፅካ 
ክብር ባልካ

ካልካ

 ሲፋንኩሳ ካልካዋ ቲራግድማኻዳ ሜዴፓን። 

         ጊኒ       ኢድአልፈትር     አርቤንካው ባል  

       አድዋ    ፅምቕት    አረፋ    ፋዝጋ

አይማኖቱ ባል ድሉ ባል

ጊኒ

ፃፊጝ

 ካልካስ ዲብቴርቶ ፃፊካማ አንቤፓን።

        በ. አድዋ     ከ. ታሊያን     ኸ. ድል     

10.1.3. ቹኒትጝ፣ካልካ፣ኬልትፍጘፅጙ ንባብ

ቹኒትጝ

   ባልኩ ቤንካ

ሲፋንኩሳ ካስካዋ ካልስ ዙርፃን።

     በ. ኔፃናቱ ባል ኬቤርስታው እንዳርማይ?

     ከ. ባሎ ኬቤርፅጝ እንዳርስ ቴኬሜ? 

    ኸ. እንቶጂ ዋሺኔ ዋሺኔ ባሎ ኪቢርፄን?

ክብር ባልካ
ፋንቲቲ ፅካ 

ካልካ

 ሲፋንኩ ካልካዋ ክችክቺስ አንቤፓን።

         በ. አይማኖት   ከ. አርቤንካ   ኸ. አድዋ      

  ጛርቱ ንባብ

          ሜስኬል                                                

ሜስኬል ሜስኬሩም 17 ኬርካስ እሺ። ሜስኬሎ ኬቤርፅጝ ብቲ ቻውላስ ጄሜርስቴ። 
አቕ ጝን ቺፋ ስካዌ ስዮ ሴይካማ ስግልስ ጁዋና። ሜብራቶ እሚካማ ዴሚሪሾ 
ካሳና። ዲሚሪዳ ሌዋዴስ ፃንጌኻሾ ሹኺኒ ዙራና። “እዮሄ! ሜስኬላ ሆየ!  አሜቶ 
ጉሻዬ!  ንካማ ጅማና! ። አንዴስኪ ሾማጌል ዳቔራና። እሚኑሳ ሜብራቶ ዲሚሪዳ 
“ድሩፃ” ንካሜ ዝጉዌና። እሊኩኪ«ሊኻሻያ አሜታ ታምብ» ናና።

10.1.4. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

        ስልዴስ እንዳራይ ካንቴን?

 ሲፋንኩሳ  ካስካዋ  ካልስ ዙርፃን።

    በ. ዲሚሪዳ ሌዋዴስ ፃንጌኻሾ ዙራኑ እንዳርማይ?

    ከ. ሜስኬሉ ዲሚሪዳ ዙርካማጊ ጅማኑሳ ድቑዋን፡፡

    ኸ. እንታፋዳ ሜስኬል  ዋትጛ ኬቤርስቴ።

ፋንቲቲ ፅካ 
ክብር ባልካ

ካልካ

 ሲፋንኩሳ ካልካዋ ድምፆ እንኮኽፂካማ አንቤፓን?

        በ. ሜብራት    ከ. እዮሄ     ኸ. ዲሚሪ         

ፃፊጝ

 እንት ዙራሙሪዳ ክብር ባልታዋ ጅምስታንኩሳ ጅምካዋ ቤንኻዳ ፃፊካማ  ጅማን።

ምሳሊ፡- ሜስኬል ባላስ ፣ ጊኒ ባላስ፤ ኮግሚ ባላስ እ.እ.ኮ፡፡

10.1.5.ካልካ፣ፃፊጝ

    ካልካ

  ካልካዋ እንግልቢቹስ ድንግርሳን።

        ”  በ”                   “ከ”

1. ጊዊ                  በ. ሴኔፍካ

2. ዴስቲ                ከ. ሼጋልግዳ

3. ዊፅጝ                 ኸ. ምኺ

4. ፄጌና                  ቨ. እዝን

5. ኮሜችካ                ለ. ዊፅስትጝ

ክብር ባልካ
ፋንቲቲ ፅካ 

ፃፊጝ

 ሲፋንኩ ዲብቴርትካው አሊዲዳ ሴዛ ትኩሜ አኹኪ  ካሲ ምልኻታሳ ፃፋን።

       በ. አጋሉ ሜስኬል ብታ ካስኾ               ኸ. ክንታንትካ ካሲና

       ከ. እንዳርማይ ክንቲ ጝና ቲጉኽ              ቨ. ዋኒ ቲንቱን

10.2.ላጛንቲ ሶኼት

10.2.1. ቹኒትጝ፣ ካልካ፣ ኬሌቴፍጝፅጙ ንባብ 

ቹኒትጝ

     ኮግሚ

ቤዴራ ንባብ

   በ. ኮግሚ እሼው ዋሺኒ አርፊዳይ?

   ከ. ጛሪዴስ እንዳራ እርዳትስቲን?

ሲፋንኩሳ ካስካዋ  ካልስ ዙርፃን፡፡

      በ. እንኩታታሽ እስታኒ ዙርፂ ዋታይ እስታዉ?

      ከ. ኮግሚታዋ ይስታው ሽልማቲ እንዳሪይ?

      ኸ. እንታፋዳ ኮግሜ ኬቤርፄናማ? አፄብካስ ድቑዋን፡፡

ሲፋንኩሳ ካልካዋ ፃፊካማ አንቤፓን።

      በ. ዝቤን   ከ. እንኩታታሽ       ኸ. አንግቺ      

ፋንቲቲ ፅካ 
ክብር ባልካ

ጛርቱ ንባብ

       ድሩፃ

ድሩፃውሳ ባሎ ኬቤርፅጝስ ጝርጃስታ ኹናኹና ሜስኬሩም ላኹዴስ ጄሜርካማ 
ቴርታና። ኹናኹና ባይልኩ ምግብካዋስታ ዝቕካዋ ቴርሳና። ጝርጃ ዴሜካ አሜት 
ባላስ ያኻውሳ ካኔ ኬዋና። ድሩፃታዋ ክማኒ ሙሪኩ አቕ ጝንቺፋ ዙርካማጊ 
ኬቤርፃና። ጉሚቴ ፃይኹ ዲሚሪዳ ሚፃና። “ድሩፃ” ናና። ጝን ዌንካኪ “ሊኻሻያ 
አሜታ ታምብ” ናና።

10.2.2. አንቤባማ እርዳትስትጝ ፣ካልካ፣ ፃፊጝ

አንቤባማ እርዳትስትጝ

ቤዴራ ንባብ

   በ. ፅፌቱ ጛሪዴስ እንዳራ እርዳትስቲን?

   ከ. ድሩፃውሳ ባሎ ኪቢርፂካ ታቕካማ? ዋትጛ ፄውትካማ?

 ሲፋንኩሳ ካስካዋ ካልስ ዙርፃን።

   በ. ድሩፃታዋ ክማኒ እንዳር ያኽስቴ?

   ከ. እንቶጂ ድሩፃዋ ኪቢርፄኑ ዋትጛይ?

ካልካ

ሲፋንኩሳ ፊዴልካዋ ፃምርፂካማ ካልካዋ አንቤፓን።

     በ. ድ-ሩ-ፃ   ከ. ጉ-ሚ-ቲ   ኸ. ጝ-ን-ቺ-ፋ    

ፃፊጝ

ሲፋንኩ ካልካስ ዲብቴርቶ ፃፊካማ አንቤፓን።

    በ. ድሩፃ     ከ. ዝቕካ     ኸ. ክማኒ

ክብር ባልካ
ፋንቲቲ ፅካ 

10.2.3. ቹኒትጝ፣ ካልካ፣ ኬሌቴፍጝፅጙ  ንባብ

  ቹኒቱ ፅፌት ስርታስ ካልስ ዙርፃን።

   በ.ሙሲሲኒዳ እንፄውስታው እንዳርማይ?

   ከ. አንግቺ ትስጛታዋ ጅምስታውሳ ጅሜ ጅማን?

ካልካ

ሲፋንኩሳ ካልካዋ ኔፄልትካማ አንቤፓን፡፡

       በ . ጎናጎንኾ         ከ.. እምሚ      ኸ. ትምኔት         

ጛርቱ ንባብ

       ፅምቕት

ፅምቕቱ ባል ትር ፅካራ እምፕላ ጌርክስ ኬቤርስቴ።ፅምቕትታዋ ኹናኹና ታፎስታ 
ልኮ እንፆስሊስ ዎሽታና። ፅምቕት ዋዚሚታዋ ታቡትካ ብሽታንዴስ ፍካማ  
ቴርታዩኽ ስፍራ ካሳና። ብቲቻኒ ስግላስ ብና ካስካማ ፄሜቕስታና፡፡ እንጚታ 
አሬፌድናማ ታቡት ዙራማ ብሽታና ቱዌ። 

ክብር ባልካ

10.2.4. አንቤባማ እርዳትስትጝ ፣ካልካ፣ ፃፊጝ

አንቤባማ እርዳትስትጝ

ቤዴራ ንባብ

         በ. ስልዴስ እንዳራ እርዳትስቲን?

         ከ. ፅፌቱ ጛሪዴስ እንዳራ እርዳትስቲን?

ሲፋንኩ ካስካዋ ፅፌቱ ስርትስ ካልስ ዙርፃን።

    በ. ፅምቕቱ ባል ዎሺኒ አርፊዳይ ኬቤርስታው?

   ከ. ፅምቕትታዋ ኹናኹና ታፍዳስታ ልኩዳ እንዳራ ዎሽታን?

   ኸ. እንታፋሱሳ ፅምቕት ባላውሳ ኬቤርፅጜ ድቑዋን፡፡

ካልካ

ሲፋንኩ ካልካስ ዲብቴርቶ ፃፋን።

    በ.  ታቡት   ከ. ፅምቕት       ኸ. ብሽታን     

ፃፊጝ

      እንታፋዳ ኬቤርስታንኩሳ አንኩዋ ባልካውሳ ስሞ ፃፋን

ክብር ባልካ
ፋንቲቲ ፅካ 

10.2.5. ካልካ፣ ፃፊጝ

ካልካ

 ካልካዋ ጛ ፌሬፅካሊ ድንግርፃን

           በ                      ከ

1. ጅሚ                   በ. እሺፂ

2. ኹና                    ከ. ክማኒ

3. ቺፅፂ                   ኸ. ሴንቲ

4. ስግላ                    ቨ. ጝርጂ

ፃፊጝ 

ዲብቴርትካው ዊድዊዲዳ ክችክቼ ቴርት ምልኻቶ ፃፋን።

      በ. ኹናኹና እንፆስሌ ዋሽቱና

      ከ. ፅምቕት ዋኒ ኬቤርስቴ

      ኸ. ታቡት ብሽታንዴስ ፉኻ 

10.3. ሹኻንቲ ሾኼት

10.3.1. ቹኒትጝ፣ ካልካ፣ ኬሌቴፍጝፅጙ  ንባብ

ቹኒትጝ

    ኢድአል ፌትር  

ቤዴራ ቹኒት

    ኢድአል ፌትሩሳ ባሎ ታቕካማ? ዋትጛይ ኬቤርስታው 

 ሲፋንኩ ካስካዋ ካልስ ዙርፃን።

በ. ኢድአል ፈትሮ ስላምካ አሊይ ኬቤርፃኑ?

ከ. ሊሊቲ አይማኖቶ ሲፋንኩ አቕ ዋትጛ ዝኮን?

ካልካ

 ሲፋንኩ ካስካዋ  ፃፊካማ አንቤፓን።

     በ. ስንዳይ     ከ. ኬቤርፅጝ    ኸ. ዎሌን    

ጛርቱ ንባብ

        ፋዝጋ

ፋዝጋ ክርስትኒ አይማኖት ሲፋንትካው ባሌኽ። ክርስቴንካ ፋዝጋው ባልዴስ 
ፍና ፁማና። ፋዝጋታዋ ፁም ጌዴፍስታዌኽ። ፋዝጋ ኹሉቺፋ አድጉዊ ጌርካስ 
እሺ።  አድጉዋታዋ  ፁም ጌዴፍስቴ። አንዴስኪ ሙሪኩ አቕ ኩፔካማ  እርዴ 
አሬዳና።ኾኒስ ዝቓኒስ እሼና። 

10.3.2. አንቤባማ እርዳትስትጝ፣ካልካ፣ፃፊጝ 

አንቤባማ እርዳትስትጝ

ቤዴራ ንባብ

ፅፌቱ ጛሪዴስ እንዳራ እርዳትስቲን?

ሲፋንኩ  ካሳካዋ ካልስ ዙርፃን፡፡

    በ. ፋዝጋውሳ ባሎ ኬቤርፃው አይ?

    ከ. ፋዝጋዋ ዋትጛይ ኪቢርፄኑ?

ክብር ባልካ
ፋንቲቲ ፅካ 

ካልካ

ሲፋንኩ ካልካዋ ፃፊካማ አንቤፓን?

     በ. ፋዝጋ    ከ. ጌዴፍጝ   ኸ. ክርስቴን              

ፃፊጝ

ሴዛ ትኩሜስታ ካሲ ምልኻታሳ ቲኪምስቲካማ ካልካስ ዲብቴርቶ ፃፋን።

     በ. ባል     ከ. ክርስቴን    ኸ. ይማና       ቨ. አድጉዊ     

10.3.3. ቹኒትጝ፣ ካልካ፣ ኬሌቴፍጝፅጙ ንበብ 

ቹኒትጝ

    ኢድ አል ፈትር

 ሲፋንኩሳ ካስካዋ ካልስ ዙርፃን?

  በ. እንትዙራሙሪዳ እንዳርካ እምኔትካ ዝኩን?

  ከ. ሊሊቴ እምኔቶ አምናንኩሳ አቖ ኪቢርፄናማ? ዋ?

ካልካ

 ሱፋንኩ ካልካዋ  ካልስ አንቤፓን። 

       በ. ዎሌን      ከ. አራፋ    ኸ. ኬቤርፅጝ     

ጛርቱ ንባብ

     ጊኒ

ጊኒው ባል ክርስቴኑ ባሌኽ።ድባን ካሜንስትኹ ጌርኬኽ።አሜትቺፍ ቴሳስ 29 
ጌርካስ እሺ።ሴዛ አሜትዴስ እምፕሎ አሜቶ 28 ጌርካስ እሺ።ጊኒው ባልታዋ 
ሊሊትካ ምግብካ ኹስታና። ቱሺ ቱሽስቴ። ምሺስታ ስልኺ ዝቕስቴ። ሙሪኩ አቕ 
ኩፕካማ ውታኺዳ ሳኹሮ አሬዳና።ኹዋኑሳ ኹካማ ፊቱኽሳ ጝና ካፃና።

10.3.4. አንቤባማ እርዳትስትጝ፣ካልካ፣ፃፊጝ

አንቤባማ እርዳትስትጝ

ቤዴራ ንባብ

     በ. ጛሪዴስ እንዳራይ እርዳትስቲን?	

     ከ. ጊኒ ባላሳ ዋትጛ ኪቢርፄኑ?

 ሲፋንኩ ካስካዋ ዉን አኹ አሱ ኒካማ ዙርፃን።

   በ. ጊኒ ባላታዋ ምሺ ዝቕስቴ፡፡

   ከ. ጊኒባላታዋ ሙሪዴስ ሙሬ እምፕል አይኔት ምግብ ዲጌ፡፡

   ኸ. ጊኒው ባል ድባኑ ልዴቱ ባሌኽ።

ካልካ

 ጊኒ ባላታዋ ኹስታንኩ ሹኻ ምግብኩሳ ስምካዋ ፃፋን፡፡

ፃፊጝ

 ሲፋንኩ ካልካስ ዲብቴርቶ ፃፋን።

      በ. ጊኒ       ከ. ሳኹር    ኸ. ስልኺ           

ክብር ባልካ
ፋንቲቲ ፅካ 

10.3.5. ካልካ፣ፃፊጝ

ካልካ

ስምካዋ ዝቕስታንኩስታ ኹስታንኩ ኒካማ ሜዴፓን፡፡

ሳኹር፣ምሺ፣ስልኺ፣ቱሺ፣እንኪ፣ቡን፣ኾሺ፣ካምፒ፣አብዚ

ዝቕስታንኩ ኹስታንኩ

ፃፊጝ

  ሲፋንኩ ካልካስ ዲብቴርቶ ፃፋን።

        ምሳሊ፡- አጋሉ አይጛ ይንቱኻ።

                ኽራ ኺኒ ቲንቱኻ።

      በ.  ቲንታ      ከ. ኹያ    ኸ . ፃፌ      


